
I Stap Tu Insaed long Magasin Ia



“From luk, olsem ia nao 
Lod i talem se, bae mi 
talem se yu, O laen 
blong Isrel, yu olsem 
wan olif tri we i no wael, 
we wan man i bin tekem 
mo i bin givim gudfala 
kakae long hem long 
plantesen blong hem; . . .

“. . . Mo yufala i kasem 
blesing; from we yufala 
i bin wok had oltaem 
wetem mi long plante-
sen blong mi mo bin 
holem ol komanmen 
blong mi, mo yufala i 
bin karem i kam long mi 
bakegen ol stret frut, 
mekem se plantesen 
blong mi i nomo rabis, 
mo ol nogud wan oli 
sakemaot, luk bae yufala 
i gat glad wetem mi 
from ol frut blong 
plantesen blong mi.”

Jekob 5:3, 75

Ol olif frut, we oli  
planem long ol kantri 
long Mediterania, oli gat 
wan longfala histri long ol 
skripja, stat long dav pijin 
we i tekem wan olif lif i 
go long Noa, kasem Sevya 
we i tij long Hil blong Olif 
Tri, go kasem toktok blong 
Jekob abaot ol olif tri.

38 Ol Gadman Antap long Taoa
Haremsave moa ol profet taem 
yu stap lanem olsem wanem oli 
stap olsem ol gadman antap long 
ol taoa.

OL DIPATMEN
8 Ol Eksampol: ?Ol Instraksen  

Ia, Oli Gat Mining?
I kam long Rut Silva

9 Givim Seves Insaed long Jos: 
Tangkyu from Seves blong Yu
Oli no talemaot nem

10 Ol Gospel Stori blong Evri  
Dei Laef: Prishud: Wan Angka 
we I Tru
I kam long Elda L. Tom Peri

40 Ol Voes blong Ol Lata- dei Sent

80 Kasem Taem Yumi Mit Bakegen: 
Stap Lukaotem Ol Presen long 
saed blong Spirit
I kam long Presiden Joj K. Kanon

Liahona, Epril 2016

OL MESEJ
4 Fas Presidensi Mesej: Profesi  

mo Revelesen blong Yuwan
I kam long Presiden Henri B. Aering

7 Visiting Tijing Mesej: Ol Gel 
blong Papa blong Yumi we  
I No Save Finis

OL SPESEL STORI
12 Elda Ronal A. Rasban:  

Wan Lida we God i givim,  
mo wan Gudfala Papa
I kam long Elda M. Rasel Balad
Olsem wan hasban mo papa we i 
gat lav, Elda Rasban i developem 
lidasip rol blong hem tru ol yia 
we hem i bin stap olsem sapot han 
long ol bigfala bisnis mo ol prishud 
lida.

18 ?Hem nao i Bisop?
I kam long Patrik J. Kronin III
Mi andastanem from wanem hem 
i no save bilivim se, naoia, mi stap 
givim seves olsem wan bisop. Teti 
yia i pas, mi bin wan defren man.

20 Skripja Translesen: Insaed  
long Lanwis blong Hat blong 
Yumi
I kam long R. Val Jonson
Blong stap ridim ol skripja long 
lanwis blong yu, i olsem we fasin 
blong Spirit i stap kam long hom.

26 Ol Taem blong Senia Misinari
I kam long Presiden  
Rasel M. Nelson
Plis prea from janis ia blong 
krietem ol taem blong ol senia 
misinari blong kam tugeta.

28 Ol Senia Kapol: Oli Nidim, Oli 
Blesem, mo Oli Lavem Olgeta
I kam long Rijad M. Romni
Ol kapol oli faenem se blong givim 
seves long wan misin, i no hevi, i 
no sas, mo oli glad moa long hem 
bitim we oli bin ting long hem.

34 Taem Ponografi I Kasem 
Hom—Ol Waef mo Ol Hasban, 
Tugeta I Nidim blong Kam 
Oraet Bakegen
Oli no talemaot nem
Wan bisop i serem olsem wanem 
hem i stap helpem ol hasban we 
oli traehad wetem ponografi, be 
tu, ol waef blong olgeta we oli 
nidim hiling blong Sevya semmak 
long olgeta.

LONG KOVA
Kova long fored mo kova long bak insaed long 
magasin Foto we i kam long Les Nilson. Insaed 
long Kova long fored: Foto © RayTango/
Thinkstock.

44 Stap Luksave Ol Giaman  
Kopi blong Setan
I kam long Denis K. Gaunt
Taem yumi stap lukaotem ol sam-
ting we i defren bitwin ol giaman 
blong Setan mo ol tijing blong 
Kraes, be i no blong lukaotem ol 
semmak samting, bae yumi kam 
blong luksave ol giaman kopi 
blong Setan.

48 Ol Tingting blong Ol Yang 
Adalt: Makem Ol Blesing  
long Madagaska
I kam long Mindi An Selu
Nomata we hem i stap laef long 
wan kantri we i gat fulap had-
taem, Solofo Ravelojaona i filim se 
laef blong hem i gat fulap blesing.

O L  Y A N G  A D A L T

50 Stap Oraet Oltaem long saed 
blong Spirit: Stap Bilding Wan 
Sip we I No Save Draon
I kam long Elda Del G. Renlan
Semmak olsem we oli mas lukaot-
gud taem oli bildim wan sip blong 
hem i oraet oltaem, wanwan long 
yumi, i save kam blong stap oraet 
oltaem long laef blong yumi wetem 
ol fofala prinsipol ia.

54 !Lan blong Plei Wan Hym 
long 10 minit!
I kam long Daniel Kata

57 Mi Bin Putum Tingting  
blong Stop
I kam long Gretjen Blakben
Bae mi mekem eni samting blong 
stop plei piano, mekem se taem 
papa mo mama blong mi i talem 
se mi save stop sapos mi lanem 
50 hym, mi stat wantaem.

58 Seksek, Harem Nogud mo 
Plan blong God
I kam long Paola Sajupi
Taem mi stap lukukbak long 
eksperiens blong laef blong mi we i 
prapa spolem mi, naoia, mi save se 
Papa long Heven i bin stap wetem 
mi long ful taem ia.

60 Iven Sapos Yu Stap Fraetfraet
I kam long Elda Jose A. Teksira
Trastem Lod, mo bae Hem i blesem 
yu long ol hadwok blong yu blong 
serem gospel.

62 Spes blong Yumi

63 Posta: ?I Luk Gud?

64 Ol Kwestin mo Ansa
Oli stap jikim mi long skul from mi 
mi wan LDS. Mi save se mi nidim 
blong stanap from bilif blong mi, !be 
hem i had tumas! ?Olsem wanem 
nao mi save gat strong tingting?

Y U T

66 Ol Ansa we Oli Kam long 
wan Aposol: ?Ol Aposol Oli 
Mekem Wanem?
I kam long Elda Deved A. Bedna

67 Pis Insaed long Hat blong Mi
I kam long Karol F. MaKonki
Taem mi luk profet mo harem hem 
i toktok, mi bin filim pis.

68 Testemoni blong Itan
I kam long Lari Hila
I luk olsem se evriwan i gat wan 
testemoni, be Itan i no gat.

70 Sam Pesos blong Papa 
long Heven
I kam long Anjela Penia Dale
Hem i nomo gat mane, nao Ana 
i askem hemwan: “?Bae mi kakae 
wanem tumoro?”

72 Stap Folem Ol Profet  
mo Ol Aposol
I kam long Jena Kofod
?Olsem wanem nao yu save folem 
profet long manis ia?

74 Ol Hiro blong Buk blong 
Momon: Alma I Sakem Sin

75 I Save Ridim Buk blong Momon

76 Ol Buk blong Momon Stori: 
Alma I Baptaesem Plante Pipol

79 Pej blong Kala: Sabat I Wan 
Spesel Dei

O L  P I K I N I N I

Luk sapos yu 
save faenem 

Liahona we oli 
haedem insaed 

long namba 
ia. Help: Blong 
folem help ia, 
folem profet.

48

76

57



 E p r i l  2 0 1 6  3

Sam Tingting blong Famle Haos Naet

MOA I STAP LONG INTANET
Liahona mo ol nara tul blong Jos oli stap long plante lanwis long 
www.languages.lds.org. Visitim Facebook.com/liahona.magazine (i stap long Inglis, 
Potugis, mo Spanis) blong faenem sam tingting blong famle haos naet, ol help blong 
Sandei lesen, mo serem wanem we i stap insaed ia wetem ol fren mo famle.

OL TOPIK INSAED LONG MAGASIN IA
Ol namba oli ripresentem fas pej blong stori.

Atonmen, 34
Baptaes, 75, 76
Buk blong Momon,  

43, 44
Fasin blong Jenisim Laef, 

43, 58, 75, 76
Fasin blong Sakem Sin, 

18, 74
Fasin blong stap obei, 8, 

34, 62, 72
Fasin blong stap olsem 

wan disaepol, 12, 26
Fasin blong Stap Ones, 

62
Fet, 34, 48, 58, 60
Fogivnes, 34

Jisas Kraes, 20, 34, 43, 58
Krae wetem Harem 

Nogud, 58
Lav, 40
Mekem man i aktiv, 18
Misinari wok, 26, 28, 60
Miusik, 54, 57
Ol Giaman Kopi, 44, 63
Ol Koling, 18
Ol Komanmen, 8, 72
Ol Presen blong Spirit, 80
Ol Profet mo Ol Aposol, 

10, 12, 66, 67, 72
Ol Skripja, 20
Ol Talen, 40, 54
Pis, 50, 67

Ponografi, 34
Prea, 41, 64
Revelesen, 4, 10, 20, 41, 

42, 50, 70, 72
Sabatdei, 79
Seves, 9, 26, 28, 41
Strong Paoa long  

Tingting, 48, 64
Tabu Fasin, 7
Tabu Spirit, 44, 50
Taeting, 62, 70
Testemoni, 64, 68
Tijing, 75
Visiting tijing, 9

“Iven Sapos Yu Stap Fraetfraet,” pej 60: !Yu save yusum famli haos naet blong serem 
gospel! Olsem wan famli, toktok raon long wanem kaen fraetfraet i mekem se i had long 
yu blong serem gospel. Yufala i save prea olsem wan famli se Lod bae i helpem yufala 
blong gat tras blong serem gospel, mo afta, prea abaot huia blong invaetem long famli 
haos naet. Tingting blong invaetem wanwan memba blong famli blong serem testemoni 
long taem blong lesen. Yu save jusum blong tijim wan lesen long saed blong Restoresen 
(Kambak blong Gospel) o plan blong fasin blong sevem man. Tingting blong raetemdaon 
eksperiens blong yufala mo ol filing blong yufala long jenol blong yufala.

Magasin ia i gat ol stori mo ol aktiviti we oli save yusum long famle haos naet.  
Hemia wan eksampol.

Tru Jos blong Jisas Kraes i bin kambak mo i stap long 
wol tedei. Jos blong Jisas Kraes blong Ol Lata- dei 
Sent, oltaem nomo ol profet mo ol aposol we oli laef 

oli stap lidim, mo olgeta ia oli kasem oltaem toktok we i 
kam long heven.

Tabu paten ia i bin tru tu long taem blong bifo. Yumi la-
nem insaed long Baebol: “Hae God i Masta blong yumi, mo 
ol profet oli man blong wok blong hem, mo oltaem, sipos 
hem i wantem mekem wan samting, hem i stap soemaot ol 
plan blong hem fastaem long olgeta” (Amos 3:7).

God i toktok bakegen long taem blong yumi tru long 
Profet Josef Smit. Hem i soemaot, tru long Profet Josef Smit, 
gospel blong Jisas Kraes we i fulwan i stap. Hem i putum-
bak tabu prishud blong hem wetem ol ki blong prishud 
ia, wetem evri raet, paoa, mo wok blong tabu paoa blong 
prishud ia.

Long taem blong yumi, ol profet mo ol aposol we oli gat 
raet oli toktok, oli tij, mo oli lidim man wetem atoriti we i 
kam long God Papa, mo Lod Jisas Kraes. Sevya i talem long 
Profet se, “Wanem we Hem i bin talem, Hem i talem ia nao 
mo Hem bae i no talem sore from; nomata ol heven mo 
wol bae oli lus i go, bae toktok blong Hem i no save lus, be 
bambae i kamtru, sapos i no tru long voes blong Hemwan, 
be bambae i kamtru tru long voes blong ol wokman blong 
Hem, mo hemia i semmak” (Luk long D&C 1:38).

Long jeneral konfrens, tu taem long wan yia, yumi gat 
blesing blong gat janis ia blong harem toktok blong Lod 
we i kam long yumi tru long ol wokman blong Hem. 

Hemia i wan spesel janis we i no gat praes from. Be praes 
blong janis ia i dipen long, sapos o no, yumi kasem ol 
toktok ia wetem paoa blong semfala Spirit we God i givim 
long olgeta wokman blong Hem (luk long D&C 50:19–22). 
Semmak olsem we oli kasem toktok we i kam long heven, 
i mas semmak wetem yumi. Mo hemia i nidim semfala 
hadwok long saed blong spirit.

“Mekem Homwok blong Yu”
Sam yia i pas, wan long ol memba blong Kworom blong 

Olgeta Twelef Aposol i bin askem mi blong ridim wan kon-
frens toktok we hem i bin stap rere blong jeneral konfrens. 
Mi mi yangfala insaed long kworom ia. Mi filim se hem i 
givim ona long mi wetem tras blong hem se bae mi save 
helpem hem blong faenem ol toktok we Lod i wantem 
hem blong talem. Hem i talem long mi wetem wan smael: 
“O, hemia i namba 22 raf pepa blong toktok ia.”

Mi tingbaot kaonsel blong wan Presiden we i gat lav 
mo kaen fasin, Presiden Harol B. Li (1899–1973) we hem 
i bin givim long mi fastaem mo i poenemaot gud long mi: 
“Hal, sapos yu wantem kasem revelesen, mekem homwok 
blong yu.”

Mi bin ridim, tingting hevi, mo prea long namba 22 raf 
pepa ia. Mi bin stadi gud olsem we mi save mekem wetem 
paoa blong Tabu Spirit. Taem memba blong kworom ia i 
givim toktok blong hem, mi bin mekem homwok blong mi. 
Mi no sua se mi bin help, be mi save se mi bin jenis taem 
mi bin harem toktok we hem i bin givim. Ol mesej oli kam 

I Kam long  
Presiden 
Henri B. Aering
Fas Kaonsela long 
Fas Presidensi

F A S  P R E S I D E N S I  M E S E J

Profesi  
MO 

REVELESEN BLONG YUWAN

YUSUM MESEJ IA BLONG TIJ

Tingting blong ridim laod stori ia blong Presiden 
Aering long saed blong stadi long raf pepa blong 

toktok blong jeneral konfrens we i blong wan memba 
blong kworom. Yu save askem: “?Wanem nao praes 
blong kasem revelesen?” Afta we yufala i toktok raon, 

long mi we oli moa bigwan bitim ol 
toktok we mi bin ridim mo hem i bin 
talem. Ol toktok ia oli gat bigfala mi-
ning moa bitim hemia we mi bin ridim 
long raf pepa ia. Mo i luk se mesej 
ia, i blong miwan, i stret long ol nid 
blong mi.

Ol wokman blong God oli livim 
kakae mo oli prea blong kasem mesej 
we Hem i gat blong oli talem long 
olgeta we oli nidim revelesen mo 
insperesen. Wanem mi lanem aot long 
eksperiens ia, mo plante moa olsem 
ia, i we, blong kasem ol bigfala sam-
ting we i stap taem yumi stap harem 
ol profet mo ol aposol we oli laef, bae 

yumi mas pem praes yumiwan blong 
kasem revelesen ia.

Lod i lavem evri man o woman we 
i save harem mesej blong Hem, mo 
Hem i save hat mo situesen blong 
wanwan long yumi. Hem i save wa-
nem blong stretem, wanem blong lef-
temap tingting long hem, mo wanem 
trutok blong gospel bae i helpem gud 
wan man o woman blong i jusum bes 
rod blong hem we i go long laef we 
i no save finis.

Yumi, we yumi stap lisin mo luk-
luk ol mesej blong jeneral konfrens, 
samtaem afta, yumi tingting se: “?Wa-
nem nao mi rimemba gud moa?” Hop 

blong Lod from wanwan long yumi, 
i we ansa blong yumi bae hem i: “Bae 
mi neva fogetem ol taem we mi bin 
filim voes blong Spirit long maen mo 
hat blong mi we i talem wanem mi 
save talem blong mekem Papa blong 
mi long Heven mo Sevya oli glad.

Yumi save kasem revelesen blong 
yumiwan taem yumi stap harem ol 
profet mo ol aposol, mo taem yumi 
stap wok wetem fet blong kasem 
revelesen ia, semmak olsem we Pre-
siden Li i talem se yumi save mekem. 
Mi save se hemia i tru aot long eks-
periens blong mi mo tru long witnes 
blong Spirit. ◼

yu save invaetem olgeta we yu stap visitim blong oli 
tingting hevi mo blong oli putum wan plan blong wok 
from blong kasem ol mesej blong jeneral konfrens we 
oli stap kam wetem paoa blong semfala Spirit ia we 
God i bin givim long ol wokman blong Hem

Folem Profet

Ol profet mo ol aposol oli 
toktok long bihaf blong 

Papa long Heven mo Jisas 
Kraes. Oli tijim yumi blong 
folem Jisas. Folem ol rod 
blong kasem sam long olgeta 
samting we profet mo ol apo-
sol oli bin askem yumi blong 
mekem.

Papa long Heven I Toktok long Mi tru 
long Wan Toktok blong Konfrens
I kam long An Laleska Alves de Susa

Mi stap gat tu tingting long wanem bae mi mas stadi 
long hem long yunivesiti. Plante oli talem ol nogud 

samting abaot kos we mi bin wantem tekem, mekem se mi 
prea long Lod blong luk se Hem i agri wetem desisen blong 
mi, o no.

Ansa blong mi i kam long nekis dei blong hem taem mi 
bin stap ridim wan toktok blong jeneral konfrens we i stap 
long Liahona. Mi filim olsem se Papa long Heven i stap talem 
long mi se Hem i no save mekem joes ia long bihaf blong mi—
hemia i wan desisen we mi mas mekem miwan. Mi bin save se 
nomata wanem bae mi jusum, bae mi mas wokhad blong gat 
sakses long hem.

YUT

OL PIKININI

Mi save se ansa blong prea blong mi i kam. Konfemesen 
blong Tabu Spirit i bin helpem mi blong mekem wan desisen. 
Mi bin lanem blong mi mas wokhad mo mi save se Papa long 
Heven bae i helpem mi.
Hem we i raet ia, i stap long Sergipe, Brasil.

Ol Gel blong Papa 
blong Yumi we I 
No Save Finis

Ol skripja oli tijim yumi se “yumi 
pikinini blong God” (Ol Wok 

17:29). God i singaot long Ema Smit, 
waef blong Profet Josef Smit olsem, 
“gel blong mi” (luk long D&C 25:1). 
Famli ofisiol toktoki tijim yumi se 
yumi “ol spirit pikinini gel blong wan 
papa mo mama we tufala i lavem 
yumi.” 1

“Long laef blong yumi bifo laef 
long wol ia, yumi bin lanem abaot 
aedentiti blong yumi we i no save 
finis olsem woman,” Karol M. Stifens, 
fas kaonsela long Rilif Sosaeti jeneral 
presidensi i talem.

“Laef blong yumi long wol ia i no 
jenisim ol trutok ia.” 2

“Papa blong yu we i stap long 
Heven i save nem blong yu, mo i save 
situesen blong yu,” Elda Jefri R. Holan 
blong Kworom blong Olgeta Twelef 
Aposol i talem. “Hem i stap harem ol 
prea blong yu. Hem i save ol hop mo 
ol drim blong yu, wetem tu ol fraet 
mo ol tingting blong yu we i fasfas.” 3

“Wanwan long yumi i blong wan 
famli blong God, mo oli nidim yumi 

long famli ia,” Sista Stifens i talem. 
“Ol famli we oli stap long wol oli luk 
defdefren. Mo taem we yumi stap 
mekem bes blong yumi blong krietem 
ol tradisonol famli, membasip blong 
yumi insaed long famli blong God 
i no dipen long eni kaen wei blong 
laef we yumi stap long hem—long 
saed blong mared, sapos yumi papa 
o mama, long saed blong mane, ples 
long sosaeti, o iven kaen toktok we 
yumi stap putum long sosol media.” 4

Sam Moa Skripja
Jeremaea 1:5; Rom 8:16;  
Doctrine and Covenants 76:23–24

Stadi long toktok ia wetem prea mo luklukgud blong save wanem blong serem. ?Olsem wanem 
nao taem yu andastandem “Famle: Wan ofisol toktok i go long wol” i leftemap fet blong yu long 
God mo blesem olgeta we yu stap lukaotem olgeta tru long visiting tijing? Blong kasem moa 
infomesen, go long reliefsociety.lds.org.

I Kamaot long  
Histri blong Yumi

Long stori blong hem abaot 
Fas Visen,5 Profet Josef Smit i 
konfemem plante trutok—we-
tem hemia tu we Papa blong 
yumi long Heven i save nem 
blong yumi.

Yangfala Josef i traehad blong 
save se wijwan jos blong joenem 
mo i faenem wan help long 
Jemes 1:5 Josef i luk se bae hem 
i mas askem long God.

Wan moning, long Spring 
taem long yia 1820, hem i go 
long ol bus blong prea, be wan-
taem nomo sam kaen dak paoa 
i kavremap hem. Abaot hemia, 
hem i raetem se 

“Stret long taem blong big-
fala fraet ia, hem i bin luk wan 
bigfala laet i saen antap i kam 
daon, stret antap long hed blong 
hem; mo laet ia i saen bitim san, 
mo hem i saen i kam daon gogo, 
i kasem hem.

“I no longtaem afta, mi kam 
fri long enemi ia we i bin ho-
lemtaet mi. Taem laet i bin stap 
antap long hem, hem i bin luk tu 
Man, we i no gat wan toktok we 
i save tokbaot laet mo glori blong 
Tufala, mo Tufala i stap flot nomo 
long ea antap long hem. Wan 
long Tufala i toktok long hem, 
i singaotem nem blong hem, mo 
talem wetem fingga blong Hem 
i poenem narawan—Hem, Hem 
i Pikinini blong Mi we Mi Lavem 
Tumas. !Lisin gud long hem! ” 
Testemoni blong Josef Smit,  
32667 852, pej 2.

Tingting long Hemia
?Nao we yu save se yu wan gel 
blong God, hemia bae i jenisim 
ol desisen blong yu?

V I S I T I N G  T I J I N G  M E S E J

OL NOT
 1. “Famle: Wan Ofisol Toktok I Go long Wol,” 

35538 852.
 2. Carole M. Stephens, “The Family Is of God,” 

Liahona, Mei 2015, 11.
 3. Jeffrey R. Holland, “To Young Women,” 

Liahona, Nov. 2005, 28.
 4. Carole M. Stephens, “The Family Is of God,” 11.
 5. Luk long Gospel Topics, “First Vision 

Accounts,” topics.lds.org.

Fet, Famli, Help

Samfala yia i pas, mi bin go long 
wan baeskel trip long Franis we-

tem sista blong mi, tawian sista blong 
mi mo gel blong hem. Evri moning, 
bae mifala i kasem tri pej we i gat ol 
ditel instraksen, mo sapos mifala i 
folem stret olsem we i stap, bae i lidim 
mifala i go long nara ples we mifala 
i mas kasem long dei ia. Mifala i stap 
ron tru long ol plantesen, mo instrak-
sen i talem blong mifala i go “50 mita 
Not, mo afta tanem long lef mo ron 
100 mita.” Plante taem, instraksen ia 
i givim ol saen mo nem blong ol strit.

Wan moning, mifala i stap ron tru 
long wan naesfala rod, be i no long-
taem afta, mifala i luksave se instrak-
sen ia i no stret folem ples we mifala 
i bin stap long hem. Kwiktaem mifala 
i lus, nao mifala i disaed blong gobak 
long las ples we mifala i bin save se 
mifala i stap long stret rod, mo luk 
sapos mifala i save faenem weaples 
blong go long hem.

I tru tumas, taem mifala i kasem 
ples ia, mifala i faenem wan smol 
rod saen, we i stap long instraksen 
blong mifala, we mifala i no bin 
luk. I no longtaem afta, mifala i stap 
long rod blong mifala bakegen, mo 
folem progres blong mifala wetem 

instraksen we i stap, we bakegen 
i luk se i stret.

Eksperiens ia i stap olsem wan pikja 
we i ansarem bigfala kwestin we mi 
bin gat: ?From wanem we, taem wan 
we i gat testemoni blong gospel finis, 
bae i save foldaon i go? I kam klia long 
mi se taem we yumi tekem wan rong 
rod (sin) o yumi foldaon blong folem 
ol komanmen blong God, ol instraksen 
(toktok blong God) bae i nomo stret 
long laef blong yumi. Map ia, olsem we 
i bin stap, i nomo stret long ples ia we 
yumi stap long hem. Sapos yumi no go 
longwe tumas long rong rod, bae yumi 
luksave se rong i blong yumi mo yumi 
nid blong gobak (sakem sin) o mekem 
promes bakegen blong laef olsem we 
God i bin givim komanmen long yumi 
blong mekem, mo gobak long ples we 
yumi save se yumi bin stap folem rod 
long stret fasin.

Plante taem tumas, taem instraksen 
i nomo go wetem ples we yumi stap 
long hem, yumi stap gat kwestin long 
ol instraksen ia. Be yumi nomo tanem 
i gobak; be yumi stap poenem fingga 
long ol instaksen, mo afta, yumi minim 
blong nomo folem olgeta instraksen ia 
evriwan. Long en, afta we yumi sake-
maot visen blong kasem ples we yumi 

?OL INSTRAKSEN IA, OLI GAT MINING?
I Kam long Rut Silva

L U K L U K B A K

Wan baeskel trip i winim tingting blong mi se i gat nid oltaem blong stap jekem map  
blong rod blong laef we i kam long Lod.

wantem go long hem, yumi go lus i 
stap, yumi wokbaot olbaot long ol rod 
we oli flasem gud, blong smol taem, 
be oli no tekem yumi i go long ol ples 
we yumi nid blong go long hem.

Evri dei, yumi gat janis blong stadi 
long ol skripja. Mo evri sikis manis 
yumi gat janis blong gat wan jeneral 
konfrens blong Jos. ?I no ol taem ia 
nao we yumi save stap jekem map 
blong rod blong yumi mo mekemsua 
se yumi stap long ples we yumi sapos 
blong stap long hem? Long wan taem, 
taem mi bin stap lisin long konfrens, 
mi bin filim se, nomata we yumi no 
stret evriwan, yumi save kam blong 
save se yumi stap long stret rod sapos 
ol instraksen ia we oli kam oli saen 
o luk stret long yumi.

Semmak olsem we blong stap 
folem ol stret daereksen bae i tekem 
yumi i go long ol defren ples long laef 
ia, blong stap stadi long ol skripja mo 
stap folem kaonsel blong ol profet we 
oli stap laef, i givim janis long yumi 
blong save jekem rod blong yumi, mo 
stretem sapos i nid blong mekem, mo 
long en, kasem selestial hom blong 
yumi. ◼
Woman we i raetem stori ia i stap long 
Amerika, mo hem i ded las yia. PI

Mi no save nem blong yu, o yu 
gat hamas yia, o eni samting 

moa abaot yu. Wanem we mi 
save i we yu yu visitiing tija 
blong Joan, mo mi laekem 
tumas seves we yu givim we-
tem ful tingting blong yu; mi 
laekem hemia wetem ful hat 
blong mi.

Mi save se blong stap visitim 
wan lesaktiv sista olsem Joan 
(nem i jenis), we i aeneli blong 
mi, i no isi, speseli from fasin 
blong hem i no naes tumas. Mi 
ting se bae hem i no wantem 
yu go luk hem. Be Joan i talem 
long mi se yu bin wan tru fren 
long hem, mo yu stap stop blong luk 
se hem i oraet mo stap akseptem hem 
olsem we hem i stap.

Long ol 19 yia we Joan i maredem 
boe blong mi, hemia i fas taem we 
hem i tokbaot wan visiting tija. I no 
longtaem i pas, hem i stap talem long 
mi se yu stap pas long hem oltaem, 
mo yu gat tingting mo gat kaen fa-
sin long hem. Hem i talem se yu bin 
helpem hem plante taem, taem we 
hem i bin sik mo yu bin glad blong 
tekem apugel blong mi i go long 
Yang Woman.

Long ol las 10 yia, hem, boe blong 
mi, mo famli blong olgeta, oli stap 
longlongwe long mifala. Mi bin prea 
se bae sam narafala pipol bae oli 
lavem mo kea long olgeta semmak 

olsem mi mekem long olgeta, mo mi 
bin plis wetem krae long Papa long 
Heven, se bae ol nara pipol bae oli go 
long olgeta semmak olsem we sapos 
mi stap slip kolosap long olgeta. Long 
wanem we Joan i stap talem, yu nao 
yu ansa blong ol prea blong mi.

Iven sapos Joan mo boe blong mi 
oli no obei long Toktok blong Waes, 
mo tufala i no stap go long Jos, tufala 
i ol gudfala pipol mo tufala i lavem 
ol pikinini blong tufala. Long wan 
wei, smok blong sigaret blong Joan i 
no blokem ae blong yu. Yu no jajem 
hem from se hem i no stap kam long 
Jos. Yu go mo kam blong save hem, 
mo lanem se hem i wan mama we i 
gat lav, we i wantem gel blong hem 
blong kam long Jos, mo kasem wan 

TANGKYU LONG SEVES BLONG YU
Oli no talemaot nem

G I V I M  S E V E S  I N S A E D  L O N G  J O S

Yu wan stret eksampol blong ol woman ia, we, stat long 
taem blong Nauvu, oli bin givim seves long wanwan long 
olgeta tru long visiting tijing wetem lav mo insperesen.

testemoni. Mo taem Joan i go 
long hospital, yu bin ka-
rem kaekae i go be yu no 

askem yuwan se hem i sik 
ia from rong blong hem nomo 
o wanem.

Mi talem tangkyu tumas 
se yu yu wan eksampol long 
apugel blong mi. Hem i save 
lukluk long yu olsem wan we 
i kea long evriwan mo i go 
aot, folem rod blong hem, 
blong soem lav mo kea. Hem 
i bin talem long mi wan dei 
se, sapos yu no gat wan trak, 
bae yu wokbaot i bitim 1 ki-

lometa i go kasem haos blong 
hem wetem ol smol pikinini blong yu 
blong karem kuki i kam.

Yu bin talem long hem: “Mi stap 
tingting nomo long yu mo mama 
blong yu, mo mi wantem blong 
mekem wan naes samting long yu—
olsem nomo.”

Mi wantem tumas blong talemaot 
long yu hamas mi laekem strong 
tingting blong yu long koling blong 
yu olsem wan visiting tija. Yu wan stret 
eksampol blong ol woman ia, we, stat 
long taem blong Nauvu, oli bin gi-
vim seves long wanwan long olgeta 
tru long visiting tijing wetem lav mo 
insperesen. Yu bin soemaot seves mo 
lav ia tru long wei ia we yu bin visitim, 
wetem filing, lesaktiv aeneli blong mi.

Tangkyu. ◼FO

Paoa we i bigwan moa bitim evri 
paoa long laef blong mi, i prishud 

blong God. Mi biliv se bae i wan tru 
angka long yufala, ol yang man. Be 
blong hem i gat paoa long laef blong 
yufala, yufala i nidim blong andasta-
nem prishud ia mo yusum.

Ol Fas Eksperiens wetem Prishud
Mi bin groap long wan gudfala 

ples long Logan, Yuta. Taem mi smol 
boe, mi no gat wari, o no sot long 
saed blong kaekae, selta o edukesen. 
Mo maet from se laef i bin isi, mi bin 
nidim wan samting blong hang long 
hem blong i stap olsem wan angka 
long mi.

Long mi, angka ia i bin prishud 
blong God. Mi bin stap long wan 
defren kaen situesen taem mi bin stap 
groap. Oli bin singaotem papa blong 
mi i kam bisop taem mi gat wan yia 
nomo, mo hem i bin stap olsem bisop 
blong 19 yia. Help blong hem long 
saed blong spirit olsem wan papa i 
bin helpem mi bigwan.

Mi ting se mi bin luk fored blong 
kasem Aronik Prishud long namba 
12 betdei blong mi. Mi tingbaot spesel 
dei ia taem mi filim han blong papa 
blong mi antap long hed blong mi 
taem hem i odenem mi. Afta long 

O L  G O S P E L  S T O R I  B L O N G  E V R I  D E I  L A E F

PRISHUD: WAN ANGKA WE I TRUI Kam long 
Elda L. Tom Peri 
(1922–2015)
Blong Kworom 
blong Olgeta 
Twelef Aposol

hemia, mi muv i go tru long ol ofis 
blong Aronik Prishud mo mi kasem 
ol koling we mi bin laekem tumas.

Blong pasem sakramen, i wan 
samting we i spesel tumas long mi. 
Yu save luk ol pipol oli putum strong 
tingting blong obei long Lod, mo obei 
ol komanmen blong hem taem oli 
tekem ol saen blong bodi mo blad 
blong Hem.

Stap Groap long Prishud  
mo Andastanem Samting

Taem we taem i stap go, mi winim 
sekendri skul blong mi, mo afta wan 
yia long yunivesiti, mi kasem koling 
blong go long misin. Mi laekem evri 
minit blong misin ia mo mi laekem 
ol kompanion blong mi. Wan long ol 
kompanion ia i bin wan paoa long 
mi. Mi lanem fulap samting long hem 
taem mitufala i stap mekem responsa-
biliti blong mitufala.

From se kantri i bin stap long 
wo, taem mi gobak hom afta long 
misin, mi joenem Marin Kop blong 
Yunaeted Stet. Taem we wo i finis, 
mi gobak long yunivesiti, mi mared, 
mo mi statem wan famli. Ol sakses 
blong mi long wok oli tekem mi i go 
long plante ples raon long Yunaeted 
Stet. Mi lanem plante samting long 
ol ples ia, taem mi givim seves long 
plante koling blong prishud. Nao mi 
kasem Boston, Masajuset, we mi bin 
stap olsem wan stek presiden. Taem 
mi bin stap long ples ia nao, oli bin 

singaotem mi i kam wan asisten blong 
Olgeta Twelef, mo afta, afta 17 manis, 
oli singaotem mi long Kworom blong 
Olgeta Twelef Aposol.

Ol Lesen we Mi Lanem  
Olsem Wan Aposol

?Wanem nao mi bin lanem olsem 
wan memba blong Kworom blong 
Olgeta Twelef Aposol?

Mi bin lanem we i gat wan gaed, 
wan angka, mo wan proteksen long 
prishud.

Prishud i bin stap bifo kam kasem 
tedei. Bifo Adam i kam long wol, hem 
i bin gat prishud. Taem ol pikinini 
blong Adam oli go olbaot wetem 
prishud, i bin gat nid blong oganae-
sem olsem wanem nao bae oli pasem 
prishud. Lod i bin mekem hemia taem 
hem i bin singaotem Ebraham blong 

Toktok ia, Elda L. Tom Peri i bin rere long 
hem long 28 Mei 2015, tu dei bifo hem 
i ded, blong serem wetem ol yangfala 
prishud holda.

prisaed ova long famli blong hem we 
i gat ol man we oli kasem prishud. 
Oganaesesen ia i bin gohed anda long 
Aesak mo Jekob, we nem blong hem i 
bin jenis i kam Isrel afta.

Plante handred yia afta, ol pikinini 
blong Isrel oli stap olsem prisena. Lod 
i bin sendem Moses blong mekem oli 
kam fri, be taem hem i bin mekem 
olsem, oli soem se oli no rere, olsem 
wan pipol, blong kasem Melkesedek 
Prishud. Mekem se oli stap nomo, oli 
gat Aronik Prishud kasem taem we 
Sevya i bin kam.

Mi luk se i gud blong luk wanem 
Sevya i bin mekem fastaem taem Hem 
i statem seves blong Hem long wol ia. 
Hem i oganaesem Melkesedek Pris-
hud. Hem i singaotem twelef Aposol 
mo i tijim olgeta ol loa mo oda blong 
prishud. Hem i singaotem Pita blong i 
kam jif Aposol, mo long wei ia i sete-
map laen blong atoriti insaed long Jos 

blong Hem. Long dei ia mo tedei, Jisas 
Kraes nao i jusum jif Aposol blong 
Hem blong i prisaed ova long Jos, mo 
Sevya nao i lidim hem long ol prishud 
diuti blong hem.

So, prishud i gat wan daerek laen 
we i kamaot long Lod mo Sevya i go 
tru long jif Aposol mo ol nara Aposol, 
mo long ol nara man we oli kasem 
prishud insaed long Jos. Oli givim ol 
ki blong atoriti i go long Ol Aposol, 
mo folem hamas we ol ki ia oli stap 
long wol ia, bae Lod Hemwan i stap 
lidim yumi. Daereksen blong heven 
i protektem yumi mo i talemaot gud 
long yumi se Jos bae i no save aot 
long trutok. Bae i folem gud nomo 
from se i no ol man blong wol ia we 
i stap lidim Jos ia. Lod nao i lidim.

Lanem Ol Doktrin blong Prishud
Advaes we i moa bigwan long 

ol narawan we mi save givim long 

yufala, ol yang man, i blong yufala i 
stadi long ol doktrin blong prishud, 
blong yufala i andastanem paoa we 
yufala i gat blong yusum prishud 
blong yufala, mo lanem olsem wa-
nem prishud ia i save blesem laef 
blong yufala, mo tu, laef blong ol 
narafala man.

Mi promesem yufala se sapos 
yufala i lanem ol doktrin blong pris-
hud mo mekem ol prishud diuti blong 
yufala, prishud bae i stap olsem wan 
tru angka we bae i holemtaet yufala i 
stap sef mo bae i tekem bigfala glad 
i kam long yufala. Stap wan prishud 
kworom we i tru. Go aot long ol fren 
blong yufala mo tekem olgeta i kam 
long kworom blong yufala. Krietem 
wan fasin blong stap olsem brata in-
saed long kworom blong yufala, wan 
fasin we bae i stap olsem wan fande-
sen we i stap oltaem long laef blong 
yufala. ◼

I Kam long Elda M. Rasel Balad
Blong Kworom blong Olgeta Twelef Aposol

Ron Rasban i neva gat tu tingting se 
bae hem i go givim seves long wan 
fultaem misin. Wan kwestin nomo we 

boe ia blong 19 yia i gat taem hem i ope-
nem misin koling blong hem, i weaples bae 
hem i go long misin long hem.

“Papa blong mi i go long wan misin long 
Jemani. Bigfala brata blong mi i go long 
wan misin long Jemani. Fiuja tawi blong mi 
i bin go long wan misin long Jemani,” hem 
i tingbaot. “Mi ting se bae, mi tu, bae mi go 
long Jemani.”

Be Lod i gat sam nara plan. Ron, oli 
singaotem hem blong go long misin long Is 
Stet Misin, we hedkwota blong hem i stap 
long Niu Yok Siti, YSA. Hem i harem nogud 
nao hem i tekem koling leta blong hem i go 
long bedrum blong hem, i nildaon long saed 
blong bed blong hem, i talem wan prea, i 
openem skripja blong hem, mo i stat blong 
rid i go olsem:

“Luk, mo luk gud, mi gat plante pipol 
long ples ia, long ol ples raonabaot; mo wan 
doa we i wok gud bae i open long ol ples 
raonabaot long graon ia long Is.

Taswe, mi, Lod, mi bin letem yutufala 
blong kam long ples ia; from olsem ia nao 
i bin nid long mi blong mi sevem ol sol” 
(D&C 100:3–4; oli ademap italik).

Wantaem nomo, Tabu Spirit i konfemem 
long Ron se koling blong hem i blong go long 
graon ia long Is, mo hemia i no wan mistek.

Hem i talem: “Mi bin harem nogud long 
hat mo hemia i aot long hat blong mi taem 

mi bin gat faswan long ol toktok blong 
skripja we i talem se ples ia nao Lod i wan-
tem mi blong go long hem.” “Hemia i bin 
wan bigfala taem we mi bin gat eksperiens 
long saed blong spirit.”

Misin blong hem long graon long Is i bin 
faswan long ol plante koling blong Jos we 
bae i tekem hem long ol ples we hem i neva 
tingting long olgeta. Mo, wetem wanwan 
koling—olsem wan ija, wan bisop, wan hae 
kaonsela, misin presiden, memba blong 
Olgeta Seventi, Senia Presiden blong Olgeta 
Seventi, mo Aposol blong Lod Jisas Kraes—
Elda Ronald A. Rasban i bin akseptem ting-
ting blong Lod mo i bin gohed blong dipen 

Elda  

Ronal A. Rasban   
WAN LIDA WE I 
GAT TALEN, WAN 
GUDFALA PAPA

Antap long raet: Elda Ronald A. 
Rasban olsem wan misin presi-
den long Niu Yok Siti long 1998. 
Long raet saed evriwan: Elda 
Rasban wetem sista blong hem, 
Nansi Sindla; mama; mo brata 
blong hem, Rasel mo Nil. Raet: 
Wetem papa mo mama blong 
hem taem hem i gat seven yia.

long Spirit blong Hem taem hem i bin givim seves long ol 
pikinini blong God.

Hem I Bon long Wan Papa mo Mama we oli gud tumas
Long fas toktok blong hem olsem wan Aposol blong Jisas 

Kraes, Elda Rasban i bin talem tangkyu blong hat blong hem 
from laen blong hem. “Mi bon long wan gudfala 
papa mo mama insaed long gospel,” hem i ta-
lem, “mo tufala i bon long ol gudfala papa mo 
mama blong sikis jeneresen i gobak biaen.” 1

Mama blong hem, Verda Anderson Rasban, 
i wan lida we i gat lav, we i bin fidim yang-
fala Ron wetem lav long ol skripja. Papa 
blong hem, Rulon Hwakins Rasban, i wan 
fetful prishud man we i soem eksampol 
blong gud fasin ia blong save hadwok.

Hem i bon long 6 Febwari 1951, 
long Sol Lek Siti, Yuta, YSA; Ronald A. 
(Andeson) Rasban i wan pikinini ia 
nomo long mared ia. Tufala, papa mo 
mama blong hem, tufala i bin mared 
mo divos, mo Ron i groap wetem tufala 
bigfala brata mo wan bigfala sista.

“Fasin blong hem i tekem tugeta saed 
blong papa mo mama, mekem se mifala i 
lavem hem,” sista blong hem, Nansi Sindla 
i talem. “Ron i neva letem Papa mo Mama, 

tufala i sidaon saedsaed, o stanap saedsaed; 
oltaem hem i stap long medel blong tufala.”

Ron i wan gudfala boe, be, yes, hem i talem 
se i tru se samtaem, hem i strong hed smol.

“Plante taem tumas ol tija blong Praemeri 
oli go luk mama blong mi we i Stek Praemeri 
presiden mo talem: “Roni Rasban ia i wan 
smol pikinini we i strong.” “Be oli neva givap 

long mi. Oli bin soem bigfala lav long mi mo oltaem, oli 
stap invaetem mi blong gobak long klas.” 2

Taem Ron i pikinini, hem i stap long Jos—go long 
miting blong wod, pati blong wod, dina blong wod mo 
spendem taem blong mekem spot wetem wod. Taem hem 
i no bisi long Kotenwud Fas Wod mitinghaos, bae hem i go 

mekem ol smol wok olbaot, mekem aktiviti blong 
Skaot, mo spendem taem wetem ol fren. Long 

hom, famli i lukluk fula long ol skripja, ol gem 
mo ol wok blong haos.

“Papa blong mi i tijim mi blong save 
wok taem hem i soem eksampol 

blong hem long mi,” hem i talem. 
“Papa blong mi i tijim mi long saed 
blong wok taem hem i stap mekem 
mi mi wok.”
Papa blong Ron i draevem wan 

trak, i girap long eli moning long 4 
klok, mo i gobak hom let evri naet. 
Mama blong hem i stap long haos 
blong lukaot long ol pikinini, mo i 
helpem mane blong famli taem hem i 
somap ol les klos blong ol smol doli.

Talen blong Ron blong save lidim 
man, givimaot wok mo mekem sam-
ting i hapen—we bae i givhan long 
hem plante long responsabiliti blong FA

hem long wok mo long Jos—i bin helpem 
hem fulap.

Sista blong hem i tingbaot: “Ron i bin 
kasem wok blong katem gras.” Be Ron, sem-
mak olsem Tom Soya blong Mak Twein, i gat 
wan fasin blong hem blong winim tingting 
blong ol fren blong hem oli kam help

Nansi i talem: “Bae mi luk aotsaed, mo 
hemi bes fren blong hem we i stap katem 
gras. Long wik afta, wan nara fren blong hem 
i stap katem gras. Hem i jes sidaon long fored 
blong haos, i laf mo i stap mekem fani taem 
olgeta oli stap wok.”

Papa mo mama blong Ron oli bin stap 
long hadtaem blong mane, be famli i gat  
gospel. “Mifala i neva gat plante mane,”  
Ron i talem, “be hemia i neva mekem mi  
mi no hapi.”

Ol Fren mo Lida we Hem I Trastem
Taem hem i stap groap, Ron i gat blesing 

blong gat ol gud fren mo ol prishud lida we 
hem i save trastem, mo wan long olgeta i 
stek presiden blong hem we i stap 14 yia—
Jemes E. Faost (1920–2007), we afta i bin stap 
insaed long Kworom blong Olgeta Twelef 
Aposol mo long Fas Presidensi. Famli blong 
Ron i bin kolosap long Presiden Faost mo 
famli blong hem. Hem i talem: “Oltaem hem i 
talem se mi mi wan Kotenwud boe from hem 
i bin help blong lukaotem mi.”

Ron i no gat taem blong spendem long 
spot blong skul taem hem i kasem hae 
skul; hemia from oltaem hem i stap wok 
blong winim mane. Be hem i bin mekem 
sam gudfala tru fren we oli bin fren blong 
ful laef.

Fren blong hem, Kreg MaKliri, we i wan 
fren blong hem taem i yangfala i talem: “Mi 
laekem Ron from huia hem, be hem i no stret 
evriwan.” Wetem wan smael hem i ademap: 
“Mi bin talem long hem se sapos hem i go 
long heven, bae mi tu mi go from mitufala i 
bin mekem sem samting taem mitufala i gro  
i kam antap.”

Ron i go long misin blong hem long stat 
blong yia 1970, be Kreg i stap tingting blong 
pusumbak misinari seves blong hem kasem 
en blong yia. Long tetaem ia nao Ron i stap 
long misin, nao i ringim fren blong hem.

Brata MaKliri i talem: “Mi no save olsem 
wanem nao hem i kasem raet blong ring, 
be hem i tok strong long mi from mi no gat 
strong tingting blong go kwik long misin. 
“Yes, mi no wet longtaem moa.”

Ron i talem se misin blong hem i wan “taf” 
eksperiens. “Lod i blesem mi wetem plante 
eksperiens we i gat merikel, mo i 
leftemap fet blong mi,” hem i ta-
lem. “Misin blong mi i gat big 
pat long laef blong mi long 
saed blong spirit.”

Ron i spendem pat blong 
misin blong hem long  
Bermuda Aelan. Misin 
presiden blong hem, 
Harol Nifae Wilkinson,  
i stap sendem nomo ol 
“strong stret misinari” 
longwe from hem i save 
visitim olgeta wanwan 
taem nomo.

Ron i tingbaot: “Mifala 
i stap mifalawan nomo, 

Stat long stat blong mared blong 
tufala, Elda mo Sista Rasban i 
bin putum Lod i kam faswan. 
Tufala i mared long 4 Septemba 
1973 (andanit), mo oli bin gat 
blesing blong gat fo gel mo wan 
boe (antap). Narasaed pej: Jon 
Hantsman Senia, foma bisnis 
patna blong Elda Rasban, i sing-
aotem Elda Rasban “wan lida 
wetem talen mo tru fasin.”

be presiden i no nid blong wari long mifala. Mifala i stap 
mekem wok i hapen.”

“Drim Gel” blong Delta Fi
Afta we hem i finisim misin blong hem long 1972, 

Ron i faenem wan wok, i rejista long Yunivesiti blong 
Yuta long manis Ogis olsem, mo i joenem Delt Fi Kapa, 
wan grup blong ol riten misinari. Long sosol aktiviti 
blong grup ia, hem i luk wan naes yang woman we nem 
blong hem i Melani Twitsel. Melanie i wan long “drim 
gel” blong Delta Fi, we i bin stap help wetem ol aktiviti 
blong grup ia.

Olsem Ron, Melani i kamaot long wan aktiv Lata- dei 
Sent famli. Papa blong hem, wan ami ofisa, mo mama 
blong hem, tufala i neva letem fasin blong jenisim ples mo 
haos i wan eskius blong no go long Jos.

Melanie i glad tumas long fasin blong Ron we i kaen, 
i gat gud fasin, mo i save long gospel. “Mi talem long mi-
wan: ‘Hem i wan gudfala man tumas mo i no mata sapos 
mi neva gat janis blong deit wetem hem. Mi wantem stap 
gudfala fren blong hem nomo.’”

Taem rilesensip blong tufala i stap gro, Spirit i konfe-
mem filing blong hem long Ron mo komitmen blong hem 
long Lod. I no longtaem afta, frensip blong hem i gro i 
kam wanem we Melanie i singaotem wan “storibuk, feri 
lav stori.”

Elda Rasban i talem se Melanie i go stret nomo wetem 
hem. “Melanie i stret ikwel blong mi long evri pat blong 
gospel laef blong mi. Mitufala i kam ol bes fren, mo long 
tetaem ia nao mi askem hem blong maredem mi.”

Tufala i mared long 4 Septemba 1973 long Sol Lek  
Tempol. Hem i talem se stat long tetaem ia, “kompanion 
blong mi we i no save finis we i no selfis, i bin sepem  
mi olsem man blong mekem graon pot, i kam wan smut 
disaepol blong Jisas Kraes . Lav mo sapot blong hem, mo 
hemia blong ol 5 pikinini blong mitufala, ol hasban mo 
waef blong olgeta, mo ol 24 apupikinini blong mitufala,  
oli sapotem mi.” 3

“Yumi Go”
Taem hem i stap olsem presiden blong kworom blong ol 

elda blong studen wod blong hem, Ron i kam blong save 
Jon Hantsman Senia, we i wod hae kaonsel advaesa. Jon i 
sapraes bigwan long wei we Ron i stap lidim kworom.

Elda Hantsman i tingbaot: “Hem i gat bigfala lidasip 
skil mo i save oganaesem gud hem.” Elda Hantsman i 

bin stap olsem wan Eria Seventi stat long 1996 kasem 
2011. “Mi tingting se i no oltaem we wan yang man we 
i stap yet long yunivesiti i save lidim wan kworom long 
wei olsem.”

Blong plante manis, Jon i lukluk Ron i tanem ol tingting 
i go long aksen taem hem i stap mekem ol prishud diuti 
blong hem. Taem posisen blong Senia Maketing ofisa i 
open long kampani blong Jon—we afta i tekem nem blong 
Hantsman Kemikel Koporesen—hem i talem se Ron nao i 
gat skil ia mo i givim wok ia long hem. Wok ia i stat long 
wik afta long Ohaeo, YSA.

Ron i tingbaot: “Mi talem long Melanie se bae mi no 
stop long skul mo muv i go nara ples. Mi wok ful laef 
blong mi blong mi graduet long skul, mo mi kolosap long 
gol blong mi nao.”

Melani i talem long 
Ron se blong faenem 
wan gudfala wok i risen 
ia nao from wanem hem 
i stap long skul.

Melanie i askem: 
“?Yu wari long wanem? 
Mi save olsem wanem 
blong pakemap ol ting 
mo muv i go. Mi mekem 
hemia ful laef blong mi. 
Bae mi letem yu ringim 
mama blong yu evri 
naet. Yumi go.”

Tras we Jon i gat long 
Ron i karem frut blong 
hem. Andanit long tijing blong Jon, Ron i muv hariap 
insaed long kampani ia we i stap gro, mo i kam presiden 
blong kampani mo jif opereting ofisa long 1986. Hem i 
travel fulap from kampani ia—insaed long kantri nomo, 
mo ovasi tu. Nomata bisi taem tebol blong hem, Ron i 
traem blong kam hom evri wiken. Mo taem hem i travel, 
wanwan taem bae i tekem wan memba blong famli we-
tem hem.

Melanie i talem: “Taem hem i stap long hom, hem i 
mekem ol pikinini oli filim se oli spesel mo hem i lavem 
olgeta.” Hem i stap go long ol aktiviti blong olgeta mo ol 
spot taem, taem we i posibol. Jenesa MakFison, wan long 
ol fo gel blong kapol ia i talem se ol wok blong papa blong 
hem long Sandei, i mekem se bae papa blong olgeta i no 
sidaon wetem olgeta long ol miting blong Jos.

“Bae mifala i faet se hu bae i sidaon long 
saed blong hem long jos from se i wan big-
fala samting tumas blong gat hem i sidaon 
wetem mifala.” hem i talem “Mi tingbaot se 
mi holem han blong hem mo tingting long 
miwan: ‘Sapos mi save lanem blong stap 
olsem hem nomo, bae mi stap long stret rod 
oltaem, mo bae mi kam moa olsem Sevya.’ 
Oltaem hem i hiro blong mi.”

Boe blong kapol ia, Kristian, i tingbaot ol 
gud memori blong “papa- boe taem.” Ol fren 
oli kam mo go from famli i stap muv oltaem, 
be papa blong mi i bes fren blong mi oltaem 
—mo mifala i stap kompit from hem.

Nomata hem i plei basketbol wetem  
Kristian, o plei wan bod gem wetem ol gel 
blong hem, o go huk wetem ol famli mo fren, 
Ron i laekem tumas blong win.

Kristian i talem: “Taem mifala i stap 
groap, bae hem i neva letem eniwan i win. 
Mifala i mas wok strong blong win, be i 
mekem mifala i kam gud moa. Mo praktis ia 
i gohed wetem ol apupikinini blong hem we 
hem i lavem.”

Ova long ol yia, famli blong Ron i luk 
olsem wanem blong wok insaed long Jos 
lidasip i mekem se hem i gat moa paoa blong 
soem lav mo sore, blong hem mi talem ol 
filing blong Spirit, mo blong givim insperesen 
long ol narawan blong oli mekem bes blong 
olgeta. Afta we apu boe blong Ron mo  
Melani, Pakston, i bon, famli i bin dipen 
bigwan long paoa mo sapot long saed blong 
spirit blong Ron.

Pakston i bon wetem wan sik we i no 
hapen oltaem, mekem se hem i gat fulap pro-
blem long helt we i testem famli long saed 

blong bodi, filing mo spirit. 
Elda Rasban i singaot rod ia 
we i kam afta we Pakston 
i bon, “wan mas blong 
lanem ol spesel lesen we 
i go wetem ol taem we oli 
no save finis.” 4

Long taem blong sot-
fala 3 yia we Pakston i 
bin laef—taem kwestin i 
bin fulap mo ansa i smol 
nomo—Elda Rasban i sta-
nap olsem wan pos blong 
spirit, i lidim famli blong hem blong karem 
moa paoa aot long paoa blong Atonmen 
blong Jisas Kraes.

Wetem anaonsmen blong niufala koling 
blong hem, plante memba blong famli mo 
fren blong hem oli no bin sapraes. Kristian 
i talem: “Olgeta long mifala we i save gud 
hem, mifala i bin leftemap han blong mifala 
hae antap taem oli sastenem hem olsem wan 
Aposol.”

“Bae Mi Go Givim Seves”
Long 1996, taem hem i gat 45 yia, Ron 

i bin stap long medel blong wan gud wok 
we i gat sakses taem koling i kam blong go 
givim seves olsem misin presiden blong Niu 
Yok, Niu Yok Not Misin. Semmak olsem we 
ol Aposol blong bifo oli talem, wantaem 
nomo hem i lego net blong hem i stap. 
(Matiu 4:20).

Elda Rasban i talem: “Blong akseptem 
koling ia i tekem haf blong haf blong wan se-
ken.” Hem i talem long Lod: “Yu wantem mi 
blong go givim seves, bae mi go givim seves.”

Antap lefsaed: Elda mo Sista 
Rasban wetem ol memba blong 
Jos long Niu Deli, India long 
Novemba 2015. Antap: Elda 
mo Sista Rasban long taem 
blong seves blong hem olsem 
misin presiden long Niu Yok Siti, 
1996– 99; wetem apuboe blong 
tufala, Pakston, we i bin helpem 
famli blong lanem “ol sepsel 
lesen we i go wetem ol taem we 
oli no save finis”; mo long kona-
ston seremoni blong Sakramento 
Kalifonia Tempol. 

Ron i tekem wan bigfala lesen we hem i bin lanem long 
wok blong hem: “Ol pipol oli moa impoten bitim eni nara 
samting moa.” 5 Wetem save ia mo lidasip skil blong hem, 
hem i rere blong statem fultaem seves blong hem insaed 
long kingdom blong Lod.

Ron mo Melani, tufala i bin faenem se misinari wok 
long Niu Yok Siti i tugeta wan jalenj mo i givim paoa. Ron 
i kwik blong givim responsabiliti long ol misinari—i givim 
insperesen long olgeta blong oli stap tru, mo i stap tijim, 
bildimap, mo leftemap olgeta long semtaem.

Long yia 2000, eit manis afta we Ron mo Melanie i 
finisim misin blong tufala, oli singaotem Ron long Olgeta 
Seventi, long ples we fasin blong hem blong rere, ekspe-
riens mo plante talen blong hem i bin blesem Jos. Olsem 
wan memba blong Olgeta Seventi, hem i stap olsem wan 
kaonsela long Yurop Sentrol Eria Presidensi, i help blong 
lukaotem wok blong 39 kantri. Nomata we hem i aot ong 
yunivesiti moa long 40 yia finis, hem i bin gohed blong 
stap olsem wan series studen, we i welkamem ol tijing we 
oli kam long ol senia Brata blong hem taem hem i stap lu-
kaotem Not Amerika Wes, Notwes, mo ol trifala eria long 
Yuta; i bin wok olsem Eksekutiv Daerekta blong Tempol 
Dipatmen; mo i givim seves long Presidensi blong Olgeta 
Seventi, we i wok kolosap wetem Olgeta Twelef.

I no longtaem i pas, Elda Rasban i talem: “I wan bigfala 
ona mo spesel janis blong mi, blong mi laswan long medel 
blong Olgeta Twelef mo lanem samting aot long olgeta 
long evri wei mo long evri taem.” 6

“Wanem we Oli Save, Mi Tu, Mi Save”
I gat tufala peinting we i flasem ol wol blong ofis blong 

Elda Rasban. Wan i blong ol Momon misinari we oli stap 
tijim wan famli long Denmak long ol yia 1850. Sekenwan, 
i wan blong ol fas misinari, Dan Jons, we i stap antap long 
wan wel mo i stap prij long ol Britis Aelan. Ol peinting, 
(antap long raet) i mekem Elda Rasban i tingbaot ol bubu 
blong hem.

Hem i testifae ia: “Ol fas paeonia ia oli givim evri sam-
ting we oli bin gat from gospel blong Jisas Kraes mo oli 
livim wan histri long laen blong olgeta oli folem.” 7 Wanem i 
pusum ol bubu blong Elda Rasban blong gotru fasin blong 
agens mo hadtaem i wanem i mekem hem i kwalifae from 
niufala koling blong hem: wan save mo strong witnes 
abaot Lod mo wok blong Hem.

“Mi gat plante samting blong lanem long niufala kolin 
blong mi,” hem i talem. “Mi filim se tingting blong mi i stap 

daon long saed blong samting ia. Be i gat wan saed blong 
koling blong mi we mi save mekem. Mi save serem teste-
moni blong mi abaot nem blong Kraes i go long ful wol 
(luk long D&C 107:23). !Hem i stap laef! 8

Olsem wan smolsmol apu pikinini blong ol paeonia, 
hem i ademap: “Wanem oli bin filim, mi stap filim. Wanem 
we Oli Save, Mi Tu, Mi Save.” 9

Mo wanem we oli bin hop from, from laen blong  
olgeta, i stap insaed long laef, ol tijing mo seves blong  
Elda Ronal A. Rasban, we i stap folem eksampol blong 
olgeta mo stap givim ona long histri blong olgeta taem 
hem i stap go fored olsem wan long ol spesel witnes 
blong Lod. ◼

I Kam long Patrik J. Kronin III

Long wan taem blong wan eksekutiv komiti miting, 
ol fultaem misinari oli ripotem se i gat wan memba 
we rekod blong hem i no stap long wod. Mi luksave 

nem wantaem mo talem se woman ia mo mi i bin stap 
long semfala wod plante yia i pas.

Wan long ol misinari i talem: “Yes bisop. Hem i talem 
hemia mo i sapraes we yu nao yu bisop.”

Mi askem olgeta: “?Hem i talem wanem?”
Oli talem se hem i sapraes bigwan mo talem: “Hem nao 

i bisop?”
Mi mas laf mo eksplenem se sista ia i save mi we mi bin 

wan defren man 30 yia i pas.
Afta long hemia, taem mi tingtingbak long wanem i ha-

pen, mi tingting long hamas nao laef blong mi i bin jenis long 
ol las 30 yia we famli blong mi mo mi i bin memba. Mi bin 
save plante memba blong wod blong mifala blong 20 yia, mo 
mi bin givim seves olsem branj presiden mo olsem wan bi-
sop, be i no gat wan long ol memba ia oli bin save mi 30 yia 
i pas. Nomata we wanwan taem bae mi serem ol samting 
blong bifo blong tij abaot fasin blong sakem sin mo Atonmen 
blong Jisas Kraes, plante long olgeta long wod oli no bin 
save bigfala wokbaot blong laef blong mi insaed long Jos.

Famli blong mi mo mi i kam blong save abaot Jos long 
Mei 1979, mo mi bin save wantaem se hemia nao ples 
blong mifala. Mifala i bin baptaes long manis Jun, mo long 

fastaem, mifala i bin aktiv, be i no longtaem afta, mi stop 
blong go long Jos mo gobak long olfala fasin blong mi. Mi 
neva gat tu tingting se gospel i tru mo Restoresen i hapen, 
be mi no ting se mi naf blong stap olsem wan gudfala 
memba blong Jos.

Long 1982, from se mi stapgohed blong dring, waef 
blong mi, we i neva stop long fet blong hem, i putum wan 
divos long kot. Long tetaem ia, famli blong mi i stap long 
Oklahoma, YSA, be mi bin gobak long Ilinoa, YSA, long 
ples we mi bin groap long hem. Mi kasem poen ia we bae 
mi lusum wan samting ia nomo we i impoten tumas long 
mi: famli blong mi.

Mi stat blong foldaon long ni blong mi mo prea evri 
moning mo naet long wan God we mi nomo save se Hem 
i stap o no, o, sapos Hem i stap, Hem i fogetem mi long-
taem finis. Be blong tri manis, mi bin fetful blong prea. Eli 
long wan moning, taem mi bin stap prea strong, wan filing 
blong bigfala givhan i kam long mi, mo mi bin save se God 
i stap laef, mo Hem i save mi, mo Hem i lavem mi. Mi bin 
save tu se bae mi neva save tajem wan drop blong alkol tu.

Long stret naet ia, waef blong mi i ringim mi blong letem 
mi save se bae hem i sendem ol divos pepa long postofis 
blong mi saenem. Long taem mitufala i stap storian, wan-
taem hem i talem: “I gat wan samting i defren long yu. Mi 
no biliv se bae yu dring bakegen, mo bae mi terem ol pepa 

From se mi bin lesaktiv plante yia i pas, wan memba we i bin save mi long  
tetaem ia, i no bin save bilivim se oli bin singaotem mi olsem wan bisop.

ia nomo.” Mitufala i kambak tugeta bake-
gen, mo tu yia afta, hem i bonem nambatri 
boe blong mitufala i kam long wol.

Bae wan i save ting se bae mi gobak 
aktiv long Jos, be mi mi wan stronghed 
man. Mi gobak blong smol taem, mo 
mi kasem wan koling olsem tija long 
kworom blong ol elda. Be i no long-
taem, mi filim se mi no naf blong tij, 
mo bakegen mi go inaktiv.

Long 1991, mifala i muv i go long 
wan smol branj. Sam manis afta long eit 
yia blong yangfala boe blong mitufala, 
waef blong mi, Praemeri presiden, i askem 
boe se huia nao hem i wantem se bae i 
mekem baptaes blong hem. Yes, hem i talem 
se hem i wantem papa blong hem blong i 
mekem odinens ia. Waef blong mi i talem 
long hem se ating hemia bae i no save ha-
pen. Hem i no akseptem ansa ia, mo i tekem 
step blong mekem papa blong hem i aktiv 
bakegen. Hem i no stop, mo long sot taem, 
mi stap givim seves olsem Skaot masta, mo 
afta, mi bin baptaesem mo konfemem boe 
blong mi.

Ol eit manis afta we mi kambak aktiv, 
oli bin gat fulap samting i hapen long olgeta. 
Mifala i sil olsem wan famli long Jikago 
Ilinoa Tempol, mo bakegen oli singaotem 
mi olsem tija blong kworom blong ol elda, 
be long tetaem ia, mi no bin givap. Afta, 
oli singaotem mi olsem wan kaonsela long 
branj presidensi, mo faef manis afta, oli 
singaotem mi olsem branj presiden. Wan 
manis olsem afta we oli singaotem mi, mi 
tingbaot se mi stap tingting: “I tru ia we 
mi mi branj presiden?”

Mi bin talem long plante Sent we oli stap 
traehad se sapos mi save progres long gospel, bae 

eniwan tu i save mekem. Hem i nid nomo blong 
andastanem tru paoa blong Sevya mo Atonmen 

blong Hem mo tekem ol step blong kam long Hem.
Bae mi oltaem talem tangkyu long waef blong mi 

mo ol pikinini, mo evri fetful hom tija, kworom lida, 
bisop, mo ol narafala Sent we oli bin stap olsem wan 
bigfala eksampol long mi. Hem i bin wan spesel janis 

blong wok blong Lod mo blong olgeta Sent long ol las 
20 yia ia. Mi kasem blesing long laef blong mi i bitim 

eni samting we mi bin tingting long hem. ◼
Man ia we i raet, i stap long Ilinoa, YSA.PI

I kam long R. Val Jonson
Ol Magasin blong Jos

PLANTE EKSPERIENS WE MI NO SAVE KAONTEM I 
SOEM HAN BLONG LOD INSAED LONG WOK BLONG 
TRANSLETEM OL SKRIPJA BLONG HEM.

Kambak Hom
Sapos gospel blong Jisas Kraes 

i hom blong yumi long saed blong 
spirit, nao hem i stret nomo blong 
yumi filim se yumi harem gud long hem 
mo i wan ples we yumi save gud long 
hem. Long hom, yumi spel. Yumi fidim 
yumi. Yumi tokbaot olgeta we yumi 
lavem olgeta long lanwis we mama 
blong yumi i tijim yumi long hem. Hem 
i lanwis blong hat blong yumi, mo from 
se i gat wanem we gospel i mas tajem 
mo stap long hem, blong stap ridim 
ol skripja long lanwis blong hat blong 
yumi, i wan bigfala mas.

Doktrin mo Ol Kavenan i talem sam-
ting ia nao. Long ples ia Lod i talemaot 
long yumi se tru long prishud ki we Fas 
Presidensi i holem, Lod bae i soemaot 
han blong Hem wetem paoa blong wi-
nim tingting blong ol nesen abaot gospel 
blong sevem olgeta.

Eksperiens ia, olgeta we oli me-
kem wok blong transletem ol 
skripja long Inglis i go long ol 

narafala lanwis, oli gotru long hem. 
I hapen bakegen mo bakegen:

Wan yangfala man Amenia we i 
stap holem wan kopi blong Buk blong 
Momon we oli transletem i no long-
taem long lanwis blong hem, i go luk 
wan memba blong tim we i bin help 
blong mekem translesen: “Tangkyu,” 
hem i talem. “Mi bin ridim Buk blong 
Momon long Inglis. “Mi bin ridim Buk 
blong Momon long lanwis blong Rasia. 
“Mi bin ridim Buk blong Momon long 
lanwis blong Yukren. Be kasem taem 
mi bin save ridim long lanwis blong 
Amenia, mi no bin andastanem fulwan. 

Taem mi bin ridim long lanwis 
blong Amenia, mi luk se i 
gat mining. I olsem mi stap 
kambak hom.”

 Hat blong Yumi
INSAED LONG Lanwis  

Skripja i tajem hat 
wetem moa paoa 
taem oli ridim 
long lanwis blong 
yumi lanwis blong 
hat blong yumi.

BLONG
 Hat blong Yumi

“From we bambae i kam blong 
hapen se long dei ia, evri man bae i 
harem gospel we i fulwan long mama 
lanwis blong hem, mo long stret 
lanwis blong hem, tru long olgeta we 
ol lida blong Jos oli odenem olgeta 
long paoa ia, tru long wok blong 
Spirit blong Givhan, we Lod i sendem 
long olgeta blong talemaot abaot Jisas 
Kraes” (luk long D&C 90:10–11).

Jim Jewel, we i bin wok long trans-
lesen tim blong ol skripja long hed-
kwota blong Jos i tokbaot wan stori 
long olsem wanem ol skripja oli kam 
kolosap long hom taem oli transletem 
long lanwis blong hat:

“Taem mifala i stap transletem 
Buk blong Momon long lanwis blong 
Sesoto, lanwis we nesen blong Afrika 
Lesoto i toktok long hem, mifala i bin 
nidim wan blong i help blong skelem 
wok blong tim blong translesen. Pro-
jek supavaesa, Lari Foli, i faenem wan 
memba blong Jos blong Lesoto we i 
wan graduet studen long Yuta Stet Yu-
nivesiti. Long Lesoto, edukesen i stap 
long Inglis lanwis, mekem se woman 
ia wetem ol pikinini blong hem oli bin 
stadi long Inglis stat long klas 1 i go, 
be long haos oli storian long Sesoto.

“Hem i agri blong wok long trans-
lesen. Wanem hem i talem abaot ol 
japta we mifala i sendem i go long 
hem i bin help bigwan. Evri taem bae 
mifala i sendem sam stret kwestin i go 
long saed blong yus blong ol toktok 
mo fasin blong raetem lanwis, mo 
hem i givim sam gudfala tingting. Be, 
mifala i luk se hem i haelaetem long 
yelo plante ves we i no go wetem 
ol kwestin we mifala i askem. Taem 
mifala i askem hem abaot ol ves ia we 
hem i makem long yelo kala, hem i 
talem: ‘O, ol ves ia oli tajem hat blong 

mi bigwan from we mi neva andasta-
nem gud olgeta long Inglis. Mi makem 
olgeta blong mi save serem olgeta 
wetem ol pikinini blong mi.’”

Wan Eksampol blong Skripja 
Translesen

Translesen blong Baebol i wan 
longfala histri we i gud tumas, stat 
wetem translesen blong sam pat blong 
OlTestamen long lanwis blong Hibrus 
i go long lanwis blong Gris. Afta, oli 

transletem Baebol long lanwis blong 
Gris i go long Latin, mo long Latin, 
Hibrus, mo Gris i go long plante nara 
lanwis.1 Olsem wan risal, Jos blong 
Jisas Kraes blong Ol Lata- dei Sent i no 
transletem Baebol long ol defren lanwis 
be i yusum ol vesen blong Baebol we 
ol Kristin man oli akseptem finis olsem 
wan stretwan long lanwis blong olgeta.2

Plante long ol wok blong skripja 
translesen we Jos i mekem, nao i 
Buk blong Momon (faswan we oli 

Ful Buk blong Momon, oli pablisim 
finis long 89 lanwis mo samfala 
pat blong hem oli transletem long 
21 nara lanwis.

“FROM WE BAMBAE I KAM BLONG HAPEN SE . . . EVRI MAN BAE I HAREM 

GOSPEL WE I FULWAN LONG MAMA LANWIS BLONG HEM, MO LONG STRET 

LANWIS BLONG HEM, TRU LONG OLGETA WE OL LIDA BLONG JOS OLI  

ODENEM OLGETA LONG PAOA IA” (LUK LONG D&C 90:11).

transletem), Doktrin mo Ol Kave-
nan, mo Perel we I Gat Bigfala Praes. 
Lanwis we oli transletem ol buk ia aot 
long hem, i Inglis, lanwis we Profet 
Josef Smit i talemaot olgeta, we i 
lanwis blong hat blong hem. Rod we 
oli folem blong transletem ol skripja i 
go long ol narafala lanwis, ol studen 
blong Jos histri oli save gud long hem. 
Hem i semfala rod ia we Profet i bin 
yusum blong transletem Buk blong 
Momon long Inglis.

Josef Smit i bin gat tingting i stap 
daon, i no skul gud nating mo i wan 
boe we i wok long plantesen. Be hem 
i bin gat ol kwaliti mo paoa we Lod i 
bin nidim blong mekem wok ia, wan 
wok we oli mas mekem. I tru, Josef 
mo famli blong hem oli bin rere mo 
oli bin stap long ples blong mekem 
stret wok ia.3

Josef tu i bin kasem help—we i 
kam long heven mo i kam long wol 
ia—blong transletem ol rekod blong 
ol man blong Nifae. Enjel Moronae 
i visitim Josef Smit evri yia blong fo 
yia taem bifo hem i letem Josef blong 
tekem ol rekod. Yumi no save evri 
samting we Moronae i bin tijim Profet, 
be ol visit ia, oli bin mekem Josef i 
rere long saed blong spirit, mo long 
saed blong tingting from wok we i bin 
stap long fored.4

Lod i bin rere tu long ol “intepreta” 
bifo taem, olsem wan tul blong trans-
letem wan lanwis we i bin lus. Oli 
tokbaot se oli tu klia ston wetem aean 
i raonem tufala, tufala tul ia mo wan 
semmak tul we oli singaotem wan sia 
ston, i bin helpem Profet blong trans-
letem histri blong ol man blong Nifae 
i go long Inglis. Profet i no talemaot 
evri ditel blong wok ia; hem i testifae 
nomo se hem i bin transletem Buk 

blong Momon “tru long presen mo 
paoa blong God.” 5

Antap long help long heven we 
hem i kasem, Josef i kasem help long 
wol ia, we oli ol man blong raet we 
oli bin raetem kopi we sam narafala 
man oli putum gud, oli printim, oli 
pem, mo oli serem i go long wol.

Tedei, i semmak long fasin blong 
rere mo help we Josef i bin kasem 
long wok blong hem blong translesen; 
tedei olgeta we oli givim wok blong 
transletem ol skripja, Lod i mekem 
olgeta oli rere mo oli kasem help long 
wok blong olgeta—we i kam long 
heven mo i kam long wol.

Wan Wok blong Revelesen
Had pat blong translesen, paoa we 

i pusum wok ia i kam long wan paoa 
long saed blong spirit, we maet, i stret 
blong tokbaot olsem “revelesen tru long 
kaonsel.” Tu o tri pipol we oli jusum 
olgeta olsem ol transleta, oli stap olsem 
wan tim wetem sam narawan blong 
mekem wok ia. Oli gat ol supavaesa 
long hedkwota blong Jos, ol lokol 
man we oli luklukbak long wok, wan 
lis blong ol toktok blong lukluk i go 
long hem,6 ol gaed blong translesen, ol 
kompiuta program, mo sapot blong ol 
lida we i go kasem Fas Presidensi. (Luk 
long jat we i stap.) Taem Fas Presidensi 
i givim las raet blong hem blong wan 
translesen, wok ia, oli putum gud long 
pepa, oli printim, mo oli serem i go. 
From oli rere wok ia long dijitol tu, oli 
putum tu long LDS.org mo i stap long 
Gospel Laebri app.

Bigfala wok ia wetem fulap pipol i 
bigwan mo i gat insperesen long hem. 
Hem i minim se wan i mas putum ful 
tingting blong hem long kwaliti blong 
wanem i stap insaed, mo kwaliti blong 

ROD BLONG  
TRANSLETEM SKRIPJA

Raet blong Transletem Skripja

•  Eria Presidensi i askem transle-
sen blong skripja taem namba 
blong ol memba blong Jos we 
oli toktok wan lanwis i stap 
kam bigwan, mo taem oli trans-
lestem finis ol besik tul blong 
Jos.

•  Plante defren komiti long hed-
kwota blong Jos oli luklukbak 
long rikwes ia, mo hemia we-
tem ol memba blong Kworom 
blong Olgeta Twelef Aposol mo 
Fas Presidensi.

Ol Step blong Translesen

Fasfala Step 
•  Oli jusum wan translesen blong 

Baebol we i stap finis blong Jos 
i yusum.

•  Oli transletem faswan ol besik 
tul: Ol Stamba blong Gospel 
(i tekem ol stamba doktrin, 
mo tu, nem blong Jos, ol prea 
blong sakramen, prea blong 
baptaes, mo Ol Toktok blong 
Bilif) Testemoni blong Profet 
Josef Smit pamflet, mo wan 
web pej long LDS.org.

•  Ol toktok blong jeneral kon-
frens, oli stap intepretem tu 
long lanwis.

Step 1:
•  Buk blong Momon, Doktrin mo 

Ol Kavenan, Perel we I Gat Big-
fala Praes (klosap ten yia blong 
transletem evri buk ia).

•  Ol stamba toktok olsem “Famle: 
Wan Ofisol Toktok I Go long 
Wol,” “Kraes we I Stap Laef: 
Testemoni blong Olgeta Apo-
sol,” samfala hym mo Prijim 
Gospel blong Mi.

11Raet blong Transletem Skripja

• 

22Ol Step blong Translesen

Oli jusum wan translesen blong 

wei we oli givimaot. Oli luklukbak ol 
translesen long plante level, speseli 
long level blong ol lida we oli askem 
Lod blong i apruvum. Afta nomo we oli 
kasem raet ia, nao translesen i muv i go 
fored. Nomata se revelesen i no kam 
stret long wei we i bin kam long Profet 
Josef Smit taem hem i transletem Buk 
blong Momon, Lod i lidim wok ia long 
wan klia wei—tru long ol presen blong 
Hem, mo tru long paoa blong Hem.

Hemia i no minim se wan trans-
lesen i stret evriwan taem oli finisim 
faswan. Plante taem, wetem taem mo 
sam moa riviu long olgeta we oli stap 
stadi long ol skripja oli givim tingting 
blong mekem translesen i kam gud 
moa long fasin blong raetem sentens, 
o raetem toktok mo soem ol speling 
mistek. I no hapen fulap we oli me-
kem jenis long wei we oli transletem 
doktrin. Taem oli mekem jenis olsem, 
oli mekem anda long lidasip blong 
Fas Presidensi.

Lod I Givim Evri Samting
Lod i sapotem wok blong transle-

sen long sam narafala wei tu. Fulap 
taem, translesen tim long hedkwota 
blong Jos i ripotem se taem i gat wan 
nid, Lod i givim evri samting.

Olsem wan long plante eksampol, 
oli bin nidim wan transleta blong 
transletem mo rekodem ol tul blong 
Jos long Mam lanwis (wan nara pat 
blong lanwis blong ol man Maya, we 
oli toktok long hem long Guatemala). 
Long medel blong ol fas misinari we 
oli singaotem olgeta long Guatemala, 
i bin gat wan elda we bubuman 
blong hem i toktok Mam. Misinari 
ia, i bin groap long wan taon mo i 
toktok Spanis nomo. Be evri naet, 
bubuman blong hem bae i kam luk 

hem long ol drim, mo tijim hem long 
lanwis blong Mam. Yangfala elda ia 
i kam stamba transleta blong lanwis 
Mam long Jos.

Plante taem, wok blong translesen 
ia, transleta i mekem wetem plante 
bigfala sakrifaes blong hemwan. I 
dipen long situesen blong mane, sam 
transleta oli donetem seves blong ol-
geta mo sam narawan, oli pem olgeta 
blong oli save givim ful taem blong 
olgeta long translesen.

Man ia we i bin kam wan long ol 
Urdu transleta, i bin jenisim laef blong 
hem i kam long Jos long Pakistan, taem 
hem i bin stap wok olsem wan tija. 
From se hem i bin jenisim laef blong 
hem, hem i lusum wok blong hem; 
hem i lusum haos blong hem, we skul 
we hem i tij long hem i bin givim; mo 
hem i lusum skul blong ol pikinini 
blong hem. Wan supavaesa blong 
translesen blong Jos i go luk hem blong 
hem i wok olsem wan transleta mo i 
pem hem wan stret mane. Afta we hem 
i wok olsem wan transleta blong sam 
manis, man ia i visitim supavaesa, mo 
i fraetfraet smol, mo askem supavaesa 
blong pem wan simpol pen blong hem 
i raet. Pen mo hem i fiksim, we i me-
kem yusum i nomo gat ink long hem. 
Long tetaem ia nomo, supavaesa i fae-
nem se i gat wan mistek long sekretari 
blong hem, we i mekem se transleta i 
kasem 10 pesen nomo long wanem oli 
sapos blong pem long hem.

Be, semmak olsem we Lod i blesem 
Josef Smit long ol wei we i mekem 
se hem i save mekem wok blong 
hem, Lod i stap blesem tu ol transleta 
blong Hem. Eksampol, transleta blong 
Latvia skripja i bin wan loya we i bin 
stadi loa long Rasia, mo hem i bin 
jenisim laef blong hem long gospel 

Step 2:
•  Oli save askem plante narafala 

tul, olsem Liahona magasin, mo 
ol lesenbuk blong seminari mo 
institiut, ol lesenbuk blong tij 
long Sandei, ol hym mo singsing 
blong ol pikinini, tempol mo 
famli histri tul, mo intepretesen 
blong ol brodkas long stek mo 
rijin.

Ol Ki Wokgrup

Translesen Tim:
•  Tu o tri memba blong Jos we oli 

klin inaf blong go long tempol, 
wetem inaf eksperiens long 
gospel.

•  Oli kasem help we i wan trans-
lesen gaed, wan wodlis, mo 
wan supavaesa long hedkwota 
blong Jos.

Lida Riviu komiti:
•  Tri kasem faef woman we oli 

ol lida blong Jos long eria ia.
•  Oli singaotem mo setem olgeta 

apat blong help blong lukluk-
bak long translesen blong i rere 
blong oli save ridim mo jekem 
se doktrin i stret.

•  Oli no mekem jenis long toktok 
kasem taem we komiti i agri 
fulwan mo ol jenis ia oli go 
wetem wanem we i stap long 
translesen gaed.

Memba we i mekem riviu:
•  Ol lokol memba blong jos oli 

luklukbak long translesen.
•  Oli givim tingting long hamas 

nao transelesen i klia, mo tok-
tok i stret.

•  Taem translesen i klia i meksua 
se Tabu Spirit i save witnesem 
trutok abaot ol tijing ia.

33
Tu o tri memba blong Jos we oli 

we i kambak long kantri ia nao. Long 
Latvia, hem i setemap bisnes blong 
hem. Hem i stap tu olsem wan branj 
presiden. Hem i wan bisi man, be Jos 
i nidim hem mo skil blong hem long 
Inglis.

Hem i askem blong gat sam taem 
blong prea abaot wanem oli stap 
askem hem, mo talem long ripre-
sentativ blong Jos se, sapos hem i 

akseptem, i minim “se bae mi teke-
maot kaekae long maot blong ol pi-
kinini blong mi.” Afta we hem i prea, 
hem i disaed blong akseptem, be hem 
i askem Lod blong blesem hem we-
tem ol rod blong mekem wan wok we 
i had, we i askem fulap samting, we i 
askem fulap taem.

Hem i stat blong go long ofis blong 
loya blong hem wan aoa eli evri dei, 

mo yusum taem ia blong transletem 
Buk blong Momon. Hem i finisim wok 
ia we i no kasem faef yia we wok ia 
i stap tekem ples oltaem. Translesen 
blong hem, i wan we i kwik moa stat 
long taem we Josef i bin transletem 
Buk blong Momon long 60 dei.

Bae mi save tokbaot plante ekspe-
riens moa we i soem han blong Lod 
insaed long wok blong transletem ol 
skripja blong Hem. Evriwan i talemaot 
klia se hemia i wok blong Hem, mo 
Hem i kea bigwan abaot wok ia. Hem 
i mekem ol pipol oli rere blong me-
kem wok blong Hem. Hem i mekem 
rere ol tul we oli nidim blong mekem 
wok ia i go hariap. Mo Hem i givim 
insperesen mo i blesem olgeta folem 
rod ia.

Risal blong hem, i wan wol we i 
moa rij wetem toktok blong God, we 
Hem i givim long ol pikinini blong 
Hem long lanwis blong hat. ◼

 2. Blong gat wan eksampol, luk long, “Church 
Edition of Spanish Bible Now Published,” 
mormonnewsroom. org.

 3. Luk long Matthew S. Holland, “The Path to 
Palmyra,” Liahona, Jun 2015, 14–19.

 4. Luk long Kent P. Jackson, “Moroni’s Message 
to Joseph Smith,” Ensign, Ogis 1990, 12–16.

 5. Josef Smit, long Fas toktok long Buk blong 
Momon. Blong save moa ditel long saed 
blong translesen blong Josef Smit blong Buk 
blong Momon, luk long Gospel Topics, “Book 
of Mormon Translation,” topics. lds. org.

 6. Lis blong ol toktok i givim mining blong 
evri toktok insaed long ol skripja long 
Inglis, blong mekem se ol transleta oli save 
andastanem gudmoa mining blong ol toktok. 
Plante taem, ol toktok oli gat moa long wan 
mining, mekem se ol transleta oli mas dipen 
long wanem oli tokbaot, insperesen, mo 
timwok blong faenemaot stret ansa. Wanwan 
taem, ol kwestin long saed blong mining, Fas 
Presidensi nomo i givim ansa long hem.

Rod blong transletem ol skripja, i 
nidim blong wan i yusum hed blong 
hem, mo hat blong hem, tugeta, skil 
blong hem long tingting mo tingting 
blong hem long saed blong spirit.

LONG WOK BLONG STAP TRANSLETEM OL SKRIPJA BLONG LOD,  

I KLIA GUD SE HEMIA, HEM I WOK BLONG HEM. HEM I MEKEM RERE OL 

TUL WE OLI NIDIM BLONG MEKEM WOK IA I GO HARIAP, MO HEM I GIVIM 

INSPERESEN, MO I BLESEM OLGETA LONG WOK IA.

Taem ol fren blong mifala we oli gat 60 o 70 yia oli foge-
tem samting, plante taem mifala i mekem fani blong ta-
lem se oli gat wan “senia taem.” Be mi wantem tokbaot 

wan defren kaen blong senia taem–wan taem we i gudgud-
wan tumas we i mekem memori ia i stap we i no gat en. 
Hem i taem ia, taem wan senia misinari kapol i luksave se 
oli stap mekem stret samting we Lod i wantem tufala blong 
mekem. Long ol gudfala taem olsem, tufala i luksave se:

•  Oli gat ol eksperiens blong laef blong tufala blong 
serem, wetem ol talen, ol skil, mo save long gospel 
we oli save yusum blong blesem ol narawan.

•  Eksampol blong olgeta i wan blesing long ol pikinini 
blong olgeta, mo ol pikinini blong ol pikinini blong 
olgeta.

•  Taem tufala i stap givim seves, tufala i stap mekem 
ol fren we bae oli stap oltaem.

•  Mared blong tufala bae i gro strong moa evri dei.
•  Seves long nem blong Hem i swit.

Ol Taem long Taem blong Wok
Ol senia kapol fren blong mi. Ol kaen taem olsem i mas 

hapen long taem blong wok, mo hemia long plante long 
yufala. Tingting long stori we Elda Jefri R. Holan blong 
Kworom blong Olgeta Twelef Aposol i bin talem abaot 
wanem we wan senia kapol we i givim seves long Jile i bin 
save mekem. Papa mo mama blong wan long ol yangfala 
elda i ded. Misin presiden i stap longwe tumas mekem se 
hem i no save kasem misinari ia kwiktaem.

“Be i bin gat wan swit misinari kapol we tufala i raef 
long tingting we tufala i bin stap wok long eria ia,” Elda 

Holan i talem. “Tufala i kam, mo sidaon wetem misinari 
ia, mo tufala i kea long hem mo leftemap tingting blong 
hem kasem taem we misin presiden i save toktok stret long 
misinari ia. Mifala i bin gat ol gudfala yang misinari long 
misin blong mifala, be wan yang singgel misinari bae i no 
save mekem long elda ia wanem we tufala kapol ia i bin 
save mekem.” 1

Skil blong tufala long tetaem ia i blong serem lav mo 
sore long wan taem blong nid. Tufala i no wari se bae 
tufala i toktok wanem lanwis be lanwis we i olsem lanwis 
blong lav blong Kraes. Tufala i no wari se tufala i misim 
betdei blong wan apupikinini o blesing blong wan bebi, 
nomata ol taem ia oli impoten tu. Tufala i wari blong stap 
long ples we Lod i save yusum tufala blong blesem laef 
blong wan long ol pikinini blong Hem. Mo from se tufala 
i bin glad blong mekem, nao Lod i bin save letem tufala 
i ripresentem Hem.

Plante Taem Seves I Wan Stret Samting blong Mekem
I tru we i no gat wan senia misinari we i faenem se, 

blong livim hom i stap, i wan stret samting blong mekem. 
I bin semmak long Josef Smit, Brigham Yang, Jon Teila, o 
Wilfod Wudrof. Oli bin gat ol pikinini, mo ol apupikinini tu, 
mo tufala i lavem ol famli blong tufala semmak olsem we 
yumi lavem famli blong yumi. Be oli bin lavem Lod tu, mo 
oli bin wantem blong givim seves long Hem. Bae wan dei, 
bae yumi mitim ol bigfala man ia we oli bin help blong sta-
nemap dispensesen ia. Taem bae yumi mit, bae yumi glad 
se yumi no bin lukaot blong stap haed long sado long taem 
we yumi sapos blong givim seves.

I Kam long  
Presiden  
Rasel M. Nelson
Presiden blong 
Kworom blong 
Olgeta Twelef 
Aposol

Senia Misinari  
Wan long ol bes wei we ol senia 

kapol oli save gat ol gudfala 
memori i taem oli givim seves 

tugeta long wan misin.

TAEM

Sam oli laekem moa blong 
givim seves mo stap long haos 
blong olgeta semtaem. Afta we 
hem i kasem wan strok, Ahase 
Skumaka Nelson (i no famli blong 
Elda Nelson) i mas stap insaed 
long wan wiljea nomo, nao sista 
ia i fraet se tingting we hem i 
wantem longtaem finis, we i blong 
go long wan misin wetem hasban 
blong hem, Don, bae i nomo save 
hapen. Nao wan neiba i tokbaot 
long tufala abaot Jos seves misin 
blong hem long wan stoahaos 
blong wan bisop. Nao tingting 
blong tufala i kam antap. Tufala 
i toktok wetem wan supavaesa 
long stohaos, tufala i fulumap 
rekomendesen fom blong tufala, 
mo oli bin singoatem tufala blong 
givim seves tu dei long wan wik long wan stoahaos 
kolosap long hom blong tufala.

“Hem i isi blong jes lukbak mo tingting, ‘O, mi bae oli 
nomo nidim mi nao,’” Ahase Nelson i talem. “Be naoia mi 
filim se oli nidim mi. Mo hemia i wan testemoni blong mi.”

Yes Oli Nidim Yu
Sapos yu gat temtesen blong tingting se oli no nidim 

yu, mi wantem talem long yu se, no, i no tru, oli nidim yu 
i stap. I no gat wan misin presiden insaed long Jos we bae 
i no laekem blong gat sam moa kapol blong oli givim seves 
long misin blong hem. Ol senia oli mekem ol yangfala elda 
mo sista oli kam strong moa. Oli givim sapot we i helpem 
ol narawan blong givim moa gud seves long responsabiliti 
we oli gat. Mo, ?yu save se i minim wanem long wan lida 
we hem i jes kam memba blong gat samfala memba blong 
Jos we oli gat fulap eksperiens? Ol senia kapol oli wan stret 
ansa long ol prea blong ol bisop mo ol branj presiden.

Mifala i leftemap tingting blong ol misin presiden blong 
oli lukaotem samfala kapol blong lukluk long ol nid insaed 
long misin blong olgeta. Ol bisop oli mas lukaotem ol ka-
pol we oli save givim seves. LDS.org i gat ol pej mo ol pej 
we oli putum ol janis blong ol senia kapol oli givim seves. 
Be, antap long evri samting ia, ol kapol oli save go daon 

long ni blong olgeta, mo askem Papa long Heven sapos 
taem naoia i stret blong oli go long wan misin tugeta. Aot 
long evri kwalifikesen, wan hat blong wantem givim seves 
i moa impoten evriwan (luk long D&C 4:3).

Taem mi stap presem wok blong ol senia misinari, mi 
luksave se i gat plante we oli wantem blong givim seves 
be oli no save mekem. Ol samting olsem yia, nogud helt, 
oli mas luklukgud long olgeta samting ia, wetem tu ol 
impoten nid blong ol memba blong famli. Be taem hat i 
strong blong givim seves, mo i gat samting olsem i blokem, 
ol narawan oli save kam olsem han mo leg blong yu, mo 
yu save givim mane from.

Ol senia kapol, nomata huia yu, mo weaples yu stap 
long hem, plis prea from kaen janis ia blong krietem ol 
bigfala senia misinari taem tugeta. Papa long Heven bae 
i helpem yu save wanem yu save mekem. ◼

NOT
1 Jeffrey R. Holland in Joseph Walker, “Elder Jeffrey Holland: LDS Church 

Desperately Needs More Senior Missionaries,” Deseret News, 14 Sept. 
2011, 3.

Wan kapol long Seul, Saot Koria, i stap testem swit blong  
stap givim seves tugeta.



LONG HOME O  
LONGWE LONG HOM
Taem oli givim seves long hom o 
longwe long hom, ol misinari kapol 
oli kam mo help long ol wod, mo ol 
branj, mo ol misin ofis, ol senta blong 
ol visita, ol tempol, ol misin insaed 
long taon, long saed blong helt, 
long ol senta blong faenem wok, ol 
program blong indipenden laef, ol 
program blong kam gud long adiksen, 
famli histri, lukaotem gud ol rekod, 
Jos Edukesen Sistem, pablik afea, ol 
yumaniterian seves mo moa. Mo oli 
nidim plante, plante moa kapol.

Antap Evriwan: Ol Malmros oli mit ol-
taem wetem Presiden Robison blong 
toktok raon long olsem wanem blong 
yusum talen blong olgeta taem oli gi-
vim seves long ol nara man. Antap: Ol 
yang misinari long trening senta long 
Akra, Gana, oli talem se sapot we Elda 
mo Sista Malmros i givim long olgeta i 
olsem blong gat wan seken mama mo 
papa we tufala i givim seves wetem 
olgeta.



 E p r i l  2 0 1 6  29

I Kam long Rijad M. Romni
Ol Magasin blong Jos

“?YU SAVE KAM MO HELP?”
Hem i wan kwestin we Jeral mo Lona Malmros blong 

Wasington, YSA, tufala i bin ansa long hem bifo. Oli bin 
talem yes taem we foma bisop blong olgeta, we i bin wan 
misin presiden, i bin askem tufala sapos yufala i save givim 
seves wetem hem long Wes Indi. Tufala i talem yes bake-
gen taem we stek presiden blong tufala i bin singaotem 
tufala blong mekem wan seves misin long hedkwota blong 
Jos long Sol Lek Siti, Yuta, YSA, mo wok wetem kompiuta 
mo ol wokman longwe.

Taem foma bisop mo misin presiden, Rid Robison, oli 
singaotem hem olsem wan presiden blong misinari trening 
senta long Akra, Gana, hem i askem tufala Malmros blong 
help bakegen.

“Mitufala i save se mitufala i save trastem Lod,” Elda 
Malmros i talem. “Mekem se mitufala i disaed blong trastem 
Hem bakegen.” Tufala i talem yes, komplitim ol rekomen-
desen fom, kasem koling blong tufala, mo i no longtaem 
afta, tufala i bin stap long Gana.

Stap Givim Seves Olsem Wan Kapol
Ol eksperiens blong tufala Malmros i soemaot samfala 

prinsipol abaot ol senia kapol we oli stap givim seves long 
misin we plante i no andastanem gud:

•  I gat tufala kaen misin. (1) Presiden blong Jos i sing-
aotem ol senia kapol blong givim seves taem oli stap 
nomo long hom blong olgeta bakegen, o longwe long 

hom. (2) Wan stek presiden i singaotem ol Jos Seves 
Misinari kapol blong fulumap ol lokol o rijin nid long 
haftaem blong ogleta, stat long 8 kasem 32 aoa long 
wan wik. Tufala i stap nomo mo givim seves nomo 
long homples blong olgeta, be samtaem, oli save 
givim seves longwe long hom.

•  Oli leftemap tingting blong ol misin presiden blong 
faenem ol kapol we oli save mitim ol nid long misin 
blong olgeta, mo ol kapol oli save talem wanem oli 
laekem blong mekem. “Mifala i no save talem se ol 
kapol oli save jusum stret wok we oli wantem wok 
long hem long misin,” Elda Jefri R. Holan blong Kwo-
rom blong Olgeta Twelef Aposol i eksplenem. “Wan 
koling i wan koling. . . . Be mifala i storian wetem ol 
senia kapol blong mifala long saed blong ol wok we 
oli laekem blong mekem, mo oli lukluk long saed 
blong evri samting blong letem olgeta oli givim seves 
long weaples, mo long wei we oli wantem givim 
seves.” 1

•  Ol misin presiden oli kaonsel wetem ol kapol long bes 
wei blong yusum skil blong olgeta mo wanem oli save 
mekem. “Blong gat eksperiens we i gat moa mining 
olsem wan senia kapol,” Presiden Robison i talem, 
“yu nid blong gat janis blong wok long ol eria we yu 
laekem tumas long hat blong yu, mo long ol ples we 
yu gat wan level blong skil we i mekem se yu filim se 
yu gat wan samting blong givim.”

Ol kapol oli faenem 
se blong givim seves 
long wan misin, i no 
hevi, i no sas, mo oli 
glad moa long hem 
bitim we oli bin ting 
long hem.

Ol Senia Kapol:  
OLI NIDIM, OLI 

BLESEM, MO 
OLI LAVEM 

OLGETA

Eksampol, Presiden Robison i bin save 
se Elda Malmros i toktok Franis, mo hemia 
i help from se plante man Afrika oli toktok 
Franis. “Mi gat visen long hem we i stap 
wok blong stretem ol travel mo wok long 
ol visa,” Presiden Robison i talem. “Be taem 
hem i kam, mi filim se hemia i no stret 
intres blong hem. Mekem se mi invaetem 
hem blong yusum skil blong hem long 
saed blong kompiuta. Hem i sevem plante 
aoa mo aoa. Elda Malmros i stap helpem 
tu ol misinari, speseli olgeta we oli toktok 
Franis, i mekem rere ol nem mo mekem ol 
tempol wok blong ol famli blong olgeta. 
Sista Malmros, wan helt asisten we i gat 
pepa blong hem, oli putum hem blong wok 
wetem misin dokta mo nes.

Hem I Mekem Rod I Rere
Semmak olsem ol Malmros, ol nara kapol 

oli faenem se taem oli trastem Lod, Hem i 
mekem rod i rere. Hemia nao i hapen long 
Alvin mo Korazon Rita blong Kawit, Kavite, 
long Filipin.

“Tu yia bifo mitufala i disaed blong givim 
seves, mitufala i stat blong putum tugeta ol 
strong plan blong famli bisnis blong mitu-
fala,” Elda Rita i eksplenem. “Boe mo gel 
blong mitufala i graduet finis long yunivesiti, 
mo tufala i save mekem wok ia, be mitufala i 
stap tingting se hu nao bae i stretem ol bisnis 
problem, mo olsem wanem nao ol kastoma 
blong mitufala bae oli akseptem plan blong 
mitufala.”

Sista Rita i wari tu se bae hem i livim olfala 
mama blong hem i stap. “Mi fraet we bae 
mifala i lusum hem taem bae mifala i stap 
longwe,” hem i talem. “Mi filim tu se mi no 
naf long jalenj ia blong tijim gospel.”

Tufla i kasem kaonsel wetem bisop blong 
tufala mo wetem wan kapol we tufala i go 
long misin finis long Davao. “Olgeta evri-
wan oli serem testemoni blong olgeta se 
Lod bae i lidim wanwan kapol blong save 
olsem wanem blong lukluk long ol bisnis 
blong hom, famli blong tufala, mo mane 
blong pem misin blong tufala,” Sista Rita 
i talem.

Elda Rita i talem: “Taem mitufala i stap 
lukaotem daereksen, toktok i stretem fraet 
blong mitufala—bisnis blong mitufala i 
go gud nomata long samfala jalenj, mo ol 
kastoma blong mitufala oli talem se oli glad 
mo oli givim sapot, mo famli blong mitufala 
i kam kolosap moa tugeta blong tekem kea 
long sik mama blong mifala. Mitufala i stat 
blong andastanem se Lod bae i rili helpem 
mitufala.”

Rita kapol i save givim seves naoia long 
saed blong memba mo lidasip sapot long 
Filipin Kagaya se Oro Misin.

Yu Save Mekem Plante  
Samting

Sam kapol oli stap askem olgetawan 
long saed blong problem blong helt we i 
save blokem olgeta, be i no Kit mo Jenilin 
Mauerman blong Yuta, YSA. Sam yia i pas, 
fo manis afta we tufala i mared long Los 
Anjeles Kalifonia Tempol, Oli singaotem 
Kit long ami mo i go long faet. Olsem wan 
lida blong ami, hem i wokbaot long fored 
blong ol nara soldia, taem wan graon bom 
i faerap. Hem i lusum tufala leg blong hem. 
Taem hem i kasem haos, Jenilin i ron i go 
long saed blong hem.

Kit i talem: “Mi save se mi no nid blong 
wari from se mitufala i gat wan mared we 
i no save finis. Waef blong mi i sapotem 
mi oltaem i kam. Hem i stap sapotem mi 
yet tedei.”

Taem Sista Mauerman i finis wok, tufala i 
disaed blong go long wan misin. Be, ?olsem 
wanem long Elda Mauerman we i no gat tu-
fala leg blong hem, bae i wan problem? “I gat 
yet ol samting we mi no save mekem,” hem i 
talem. Be i gat fulap samting we mi save me-
kem; from hemia, mitufala i bin save se bae i 
gat wan ples blong mitufala.

Taem mitufala i fulumap ol rekomende-
sen fom, hem i tikim wan bokis we i talem 
se hem i bin wok long ami. I no longtaem 
afta, Jos Ami Rilesen i ringim olgeta. “Mi gat 
wan ID kad we bae i letem mitufala blong 
go insaed long ol kamp blong ami, me-
kem se oli askem raet blong mitufala blong 

GIVIM TAEM 
BLONG YU
“Mifala i nidim 
plante mo plante 
moa senia kapol. . . . 
Givim taem blong 
yu. . . . I gat samfala 
taem nomo long laef 
blong yufala we bae 
yufala i testem mo 
harem gud long swit 
spirit mo glad we i 
kam blong wok tu-
geta long wok blong 
Masta.”
Presiden Tomas S. Monson, 
“As We Meet Together 
Again,” Liahona, Nov. 
2010, 6.

sendem nem blong mitufala blong lukluk long ol ami 
rilesen misin.”

Oli singaotem tufala Mauerman blong go long mi-
sin long wan kamp blong ami long Not Karolina, YSA. 
Elda Mauerman i rimemba: “Saen long get i talem: ‘Fort 
Brag, Hom blong Ami blong Ea.’ Taem ol gad oli wel-
kamem mitufala wetem moto blong Ami blong Ea ‘!I Go 
Kasem En!’, i bin fas taem we mi bin harem moto ia afta 
plante yia. Mi filim se mi stap hom, nomata mi neva bin 
go long Fort Brag. Mi bin save se misin koling blong 
mitufala i go stret long mitufala mo Lod i bin gat ting-
ting long mi.”

“Mitufala i tijim ol lesen long fasin blong dipen long yu-
miwan mo fasin blong stap gogohed mo abaot fasin blong 
mekem mared i kam strong moa,” Sista Mauerman i talem. 
“Long fas ples, mitufala i no bin wantem serem stori blong 
mitufala, be mitufala i faenem se taem mitufala i serem, i 
mekem fulap samting i defren. Ol soldia mo waef o hasban 
blong olgeta oli lukluk mitufala mo talem, ‘Sapos yutufala 
i save mekem, mifala tu i save mekem.’”

Tufala Mauerman i gat gudfala eksperiens long Not 
Karolina, mekem se tufala i askem blong givim seves 
bakegen. Tedei, tufala i travel 64 km aot long hom blong 
tufala long Orem i go long Sol Lek Siti, tu taem long wan 
wik blong givim seves long Jos Ami Rilesen ofis. Tufala 
i tijim tu ol senia kapol long misinari trening senta long 
Provo, long wan ples we oli faenem se long kolosap evri 
grup, i gat wan we i bin winim ol bigfala jalenj blong save 
givim seves.

Ol Lanwis blong Wol
Randi mo Lu Elen Romrel blong Yuta, oli singaotem 

tufala long Brasil Kiuba Misin, tufala i bin wari. Nomata we 
Elda Romrel i bin go long misin long Brasil olsem wan yang 
misinari, hem i fogetem olsem wanem blong toktok lan-
wis blong Potugal. Mo Sista Romrel i no save lanwis blong 
Potugal. Be, Elda Romrel i stadi mo traehad mo i tekembak 
samfala skil blong hem i gobak, mo Sista Romrel i gro. We-
tem wan yukalele tu.

Sista Romrel i talem se: “Mi no rili plan blong tekem 
i go,” be Elda Romrel i gat insperesen blong tekem i go, 
mo i gud tumas blong luk se yukalele ia i mekem wanem. 

Taem mitufala i stap tijim ol investigeta mo wok wetem ol 
memba we oli lesaktiv mo felosipim olgeta, hem i bin wan 
gud taem blong yusum yukalele ia blong mekem ol pipol 
oli singsing long ol hym. Mifala i lanem lanwis, mo ol hym 
oli tekem wan strong spirit wetem olgeta.”

Nomata skil blong lanwis Potugis i stap kam antap yet, 
hem i lanem gud miusik finis. “Miusik i tekem ol pipol oli 
kam tugeta,” hem i talem. “Iven sapos mi no andastanem 
evri samting we oli talem long taem blong wan visit, taem 
mifala i singsing, mifala i joen wanples.” Taem oli askem tu-
fala blong toktok long ol skul abaot Holidei blong Amerika 
blong Talem Tangkyu, tufala Romrel i singsing ol singsing 
blong talem tangkyu—wetem yukalele ia. Mo Sista Romrel 
i yusum tu wan nara tul blong miusik, wan piano, blong go 
wetem ol hym long jos.

?Be olsem wanem long lanwis Potugis? “Iven sapos yu 
no toktok gud long lanwis, blong lanem samfala toktok 

Afta we tufala i winim sam problem 
blong mane, Elda mo Sista Rita oli 
givim seves long kantri blong olgeta 
nomo, long Filipin.

Long tufala Mauerman, blong givim seves  
long ami, i wan koling we i stret long tufala. 
“I olsem mi stap kambak hom” oli talem.

Wetem insperesen blong karem wan 
yukalele i go, tufala Romrel i yusum 
yukalele ia blong serem wan wol lanwis 
blong miusik taem oli stap visitim ol 
hom mo singsing ol hym.

i help bigwan,” hem i talem. “Blong talem 
Halo nomo mo sekhan long ol pipol i 
mekem bigfala samting. Letem olgeta oli 
save se yu stap gohed blong lanem. Mekem 
i simpol mo dipen long Spirit.” Mo Spirit, 
i tru, i wan nara lanwis we evriwan i save 
serem.

Stap long Hom mo Givim Seves
Pol mo Mar Jin Lewis, blong Yuta, we 

tufala i go long tri misin finis, (Palmaera Niu 
Yok Tempol; Hong Kong Jaena Tempol; mo 

Kroesia Sebia, mo Slovenia wetem ol semi-
nari mo institiut). Tufala i stap rere blong go 
long wan nara misina taem we stek presiden 
blong tufala i askem: “?Bae yutufala i glad 
blong givim seves long ples ia nomo, long 
stek blong yutufala nomo, mo sapotem mi-
sin we yumi stap long hem?”

“Mitufala i niu long ples ia, mo i wan gud-
fala janis” Sista Lewis i talem. “Mitufala i wok 
wetem ol yang elda mo sista, wok kolosap 
wetem misin presiden, go long ol distrik mo 
eria miting, mo wok wetem ol wod misin 
lida.” Oli visitim tu ol investigeta mo olgeta 
we oli lesaktiv.

“Mifala i mitim ol gudfala pipol we bae 
mitufala i neva mitim,” Sista Lewis i ta-
lem, “mo tu, sam we oli go longwe long 

“WANTEM KAEN 
MAN YU WANTEM 
MI BLONG KAM.”
“Taem mi tingting long 
bigfala nid blong ol 
senia misinari, oltaem 
mi tingting long naes-
fala hym ia ‘Bae mi redi 
blong go Masta’ (STSP, 
pej 46) wetem mesej 
blong hem, ‘Masta 
bae mi stretem laef 
blong mi.’”
Elda Dalin H. Oks blong 
Kworom blong Olgeta Twelef 
Aposol.

OLI NIDIM  
OL KAPOL
“Mesej blong mifala i 
go long evri kapol we 
oli inaf: mifala i nidim 
yufala tumas. Mifala i 
mekem evri samting i 
posibol blong mekem 
se i stret blong i posi-
bol blong yu go long 
misin. . . . Taem naoia i 
krae i singaotem yufala 
from wan misin. I gat ol 
pipol we oli nidim yu-
fala. Plis—Yufala i Go.”
Elda Jefri R. Holan blong 
Kworom blong Olgeta Twelef 
Aposol, Deseret News, 14 Sept. 
2011.

rod. Blong luk olgeta oli kambak, kasem ol 
odinens, mo go long tempol i wan gudfala 
blesing.”

“Plante kapol, taem oli tingting blong wok 
long wan misin, oli wari se wanem bae i hapen 
long haos blong olgeta mo trak blong olgeta, 
mo wanem bae oli mestem wetem famli blong 
olgeta,” Elda Lewis i talem. “Mitufala i bin save 
stap long haos blong mitufala, mo draevem 
trak blong mitufala. Oli leftemap tingting blong 
mitufala blong go long ol famli aktiviti, sapos 
oli no blokem mitufala blong mekem misinari 

responsabiliti blong mitufala. Mo mitufala i bin 
save stap long taem we wan apupikinini i bon.”

Ol Blesing blong Famli
Long nara han, Jil mo Kent Sorensen, we 

oli blong semfala stek ia, tufala i talem se wan 
long bes wei blong mekem famli blong olgeta i 
kam strong moa i blong go long misin longwe 
long hom blong olgeta. Sista Sorensen i talem: 
“Wan long ol stamba eskius we ol kapol oli gi-
vim blong no go long misin i, ol apupikinini, ol 
mared pikinini wetem ol hadtaem, ol gel we oli 
gat bel, mo ol olfala papa o mama—mo fulap 
moa. Famli i wan fas samting long lukluk long 
hem, mo yu misim olgeta evri dei. Be blong go 
long wan misin, i sendem wan strong mesej se 
misinari wok i impoten tu.”

Tufala Lewis, we tufala i stap long hom nomo 
mo givim seves, tufala i glad blong kam blong 
save ol fultaem misinari mo ol memba long 
stek blong olgeta.

Tufala Sorensen i givim ol smol ston long ol 
skul pikinini blong oli tingbaot blong stap 
strong olsem ston long Kraes.

Mo tu, Elda Sorensen i talem: “I gat fulap wei naoia 
blong toktok wetem famli, mekem se yu save jekem olgeta 
evri taem.”

Misinari wokbaot blong tufala Sorensen i stat tri yia i pas, 
taem bisop blong tufala i askem tufala blong mekem ol faea-
saed wan taem long wan manis blong ol kapol we oli tingting 
blong go long misinari seves. “Afta we oli tokbaot hemia ol-
taem, !mitufala i mas go nomo!” Sista Sorensen i talem. Tufala 
i kasem koling blong go long misin long Kuk Aelan, long ples 
we ol bubu blong Jil oli go long misin 50 yia i pas.

Tedei, wetem sam narafala wok moa, oli askem tufala 
blong tijim ol Baebol klas long ol skul.

“Mitufla i tokbaot se Kraes hem i bigfala ston,” Elda 
Sorensen i talem. “Mitufala i givim ol studen wan smol ston 
mo leftemap tingting blong olgeta blong stap strong olsem 
wan ston, we oli strong long Kraes. Naoia, evri ples we mi-
tufala i go long hem, ol pipol oli talem ‘!Strong olsem Ston!’ 
taem oli luk mitufala.

Kam mo Help
Sapos yu stap tingting long wan fultaem misin, o wan Jos Se-

ves misin, evri kapol ia bae oli askem semfala kwestin we Presi-
den Robison i askem Jeral mo Lona Malmros: “?Yu save kam mo 
help?” Mo bae oli talem long yufala, se nomata olsem wanem 
nao yu stap tekpat, promes ia i stap nomo: Oli nidim yu, yu 
save givhan, mo bae oli lavem yu mo bae yu gat blesing. ◼

NOT
 1. “Elda Jefri R Holan: LDS Church Desperately Needs More Senior Mission-

aries,” Deseret News, 14 Sept. 2011, deseretnews.com.

PLANTE WEI BLONG GIVIM SEVES
Luk ol janis blong givim seves, mo harem olgeta we 

oli stap givim seves, mo faenem ansa long ol kwestin 
long lds.org/callings/missionary.

I MOA ISI BITIM BIFO
Ol polisi we oli moa isi i mekem se i simpol moa 

naoia blong ol kapol oli go long misin.

•  Ol Jos seves kapol oli save stap long hom blong 
olgeta mo givim seves long eria blong olgeta 
nomo.

•  Ol kapol oli save givim seves blong 6, 12, 18, o 23 
manis. Oli save go long misin raon long wol we 
i no kasem 18 manis sapos oli pem travel blong 
olgeta.

•  Ol kapol, wetem mane blong olgetawan, oli save 
tekem sot taem aot long misin blong ogleta, 
olsem 7 kasem 10 dei, blong gobak hom blong 
tekpat long wan impoten taem long famli.

•  I gat limit long saed blong mane blong pem haos 
blong slip. Ol kapol oli pem nomo wan amaon 
we i stap long saed blong haos, lektrisiti mo 
wota mo ol fenija blong haos.

•  Haos bae i wan sefwan mo i gud. Ol misin o eria 
ofis oli meksua we ol haos oli klin, i gat gud 
fenija mo i no sas.

•  Ol taem blong wok oli no strong tumas. Ol kapol 
oli no nid blong folem ol semfala taemtebol 
blong aoa blong wok, mo oli no gat ol semfala 
aktiviti olsem ol yang singgel misinari.

•  Toktok wetem famli i hapen plante moa taem. 
Ol kapol oli save toktok wetem famli blong 
olgeta moa bitim wanem we i stap blong ol 
yang singgel misinari.

Raon long wol, ol kapol oli talem se antap long wok blong 
helpem ol nara pipol, blong givim seves tugeta i mekem mared 
blong tufala i kam strong moa mo i tekem tufala i kam kolosap 
moa long Papa long Heven.



34 L i a h o n a

Mi luk stret long ae blong 
mi paoa blong Sevya we 
i save hilim ol waef, mo 
tu, ol hasban taem we ol 
hasban oli gat hadtaem 
wetem ponografi.

TAEM  
Ponografi  

I Kasem Hom— 
OL WAEF MO  
OL HASBAN,  

Tugeta I Nidim blong 
Kam Oraet Bakegen

mi bin toktok oltaem mo wetem hevi tingting wetem 
wanwan long ol brata ia blong helpem olgeta blong “sa-
kemaot ol jen . . . we i save fasem [olgeta]strong” (2 Nifae 
9:45).

Maet bigfala taem we Spirit i bin kapsaed i bin kam taem 
mi bin mit wetem ol waef. Mi bin faenem se, nomata we 
samfala soa ia oli open i stap yet, mo samfala soa oli stap 
kam gud yet afta plante yia, evriwan long ol sista ia oli 
traehad wetem wan bigfala harem nogud long saed blong 
spirit, we i mekem oli askem ol kwestin olsem: “?Mi mekem 
wanem blong hem i nomo stap lukluk mi?” o “?From wa-
nem hem i wantem stap pikjarem hem wetem wan nara-
wan be i no mi?”

From se hasban nao i brekem loa, hem i isi blong bisop 
i filim se hasban nao i nidim blong save yusum ol ki moa 
blong save openem doa long hiling paoa blong Sevya; be 
mi bin lanem tu se nid blong waef blong kam oraet bake-
gen long harem nogud mo trabol long tingting i bigwan 
i semmak long nid blong hasban blong i lego sin ia mo 
strong fasin insaed long hem blong wantem ol nogud 
samting ia.

Long toktok blong hem i go long ol man blong Nifae, 
Jekob i tok strong long ol man from fasin blong olgeta 
blong no stap fetful long waef blong olgeta, “we plante 
long ol filing blong olgeta i sofsof tumas, mo klin, mo i 
save brokbrok isi long fored blong God, we God i hapi 
long ol samting ia” ( Jekob 2:7). Hem i gohed i talem: 
“Yufala i bin brekem hat blong ol gudfala woman blong 
yufala, mo bin lusum tras blong ol pikinini blong yufala, 
from ol nogud eksampol blong yufala we yufala i bin 
soem long fored blong olgeta, mo ol krae blong hat blong 
olgeta i go antap long God agensem yufala” ( Jekob 2:35). 
Mi bin luk ol krae ia long fored blong mi. Ol krae ia oli ka-
maot i no from bigfala filing blong waef we hasban blong 
hem we i yusum ponografi i tanem baksaed long hem, 
be tu, i kamaot long ol toktok blong daonem hem, mo 
ol aksen blong daonem hem we i stap kamaot long taem 
blong hadtaem ia. I tru. I hapen oltaem se wan man we i 
talemaot fasin blong hem olsem, i putum blem long waef 
blong hem olsem eskius blong fasin blong hem, mo i ta-
lem ol defren aksen se waef i mekem o i no stap mekem. 
Sore tumas, i hapen se waef i stat blong tekem ol samting 
ia long hemwan mo i stat blong bilivim ol toktok ia.

Oli no talemaot nem

Long ol fas sikis manis blong mi olsem wan bisop, 
mi gat samfala kapol long wod blong mi we oli kam 
luk mi, wetem ful tras, blong talem long mi se has-

ban i stap traehad wetem ponografi. Long sam kes, waef 
i sapraes bigwan from hem i sek we hem i jes lanem big-
fala nogud sikret ia; ol narawan oli kam blong save plante 
manis o yia i pas.

Mi filim lav mo sore long wanwan long ol kapol ia, mo 
mi bin filim paoa blong Sevya we i pemaot olgeta taem 

Wan kapol olsem i bin sidaon long ofis blong mi, jes 
sam dei afta we hasban i talem se hem i stap yusum 
ponografi stat long taem we hem i wan yang man. Taem 
hem i bin stap lisin long wan lesen blong Rilif Sosaeti we 
i toktok blong Sista Linda S. Rivs long Epril 2014 long je-
neral konfrens, “Proteksen long Ponografi—Wan Hom we 
i Lukluk Nomo long Kraes,” waef ia i stat blong luksave 
long fasin blong hasban blong hem we i stap mekem long 
hem, ol fasin we tija i stap tokbaot. Afta long lesen, hem 
i fesem hasban blong hem wetem kwestin ia, mo hem i 
konfesem sikret ia we hem i bin stap haedem blong wan 
longfala taem. Tras long hemwan we i go nogud finis, 
i joen wetem wan filing blong bigfala kros. Long taem 
blong fas miting blong tufala wetem mi, tufala i traehad 
blong luk olsem wanem mared blong tufala bae i save go-
hed. Mi talem long tufala se i gat hop, mo givim sam fas 

OLSEM WANEM NAO OL PRISHUD  
LIDA OLI SAVE LAN BLONG HELP

Taem ol lida oli stap wok wetem ol waef o ol hasban blong 
olgeta we oli gat problem wetem ponografi, wok blong 

olgeta blong meksua se oli harem mo andastanem ol patna ia 
i impoten semmak long eni kaonsel we oli save givim. Tingting 
long ol aedia ia we oli stap long Ministering Resources long 
intanet long (ministering.lds.org):

•  Mit tugeta oltaem mo givim sapot.
•  Poenamot gud paoa blong Sevya blong givim hiling 

long patna blong hu i stap yusum ponografi (luk long 
Alma 7:11 mo Matiu 11:28–30).

•  Taem i stret, invaetem man o woman ia blong go long 
wan sapot grup miting tru long adiksen program o long 
wan semmak sapot grup.

•  Helpem patna blong hem i andastanem se hem i save ka-
sem insperesen hemwan blong save olsem wanem blong 
putum ol klia baondri long rilesensip mo long hom.

•  Helpem patna ia blong faenem wan fren o wan memba 
blong famli we hem i trastem we i save givim wan sapot 
we i gat mining blong wan longfala taem.

•  Helpem hem we i stap yusum ponografi blong i ansa 
from ol aksen blong hem mo i sapotem patna blong 
hem.

•  Tingting blong patna blong hem we i yusum pono-
grafi long wan profesonol man we i save help o givim 
advaes. Faenemaot ol lokol risos we oli givim seves we 
i go stret wetem ol prinsipol blong gospel.

KAONSEL MO  
KAMFOT BLONG  
OL PATNA
“Yumi, olsem ol lida, 
yumi gat bigfala wari 
abaot ol patna mo ol 
famli blong olgeta we 
oli stap safa long adi-
ksen blong ponografi. 
Elda Rijad G. Skot i plis, 
i talem: ‘Sapos yuwan 
yu fri long bigfala sin, 
yu no nid blong safa 
from risal blong ol sin 
blong ol nara man. . . . 
Yu save filim lav mo 
sore. . . . Yet yu no nid 
blong filim se yu nao 
yu risponsibol from ol 
aksen ia.’ Yu mas save 
se yu no stap yuwan. I 
gat help i stap. I gat ol 
miting blong ol patna 
blong olgeta we oli 
gat adiksen, mo i gat 
ol telefon miting, we 
i mekem se i posibol 
blong ol patna oli ring 
i kam long wan miting 
mo stap long hom mo 
tekpat.”
Linda S. Rivs, seken kaonsela 
long Rilif Sosaeti jeneral 
presidensi, “Protection from 
Pornography—a Christ- Focused 
Home,” Liahona, Mei 2014, 16.

kaonsel, mo afta invaetem olgeta blong 
kambak, mo mit wetem mi seperet.

Wetem ol strong prea we mi bin 
givim blong rere from ol miting ia, mi 
bin luklukbak long ol tingting we oli 
stap long Ministering Resources on 
LDS.org, speseli long risos blong sa-
potem ol waef o hasban blong olgeta 
we oli stap yusum ponografi, mo mi 
ridim toktok ia: “Talemaot lav blong yu 
mo wari blong yu long sista ia, taem yu 

mit wetem hem hemwan, mo tu, lav mo 
wari we yu gat long hasban blong hem. 

Mekem i klia se hem i no responsibol long 
fasin blong hasban blong hem blong yu-
sum ponografi, o rong fasin, mo bae yu no 
askem hem blong gohed blong stap tekem 
ol abius fasin.”

Taem mi mit wetem sista ia, mi folem 
kaonsel ia mo ademap se ol aksen blong 
hasban blong hem i no abaot hem nating, i 
no abaot wan samting we hem i no mekem 
o i bin mekem, be i wan problem insaed 
long hemwan. Mi luk se wan wef blong 
harem gud i kam long hem, taem hem i 
akseptem ol toktok ia mo filim konfemesen 
blong Spirit i talem long hem se hemia i tru. 
Long en blong intaviu, hem i askem sapos 
bae mi givim wan prishud blesing long 
hem. Mi luksave se mi nomo nao bae hem i 
save askem blesing olsem ia, from hem i no 
wantem se famli o fren i save long situesen 
blong hem.

Blong help blong hem i kam oraet ba-
kegen, mi invaetem hasban blong go long 
wan lokol Lata- dei Sent adiksen grup, mo 
mi leftemap tingting blong waef blong hem 
blong joenem grup ia blong ol waef mo ol 
memba blong famli. Hem i tokbaot harem-
gud we hem i bin filim blong mit wetem 

ol nara sista we oli andastanem wanem 
nao hem i stap gotru long hem, mo hop ia 
we grup ia i givim blong luk ol kapol we 
oli gotru long semfala tes, mo oli bin win 
blong kamaot long samting ia evriwan.

Sam manis i pas nao afta long fas miting 
blong mi wetem kapol ia, mo lav mo wari 
blong mi long olgeta i gro from we mi mit 
wetem olgeta plante taem. Nomata we mi 
luksave se rod we oli stap gohed long hem 
i save gat ol taem we bae oli gobak biaen, 
hem i wan glad long mi blong lanem, evri 
manis, se hasban i bin holemtaet hem, i fri 
long rabis tingting mo ponografi, mo blong 
luk waef i tingting gud long hemwan mo i 
gat tras, we mi save luk.

Long ol intaviu we mi jes gat wetem 
tufala, trabol long tingting mo krae we i 
stap long ol fas miting oli go lus, mo plante 
smael mo samtaem laf i kam. Be risal we 
i moa bigwan we i bin kamaot, hem i 
hop—hop se mared blong olgeta bae i save 
gohed, be tu, i save kasem paoa blong kam 
wan naes mared mo kam olsem wan god.

Mi luksave mo sore tumas, from i no 
evri kapol oli gotru long semfala ekspe-
riens. Sam mared bae oli brok taem hem 
we i yusum ponografi i no wantem blong 
mekem progres. Nomata long rod we has-
ban i jusum, be mi bin lanem se kaonsel 
blong helpem ol waef i kam wetem inspe-
resen. Mi hop se i no gat wan sista long 
situesen olsem we bae i filim se bisop 
blong hem i no wantem save long hem, 
i jajem hem long rong wei, mo i no anda-
stanem hem. Seves blong bisop i wan ki 
rod we Sevya i stap soemaot paoa blong 
Hem blong hilim fulwan wanwan hat—
Iven olgeta ia we oli stikim olgeta i dip 
we i dip” ( Jekob 2:35). ◼

Andanit: Keri i harem nogud tumas taem hem i 
lanem se hasban blong hem i gat jalenj wetem 
ponografi, be hem i faenem hop mo hiling tru 
long Jisas Kraes mo Atonmen blong Hem.



Gadman
Ol gadman oli ol man we oli stap waj, we oli putum olgeta antap long wan 

wol o insaed long wan taoa blong save waj mo wonem man long ol denja we 
oli stap kam longwe i kam. Oli stap yusum olgeta blong protektem ol taon, mo 
tu, ol plantesen blong grep, ol garen, mo ol plantesen blong buluk.

Ol Gadman  
ANTAP LONG TAOA

Ol Defren Kaen Taoa
Ol taoa we oli bildim long ol 

taon wetem wol, oli bildim olgeta 
long ol get o long ol kona (luk long 
2 Kronikel 26:9). Ol taoa long ol get 
mo taoa oli stap hae antap we oli 

save luk ol denja we oli stap kam 
mo faet agensem atak blong ol 

enemi 2 Kronikel 26:15).
Ol sefhaos o taon taoa, 

oli ol haos we oli stanap ol-
getawan, we oli bildim long 
hae graon o long ol stret ples 
blong faet. Samtaem oli bigwan inaf blong stap olsem wan las ples 
blong haed blong ol pipol blong wan ful taon sapos oli stap atakem 
olgeta (luk long Ol Jaj 9:46–52).
Ol taoa long ol plantesen blong grep, garen, o plantesen blong 

buluk, oli ol smol taoa we oli bildim blong protektem ol krop, mo grup 
blong animol long ol stilman mo ol nara animol (luk long 2 Kronikel 
26:10; Aesea 5:2; 27:3). Plante taem, long andanit long taoa i gat wan 
rum i stap blong putum ol tul blong wok.

“Mi mi putum ol wajman 
oli stap olbaot long bigfala 
stonwol blong taon ya, 
mo long dei mo long 
naet, olgeta oli no mas 
spel, Hae God i mekem 
ol promes long yumi finis 
, mo oltaem, oli mas prea 
long hem blong hem i stap 
tingbaot ol promes ya.”
Aesea 62:6.

Ol Gadman Antap long Taoa:
Oli stap antap mo lukluk evri ples. Taem God i bin stap sing-

aotem mo givim raet long ol wokman, ol profet oli seperet long wol, oli 
go kolosap long Hem, mo oli gat raet blong luk ol samting wetem wan 
lukluk we i stap long heven i kam daon.

Oli luk ol samting we ol narawan oli no save luk. “Be wan sia 
i save kasem ol samting we oli pas finis, mo tu ol samting we bae i 
kam, mo tru long ol samting ia bae oli soemaot evri samting, o, long 
ol narafala toktok, ol sikret samting bae i kamaot mo ol samting we i 
stap haed bae i soemaot long laet, mo ol samting we oli no save bae 
oli save tru long ol samting ia, mo tu ol samting bae oli save tru long 
ol samting ia we oli no save faenemaot tru long wan narafala wei” 
(Mosaea 8:17).

Oli gat ae i open oltaem. Ol profet oli gat tabu responsabiliti blong 
wonem yumi long ol denja we oli stap kam, mo bae oli gohed blong 
mekem olsem nomata wanem pablik, o fasin blong sosaeti i talem.

Oli givim woning blong ol samting taem oli stap longwe 
yet. “Wan profet i talemaot wanem i sin, mo i talemaot fastaem wa-
nem nao risal blong hem.” Hem i wan man blong prijim stret mo 
gud fasin. Samtaem, ol profet oli kasem insperesen blong talem fiuja 
fastaem blong gud blong ol man (Guide to the Scriptures, “Prophet,” 
lds.org/scriptures/gs).

Oli givim sefti mo proteksen. Taem yumi mekem folem ol 
woning blong ol profet, yumi save stap sef mo ronwe long ol trabol 
we i save foldaon long yumi, wanwan o olsem wan grup, sapos yumi 
no obei. ◼

TRU SAMTING  
LONG BAEBOL

Long Ol Teste-
man, samtaem oli 
komperem Lod 
long wan sefhaos 
o strong ples blong 
haed (luk long 
Ol Sam 18:2; 61:3; 
Ol Proveb 18:10; 

2 Samuel 22:3), mo samtaem ol 
profet oli komperem olgeta long 
ol wajman (luk long Aesea 62:6; 
Jeremaea 6:17; Esikel 3:17; 33:7; 
Hosea 9:8; Maeka 7:4).

“Mi mi mekem yu yu kam wan 
wajman blong lukaot long ol laen 
blong Isrel. Bambae yu tekem 
strong tok ya blong mi we mi talem 
long yu, yu go talem long olgeta 
blong wonem olgeta” (Esikel 3:17; 
luk tu long Esikel 33:1–7).

WOK IA BLONG 
WAJ O LUKAOT
“Tru long plante 
handred yia, ol 
profet oli bin me-
kem wok ia blong 

olgeta taem oli givim woning long 
ol pipol abaot ol denja we oli stap 
long fored blong olgeta. Ol Aposol 
blong Lod oli gat stret wok ia blong 
waj, o lukaot, blong givim woning, 
mo blong go aot blong helpem 
olgeta we oli stap lukaotem ansa 
long ol kwestin blong laef.”
Elda M. Rasel Balad blong Kworom blong 
Olgeta Twelef Aposol, “O Be Wise,” Liahona, 
Nov. 2015, 25.

Taem hem i luk mi, bae hem i 
putum han blong hem raon long solda 
blong mi, mo i kisim fored blong hed 
blong mi.

Long haf blong hae skul, oltaem mi 
traem blong stap longwe long hem 
taem mi luk hem i stap kam. Taem 
bae hem i faenem mi, mo kavremap 
mi wetem hag mo kis blong hem, 
bae mi akseptem blong smol taem 
wetem wan smael we mi foesem mi 
long hem, mo afta, wokbaot i go kwik 
mo no talem wan toktok.

“O no,” hemia wanem mi talem 
taem mi luk hem long las okestra kon-
set blong hae skul. Afta long konset, 
hem i wokbaot sloslo i kam long ples 
we mi stanap long hem wetem ol fren 
blong mi aotsaed long ples blong plei.

Ol fren blong mi oli arier taem 
hem i kam long mi wetem smael mo i 
openem han blong hem blong givim 
wan hag.

“!Wiliam!”
Mi tanemraon mo luk wan woman 

i wokbaot hariap i kam long mitufala.
“Sori,” hem i talem, mo putum han 

blong hem i holem han blong Wiliam. 
“Wiliam i laekem vaeolin. Hem i plis 
long mi blong mi tekem hem i kam 
long konset tedei long naet. Ale boe, 

yumitu go.”
Kasem taem ia, mi 
no bin luksave se 

mi neva save nem 
blong hem. Mi 
bin mitim Wiliam 
blong tu yia, be 
mi spendem fulap 
taem blong stap 

longwe long hem 
nao mi neva traehad 

blong kam blong save 
gud hem. Taem mi stap 

luk Wiliam mo mama blong hem 
i go, bigfala sem i kam long mi.

Sam yia afta, afta we mi mared, 
mi bonem wan naes smol boe wetem 
Daon Sindrom, wan sik we i mekem 
hem i handikap; nem blong hem 
Spensa. Plante taem, tingting blong mi 
i stap long Wiliam taem mi stap luk-
luk boe blong mi, mo mi stap askem 
miwan sapos Spensa bae i gat ol sem-
mak eksperiens. ?Bae ol pipol oli stap 
longwe long hem from se hem i lae-
kem blong givim kis long man o givim 
hag long man? ?Bae ol fren blong hem 
bae oli no laekem blong stap wetem 
hem from handikap blong hem?

Taem Spensa i gat fo manis, mi 
tekem hem i go long lokol hospital 
blong go long wan apoenmen. Taem mi 
stap tekemaot hem long trak, mi luk tu 
pipol i stap aot long hospital. Mi no bilif 
nating, be mi luksave se hem i Wiliam 
mo mama blong hem.

“!William!” Mi singaot taem mitufala i 
kam kolosap moa, hat blong mi i pam.

“!Halo! Hem i wokbaot sloslo i 
krosem paking, wan bigfala smael 
long fes blong hem. Hem i sakem han 
blong hem mo i holem han blong mi 
mo givim wan bigfala sekhan.

?So, yu olsem wanem? Mi askem hem.
“Vaeolin,” hem i talem, mo yu luk 

long ae blong hem se hem i glad tumas.
Vaeolin Hem tu i tingbaot. Mi jok 

long wan laef wetem krae mo talem: 
“Yes, mi plei vaeolin.”

Taem mitufala i stap storian, hat 
blong mi i mekem wan prea from ol 
kaen sore blong wan Papa we i stap 
long Heven we i bin save hamas mi 
wantem mitim Wiliam bakegen. Mi 
talem tangkyu se God i luk mi—wan 
yang mama we mi traehad, we i fulap 
wetem ol helt problem blong boe mo 
mi wari long fiuja blong hem—mo gi-
vim mi wan eksperiens we i mekem mi 
mi tingbaot se Hem i save gud yumi. ◼
Kaeli Boldwin, Arisona, YSA

Fas taem we mi mitim hem, mi bin 
stap holem wan vaeolin.
Hem i pulum leg blong hem i 

wokbaot i kam kolosap long mi taem 
mi stap wokbaot i go long rum blong 
kakae, mo vaeolin bokis blong mi i 
stap fas long leg blong mi.

“Vaeolin” Hem i talem taem hem 
i stap kam kolosap.

“Yes,” mi talem.
Mi neva rili toktok wetem wan 

we i handikap mo mi no save stret 
wanem bakegen blong talem. Hem 
i folem mi long tebol blong mi mo i 
sidaon long saed blong mi, i poenem 
bokis blong mi.

“Vaeolin” Hem i talem bakegen.
Mi openem bokis blong mi mo ae 

blong hem i open bigwan. I muv raf 
nao i tajtajem ol string blong vaeolin. 
Hat blong mi i pam smol taem mi ting-
ting se nogud wan string blong vaeolin 
i brok, mo sloslo mi sarem bokis blong 
mi. Hem i hagem mi bifo hem i go.

Afta long hemia, mi bin luk hem 
plante taem.

“Vaeolin” Hem i talem taem hem 
i stap kam kolosap.

Mi stanap long laen long wan fiul 
stesen. Long fored blong mi, i 

gat wan mama wetem tu smol piki-
nini; hem i askem fiul blong 300 vatu 
mo tu vanila aeskrim.

Taem mi luk i go, mi luk se oli no 
gat fulap mane. Ol pikinini oli draeleg, 
mo tufala i werem ol brokbrok klos.

Mi harem se woman ia i putum fu-
lap fulap koen long kaonta blong pem 
bil blong hem.

Afta we mi pem fiul blong mi, mi 
wokbaot i go mo lukluk long trak 
blong mama ia. Hem i wan olfala stael 
trak we i no ron tumas.

Mi filim sore long mama ia wetem 
tufala pikinini blong hem, be mi sta-
tem trak blong mi mo gohed long dei 
blong mi.

I no wan minit we mi aot mi 
stap ron long bigfala rod, nao wan 

voes i kam long mi: “Go helpem 
hem.” Toktok blong Spirit ia i kam 
tu taem.

Mi seksekem hed blong mi, mo 
ting se ating hem i go finis. ?Mo 
bae wanem nao mi talem long  
hem?

Voes i kam klia nambatri taem: 
“!Go helpem hem!”

Mi tanem i gobak i go long stesen, 
mo traem faenemaot se bae mi talem 
wanem sapos hem i stap yet.

Taem mi kasem stesen, mi luk 
se ol doa blong trak blong hem oli 
open. Hem i sidaon long ples blong 
draeva, mo tufala smol pikinini 
blong hem oli stap kakae aeskrim 
long jea biaen.

Mi mekem wan smol prea, mi 
askem Papa long Heven wanem nao 
bae mi talem. Semfala voes i kam long 

GO HELPEM HEM

mi: “Talem nem blong yu mo askem 
sapos hem i nidim help.” Mi go ko-
losap long trak blong hem mo talem 
nem blong mi. Mi serem wetem hem 
se mi filim blong askem sapos hem 
i nidim help.

Hem i stat blong krae mo talem: 
“Mi jes finis blong prea long Jisas, mo 
askem Hem blong sendem wan man 
blong kam helpem mi.”

Papa long Heven i bin ansa long 
prea blong mi. Mi pem blong oli fulu-
map tank blong trak blong hem, mo 
givim telefon namba blong wan long 
kworom blong ol elda blong mifala 
we i stap lukaotem man blong wok. 
Mi no save wanem i hapen long yang 
mama ia afta, be mi talem tangkyu 
se mi bin folem toktok ia blong go 
helpem hem. ◼
Tomas Robins, Kalifonia, YSA

Mi harem se woman 
ia i putum fulap 

fulap koen long kaonta 
blong pem bil blong hem.



witnes oli talem se ol man ia oli save 
faet mo oli save sut.”

Long eria ia, i bin gat fulap stil i 
bin hapen, mo nomata hadwok blong 
mifala, ol stilman ia oltaem oli stap 
ronwe. Ol tingting ia oli flae long 
maen blong mi taem mi luk tufala 
man ia oli kamaot long wan hom long 
rod ia we i tudak, mo oli jiam long 

Antap long fos blong taem 
ia, mi bin harem wan voes. 

Hem i kwaet be i gat atoriti mo i 
gat paoa: “!Yu No Sut!”

Bob mo mi i sidaon long polis trak, 
mitufala i wet se bae mitufala i luk 

wan i muv daon long rod. Mitufala i 
statem patrol blong mitufala tu aoa eli, 
mo faenem trak we oli stap tokbaot 
long wan polis redio woning.

“Stil i stap hapen yet,” woning i ta-
lem. “Tu man, tufala i gat masket. Oli 
jes luk tufala long wan orenj trak. Ol 

wan orenj trak. Naoia, oli stap ron 
i kam long mitufala.

“Mi nidim bakap yunit,” mi talem. 
“Ol stilman oli ron i go long Not long 
ples mifala i stap long hem.”

Bakap blong mitufala, i tu ditektiv 
long nomol klos insaed long wan 
nomol trak, oli pul long fored blong 
mitufala, mo Bob mo mi, i folem. PI

Long taem blong seves blong mifala 
long Jeniva Switselan Misin, oli 

bin singaotem mi mo setem mi apat 
olsem branj presiden, mo waef blong 
mi, oli singaotem hem olsem Rilif 
Sosaeti presiden. Tugeta, mitufala 
i wokhad wetem evri paoa blong 
mitufala blong mekem branj ia we i 
traehad i kambak strong. Nomata we 

TIJIM OLGETA 
BLONG RIDIM 
BUK BLONG 
MOMOM

hem i bin oganaes long 1960, branj ia 
i no gat tumas baptaes blong plante 
yia mo i no bin sendem eni misinari 
i go long misin blong 15 yia.

Hem i klia se yumi nidim help 
blong Lod blong save faenem ol ansa 
long ol plante hadtaem we branj i stap 
fesem. Afta we mi bin prea abaot ol 
jalenj blong branj, Spirit blong Lod i 
talem long mi: “Tijim ol memba blong 
ridim Buk blong Momon, mo bae yu 
gat sakses.”

Wantaem nomo, mifala i mekem  
ol plan blong komitim evriwan long  
ol memba blong oli stat ridim Buk 
blong Mormon.

Ol bigfala risal oli kam afta. Pis  
mo Spirit i kambak long branj. Ol  
niu famli oli joenem Jos. Wan yang 
man, we tingting blong hat blong  
hem blong givim seves i mekem se 
hem i aot i go long wan misin. Ol 
mared famli we oli gat trabol, oli 
kam strong moa, mo ol famli oli kam 
kolosap moa. Branj ia i gohed blong 
progres tedei.

Mifala mo ol memba blong branj 
i witnesem merikel paoa blong Buk 
blong Momon. Hem i ki ston blong 
relijin blong yumi mo testemoni 
blong yumi long saed blong gospel 
mo long saed blong Jisas Kraes. 
Mifala i lavem gospel ia wetem ful 
hat blong mifala. Hem i wan spring 
blong save we i no gat en mo i no 
save jenis.

Eksperiens ia i tijim mifala se  
Buk blong Momon, i tru, i wei  
blong helpem ol brata mo sista blong 
yumi blong muvaot long ol sado 
blong tudak long saed blong spirit 
we i stap kavremap wol ia. Buk ia i 
tekem pis, hapines, mo wan strong 
filing blong wantem folem Sevya 
Jisas Kraes. ◼
Emilien Riu, Kebek, Kanada

Afta we tri trak oli go long wan  
brij, bakap blong mifala i stop wan-
taem, i krosem rod long brij long 
fored blong orenj trak ia, mo mitu-
fala i pak biaen, blokem ol stilman 
ia. Stret afta, trak i stop mo tufala 
stilman oli haed we mitufala i no  
luk olgeta.

“!Kamaot long trak wetem han 
blong yutufala antap long hed!” 
Mi givim oda olsem afta we mi  
kamaot long trak. I no gat wan  
i ansa.

Mi gat sefklos mo mi rere blong 
faea, bakegen mi givim oda, “!Ka-
maot long trak wetem han blong 
yutufala antap long hed! !Mekem 
naoia!”

Wantaem draeva i girap mo i 
tanem hem i luk mi. Mi save luk wan 
samting olsem nikel i flas long han 
blong hem.

Polis trening blong mi mo stret 
tingting blong mi i stap talem se bae 
mi sut blong sevem laef blong mi. 
Be antap long fos blong taem ia, mi 
bin harem wan voes. Hem i kwaet 
be i gat atoriti mo i gat paoa: “!Yu 
No Sut!”

Mi ting se bae oli sutum mi long 
eni taem, be mi bin wet blong wan 
long trak i faea fastaem. Be, draeva i 
leftemap han blong hem, i leftemap 
antap long hed blong hem wanem 
we i luk olsem wan smol masket, 
mo i slakem han blong hem long 
leg blong hem.

“!No muv!” Mi talem taem mi  
wokbaot kwik i go long trak. “!Yu  
No Muv!”

Taem ia i olsem wan so long Tivi—
kasem taem mi luksve se tufala strong 
stilman ia insaed long trak oli tu yang 
gel we tufala i fraet. Wanem we mi 
ting se i wan smol masket, i aean 
blong strap blong jea blong trak.

Tufala gel, mifala i lanem afta, se 
tufala i askem trak blong boefren 
blong tufala. Tufala i no save nating 
we boefren blong tufala i wanem 
kaen man.

“!Mi ting se bae yu ded Kal!”  
Bob i talem long mi afta. “Kolosap  
mi sut. Mi no save from wanem mi  
no mekem.”

Tufala ditektiv long nara trak i 
talem sem samting, be i no gat wan 
long olgeta i bin harem wan voes. 
Mi save nomo se paoa blong heven 
nomo i save sevem tufala gel ia long 
ded, mo sevem fo polis ofisa blong 
mekem wan bigfala nogud msitek. 
Eksperiens ia i givim mi wan tru save 
se Papa blong yumi long Heven i 
save, mo bae i mekem samting blong 
gud blong yumi. ◼
Oli no talemaot nem

I Kam long Denis K. Gaunt

Mi stap putum sam Ameriken 
dola pepa mane long paos 
blong mi long stoa, taem wan 

long ol pepa mane ia i kasem ae 
blong mi. Mi luk se grin kala ia i laet 
moa bitim ol narawan, mekem se mi 
lukluk gud. Nao mi luk se pikja blong 
Presiden Joj Wasington i no luk stret 
tumas. Mo pepa ia tu, filing blong 
hem i no stret. !I wan giaman kopi! 
Man long stoa i jenisim, i givim wan 
tru pepa mane, mo i givim giaman 
kopi i go long maneja blong stoa.

Mi bin tingting plante long giaman 
kopi blong pepa mane ia stat long 
tetaem ia. Mi bin stap askem miwan 
se pepa mane ia i stap go raon blong 
hamas taem nao mo hamas pipol nao 
hem i trikim ova long ol yia. Yes, sa-
pos mi no bin lukluk gud, bae i trikim 
mi tu. Be taem mi komperem wetem 
rilwan, mo luklukgud long ol samting 
we oli defren be i no ol samting we 
oli semmak, mi save talem se i wan 
giaman kopi.

Buk blong Momon i gat fulap ek-
sampol blong giaman kopi long saed 
blong spirit, we oli bin folem ol wei 
blong Setan blong stap giaman, mo 
blong trikim ol narawan blong kasem 
samting. Taem yumi stadi long ol trik 
mo ol teknik blong olgeta, yumi stat 

blong luk ol mistek blong olgeta mo 
ol rong blong olgeta long semfala 
wei we wan ae we i kasem trening 
bae i stat blong luksave ol samting 
we i defren bitwin wan mane we i 
tru mo wan giaman mane. Moa yumi 
trenem ae blong yumi blong luksave 
ol samting we oli defren, bae yumi 
rere gud moa blong soemaot o tale-
maot klia huia ol giaman man blong 
tedei mo stanap agensem ol giaman 
blong olgeta.

Putum Tugeta Save abaot  
Ol Giaman Kopi blong Setan

Setan i lukaot blong lidim yumi 
longwe tru long mak blong hem blong 
giaman kopi long saed blong spirit, 
mo sapos yumi no lukaotgud, bae 
hem i trikim yumi. Presiden Josef F. 
Smit (1838–1918) i givim woning ia: 
“Setan i wan topman blong kopi, mo 
taem oli stap givim tru gospel long wol 
long wan wei we i kam antap bigwan, 
semmak, hem i stap serserem giaman 
koen o giaman doktrin. Lukaotgud 
long giaman mane blong hem, from se 
bae yu no save pem wan gud samting, 
be bae yu pem harem nogud nomo, 
pua laef, mo ded blong spirit.” 1

Wanem we bae i difendem yu gud 
moa agensem ol trik blong ol giaman 

kopi blong Setan i blong save gud ol 
trutok blong gospel. Moa yumi save 
trutok we i dip, moa bae i isi blong 
kasem ol samting we oli defren taem 
Setan i presentem ol giaman kopi 
blong hem. So, taem hem i mekem 
olsem, yumi nidim blong lukluk long 
ol samting we oli defren, be i no ol 
samting we oli semsemmak; semmak 
olsem we mi bin mekem wetem ol 
pepa mane blong mi, from se ples 
ia nao ol giaman we oli stap bae oli 
kamaot long klia ples.

Presiden Esra Taf Benson (1899–
1994) i bin tijim: “Buk blong Momon O

Taem yumi fesem ol 
giaman kopi long 
saed blong spirit, 
Buk blong Momon 
i save helpem yumi 
blong faenemaot 
wanem hem i tru 

mo wanem i no tru.

Stap Luksave  
Ol Giaman Kopi  
blong Setan

blong Setan

i soemaot klia ol enemi blong 
Kraes. . . . God, wetem save blong 
Hem we i no save finis mo i stret gud, 
i mekem Buk blong Momon blong 
yumi save luksave ol rong, mo save 
olsem wanem blong faet agensem ol 
giaman tingting long saed blong edu-
kesen, politik, relijin, mo aedia blong 
man blong taem blong yumi tedei.2

Tedei yumi stap long wo wetem 
Setan. Yumi, olsem eni ami, i nid 
blong save wanem nao enemi blong 
yumi i stap rere blong mekem. Taem 
yumi save se wetaem mo weaples bae 
enemi bae i atak, eksampol, hemia 

bae i wan infomesen we i impoten 
tumas. Hemia nao, toktok blong 
yusum blong putum tugeta ol kaen 
infomesen ia, oli singaotem “putum 
tugeta save.” Blong save enemi blong 
yumi, i blong kam smat moa bitim 
enemi blong yumi. Buk blong Momon 
i save helpem yumi “putum tugeta 
save” long saed blong ol giaman fasin 
blong Setan.

Swit Toktok I Wan Giaman Kopi
Ova haf blong ol giaman man 

insaed long Buk blong Momon oli 
yusum ol toktok blong switim man 

mo wan isi fasin blong kasem wanem 
oli wantem. Eksampol. Serem “i bin 
gat plante save, mekem se hem i bin 
gat wan ful save long lanwis blong 
ol pipol; from samting ia, hem i bin 
save yusum plante swit tok, mo plante 
paoa blong toktok, folem paoa blong 
devel” ( Jekob 7:4). Ol nogud pris 
blong King Noa oli bin talem “ol swit 
tok nating” (Mosaea 11:7), mo long 
wei ia, i mekem se ol pipol oli stap 
wosipim aedol mo mekem ol nara no-
gud fasin. Koriho i kasem ol semmak 
risal long taem blong hem, i “lidim ol 
hat blong plante i go longwe” (Alma 



46 L i a h o n a

30:18). Amalakaea mo Gadianton, 
tufala i yusum fasin blong tufala blong 
yusum swit toktok blong pulum 
tugeta ol ami blong ol nogud man we 
i folem tufala (luk long Alma 46:10; 
Hileman 2:4).

Hemia i no wan aksiden. Swit 
toktok, i no dip, i no tru, i emti, mo 
i tokabot samting i bigwan. Nifae i 
givim woning abaot olgeta we “bae oli 
tij long fasin ia, ol giaman mo we oli 
blong nating mo ol krangke doktrin, 
mo bae oli solap long ol hat blong 
olgeta, mo bae oli traehad blong hae-
dem plan blong olgeta long Lod; mo 
ol wok blong olgeta bae i stap long 
tudak.” (2 Nifae 28:9).

Fasin blong talem swit toktok, oli 
yusum fulap taem blong trikim man; 
plante taem hem i gat wan tingting 
i stap we i haedem wan plan. Swit 
toktok i abaot stael blong talem sam-
ting, be i no samting blong talem, 
mo i wantem tajem hae filing mo hae 
tingting we i stap insaed long man we 
i folem fasin blong wol. Be ol pro-
fet blong Lod oli talem long yumi ol 
simpol, be ol impoten trutok we yumi 
nidim blong harem.

Swit toktok i lanwis we Setan i tok-
tok long hem. Presiden Jemes E. Faost 
(1920–2007), Seken Kaonsela long Fas 
Presidensi i eksplenem: “Voes blong 
Setan, plante taem i saon se i gud, mo 
mesej blong hem i isi blong faenem 
eskius from. Hem i wan voes we i pu-
lum tingting, we i wantem mekem yu 
wantem save moa, mo i gat naes tiun. 
Hem i no strong, mo i naes blong 
harem. Bae i no gat man i wantem 
lisin long voes blong Setan sapos saon 
blong hem i strong o i mekem nogud 
long man.” 3

Taem wol i presentem long yumi 
wan aedia, wan wei blong tingting, o 
wan tingting we yumi luk se i mekem 
yumi filim gud tumas, o yumi filim 
praod long hem, o i saon gud tumas 
blong i tru, hemia i mas stap olsem 
wan woning wantaem long yumi. Tri-
tim ol aedia ia, olsem ol giamanwan. 
Komperem olgeta agensem ol trutok 
we ol profet blong Lod oli tijim. Luk 
wanem i defren, i no semmak, mo ol 
giaman aedia bae oli kamaot klia.

Niho—Wan Giaman  
Man we Oli Savegud

Niho i man we i stap yusum oltaem 
fasin blong Setan blong yusum swit 
toktok. Bae yumi stadi long kes blong 
hem olsem wan giaman man long 
saed blong spirit. Niho, we doktrin 
blong hem, bae i luk se i akseptem 
tingting ia blong gat wan ridima, i 
bin wan prija we man i save gud hem 
mo i winim tingting blong man long 

medel blong ol man blong Nifae. 
Niho i pulum tugeta plante man we 
oli folem hem, taem hem i stap tijim 
se “evri kaen man bae Lod i sevem 
olgeta long las dei mo . . . evri man 
oli mas kasem laef we i no save finis.” 
(Alma 1:4).

?Yumi save luksave from wanem 
mesej blong Niho i wan gud mesej 
blong pulum man? Hem i stap tijim 
abaot wan God we i isi nomo, mo i 
olbaot—wan God we, from se Hem 
i lavem evriwan, bae i sevem evriwan, 
i nomata wanem i hapen. Mekem se, 
i talem se man i gohed nomo, i me-
kem wanem oli wantem, from se evri 
samting i gud nomo. Hem i wan wei 
blong tingting we i swit tumas, we 
ol pipol long taem blong Niho oli 
akseptem plante (luk long Alma 1:5) 
semmak olsem we plante pipol oli 
stap akseptem tedei. Wan fri tikit i go 
long heven, i wan samting we ol pipol 
oli wantem.

Voes blong Setan i pulum tingting, we i wantem mekem yu wantem save moa. . . .  
I no gat man i wantem lisin long voes blong Setan sapos saon blong hem i strong  
o i mekem nogud long man.”

?So wanem nao problem wetem 
mesej blong Niho? Bae yumi luk long 
ol stamba poen blong toktok blong 
hem bakegen:

•  God i krietem evri pipol—i tru.
•  God i lavem evri pipol—i tru.
•  Yumi no mas fraet long God— 

i tru.
•  Yumi mas glad long tingting 

ia se i gat fasin blong sevem 
man—i tru.

Kasem naoia i gat plante samting 
we i semsemmak bitwin wanem Niho 
i tijim mo ol trutok blong gospel. Be 
tingbaot—semmak wetem giaman 
pepa mane ia, yumi nidim blong lu-
kaotem ol samting we oli defren, i no 
semmak. So bae yumi lukluk long las 
poen blong Niho:

•  God bae i givim laef we i no  
save finis i go long evriwan— 
!i giaman!

Nao, hemia nao samting we i 
defren mo i impoten, we i stap talem 
long yumi se Niho i wan giaman 
man long saed blong spirit. Fasin 
blong sevem man long ded blong 
bodi i kam long evriwan, be fasin 
blong sevem man long saed blong 
spirit, i gat kondisen long hem, we 
hem i blong yumi wantem blong sa-
kem sin. Sapos yumi sakem sin, nao 
bae yumi kasem laef we i no save 
finis (luk long Jekob 6:11). Be i no 
gat wan fri tikit.

Gidion mo Alma, Tufala  
I Luksave Giaman Kopiman

Nogud fasin blong Niho i kamaot 
klia long dei ia we hem i mitim 
Gidion, wan tija we i stret mo gud, 

olsem we mi bin stat blong luksave ol 
samting we i defren bitwin tufala pepa 
mane blong mi, yumi tu, i save trenem 
ae blong yumi, wetem maen mo spirit 
blong yumi blong luksave ol samting 
we oli defren bitwin trutok mo gia-
man. Taem yumi mekem olsem, bae 
yumi luksave ol giaman kopiman, mo 
bae yumi stanap agensem ol giaman 
blong olgeta. ◼
Man we i raet i stap long Yuta, YSA.

OL NOT
 1. Joseph F. Smith, Gospel Doctrine, namba 

5 ed. (1939), 376.
 2. Teachings of Presidents of the Church: 

Ezra Taft Benson (2014), 132.
 3. James E. Faust, “The Forces That Will Save 

Us,” Liahona, Jen. 2007, 4.

we i stap insaed long Jos blong God. 
Gidion i bin stanap agensem King 
Noa, sam yia bifo, mo long wei ia, i 
bin fesem finis ol giaman kopiman 
long saed blong spirit (luk long 
Mosaea 19:4–8). Niho “i stat blong 
rao wetem hem wetem ol strongfala 
toktok, blong man ia i save lidim i 
gowe ol man blong jos; be man ia 
i stanap strong agensem hem, hem 
i toktok strong long hem wetem 
ol toktok blong God” (Alma 1:7). 
Gidion i luksav Niho olsem wan gia-
man kopiman. Taem oli putum hem 
long klia ples, Niho i traem yusum ol 
nara fasin blong Setan—fasin blong 
kilimded man. Be ded blong Gidion 
i no blong nating. Ol pipol oli tekem 
giaman kopiman ia, Niho, i go long 
fored blong Alma, blong Alma i ja-
jem hem.

Alma i bin luksave se, Niho i rong 
long fasin stap olsem wan giaman pris 
mo kilim man i ded, be tu, se sapos 
oli no karemaot, fasin blong giaman 
pris long medel blong ol pipol bae i 
mekem se “Lod i prapa spolem gud 
evri pipol” (Alma 1:12). Mekem se oli 
panisim Niho blong hem i mas ded, 
mo ded long wan “ded blong bigfala 
sem” (Alma 1:15).

Gidion mo Alma, tufala i ol eksam-
pol long yumi. Taem yumi gat Spirit 
i stap wetem yumi, bae yumi luk mo 
harem “ol samting olsem we oli rili 
stap” ( Jekob 4:13). Bae yumi luksave 
ol giaman plan mo fasin blong Setan 
wetem wan save we i stret gud, ol-
sem deilaet i defren long dak naet” 
Moronae 7:15).

“Giaman” enemi blong yumi i wan 
smat man, be olsem Gidion mo Alma, 
yumi save kam moa smat. Semmak 

SETAN I 
TALTALEMAOT 
OL GIAMAN
“Setan, enemi 
blong yumi, i 

wantem yumi blong foldaon. Hem 
i taltalemaot ol giaman olsem pat 
blong wok blong hem blong prapa 
spolem bilif blong yumi. Sloslo, 
hem i stap talem se man we i gat 
tu tingting, man we i no gat hop, 
man we i gat krangke tingting i 
wan haeman mo i gat waes, be 
olgeta we oli gat fet long God mo 
ol merikel blong Hem, oli ol man 
wetem tingting blong pikinini, oli 
blaen mo oli wasem tingting blong 
olgeta. Setan bae i talem se hem 
i fit blong gat tu tingting long ol 
presen blong Spirit mo ol tijing 
blong ol tru profet.”
Presiden Dita F. Ukdof, Seken Kaonsela long 
Fas Presidensi, “Be Not Afraid, Only Believe,” 
Liahona, Nov. 2015, 78.

I kam long Mindi An Selu
Ol Magasin blong Jos

Afta we waef blong hem i lusum 
fas bebi blong hem taem hem 
i gat bel yet, we i mekem hem 

i harem nogud tumas, Solofo Ravelo-
jaona i filim se prea blong tufala i gat 
ansa taem waef blong hem i gat bel 
nambatu taem. Hem mo waef blong 
hem, Hari Martine i tekem se taem we 
gel blong tufala i bon long wol, i wan 
long ol blesing blong tufala we i moa 
bigwan. Solofo i eksplenem: “From se 
mitufala i bin askem God, mo Hem 
i givim gel ia long mitufala, mitufala 
i givim nem ia long hem, we long 
lanwis blong Malagasi, i minim ‘God 
i stap ansa.’”

Solofo, i wan yang adalt long 
Madagaska, i gat save ia se God i stap 
ansa long ol prea, mo long stret taem, 
i blesem olgeta we oli fetful. Solofo i 
talem: “Laef i had mo taem ol pipol oli 
no kasem wanem we oli wantem, sam 
oli stat blong aksem ‘?From wanem 
hemia i hapen long mi?’ Maet oli aot 
long Jos mo oli kwestenem bilif blong 
olgeta we oli gat long God. Be taem 
yumi stap laef long gospel mo ridim 
ol skripja, hem i moa isi. Taem yu rili 

laef folem gospel, yu rili save luk ol 
blesing.”

Taem yu laef long wan kantri we 
i gat ol bigfala jalenj, luk laef we i 
pua tumas, gavman we i jenis oltaem, 
ol tul blong wok we i no gat, mo ol 
disasta, yumi luk klia from wanem 
Solofo i talem se laef i had. Be long 
hem, ol blesing we i kam taem hem 
i laef folem gospel, i bigwan bitim ol 
hadtaem ia. “Mi no save kaontem ol 
blesing we mi bin kasem, be wanem 
i impoten i we mi stap laef folem 
gospel,“ hem i talem.

From se Jos i niu long Madagaska 
(fas branj i bin oganaes long 1990) 
Solofo i talem se had pat blong stap 
olsem wan memba i ol giaman toktok 
mo ol rong tingting abaot Jos. Solofo 
i talem se, semmak olsem long visen 
blong Lihae abaot tri blong laef, “ol 
pipol oli no akseptem gospel fulwan 
from se oli sem long fored blong ol 
fren, o oli fraet se famli blong olgeta i 
sakemaot olgeta.” Wanem i mekem se 
Solofo i defren, i we, “mi neva sem.” 
Mi laef folem gospel, mo oltaem mi 
wantem serem gospel ia wetem ol 
wokfren blong mi, iven sapos sam 
long olgeta oli no gat intres.” Plante 
taem, hem i serem simpol testemoni 

blong hem, i serem gogo we ol wok-
fren blong hem oli stap singaotem 
hem “pasta.”

Long medel blong hadtaem blong 
ekonomi mo politik, Solofo mo Hari 
Martine oli dipen long ol blesing blong 
tempol kavenan blong tufala (tufala i 
bin mared long Johanesbeg Saot Afrika 
Tempol, wan yia afta long misin blong 
tufala—Solofo long Yuganda, mo 
Martine long Madagaska), mo tu, tufala 
i dipen long tras we tufala i gat long 
Lod. “Mi gat gospel, mo mi jes putum 
laef blong mi long han blong God.” 
Solofo i eksplenem. Hem i save dipen 
long strong testemoni blong hem from 
se hem i gat fet finis long “ol ansa 
blong God.” ◼ O

Makem Ol Blesing long 
Madagaska

Nomata ol hadtaem 
blong politik mo 

ekonomi long kantri 
blong hem, Solofo 

i dipen long ol 
blesing we oli kam 

taem wan i stap 
laef folem gospel.

JOS LONG MADAGASKA
9190 Lata- dei Sent
37 wod mo branj
2 Stek
1 misin

FOLEM NAMBA
22,005,222 pipol (raf namba stat 

long 2012)
80 pesen blong ol animol we  

oli faenem long Madagaska  
oli no stap long wan nara ples 
long wol.

Hem i nambafo bigfala aelan  
long wol

60 pesen blong vanila blong wol 
i kam long Madagaska

SAM TRU POEN ABAOT 
MADAGASKA
Ol Lanwis: Franis, Malagasi
Kapitol: Antananarivo

MOA ABAOT SOLOFO
?Wanem kaekae nao yu  

laekem blong kakae?
Kaekae we mifala i kakae i 

raes—plante raes. Wan samting 
we mi laekem, oli singaotem 
ravtoto. Mifala i yusum wan 
spesel tul blong graonem lif blong 
maniok long smol pisis mo mifala 
i kakae wetem raes mo pig.

?Wanem nao yu laekem blong 
mekem long fri taem blong yu?

Mi laekem blong plei kibod, 
singsing mo ridim buk. From se 
branj presiden i save se mi laekem 
singsing mo mi save plei kibod, 
taem mi kam long branj, hem 
i talem: “!Ah! Yumi gat wan 
blong lidim kwaea,” mo mi givim 
taem blong mi. Oli no bin gat 
wan kwaea bifo, be mi stat blong 
tijim olgeta, mo naoia oli laekem 
kwaea.

YUT 

Long stat blong nambaseventin senturi, king blong Swiden, Gustav II Adolf, i 
givim oda blong oli bildim wan sip we bae oli singaotem Vasa. Sip ia, plante 
risos blong hem oli plante, speseli ok wud we bae oli bildim sip ia wetem. 

Gustav Adolf i lukluk long fasin we oli bildim sip ia, mo i traem meksua se Vasa, 
oli mas bildim we i kasem tingting blong hem.

Afta we ol wok oli stat, Gustav Adolf i givim oda blong oli mekem Vasa i long-
fala moa. From se oli bildim sapot blong sot saed blong hem wetem ol sas ok 
wud, king i givim daereksen se bae oli mekem longfala blong hem nomo i go 
longfala moa, be sot saed blong hem i stap semmak. Nomata we ol man blong 
bildim sip oli save se, sapos oli mekem olsem bae i mekem se Vasa i no save stap 
gud long solwota, oli bin fraet blong talemaot long king wan samting we king 
bae i no wantem harem. Oli mekem folem tingting blong king. Gustav Adolf tu 
i stanap tu long toktok blong hem se sip ia, bae i no gat wan simpol dek wetem 
ol masket, be bae i gat trifala dek wetem ol kanon, mo ol kanon we oli moa hevi 
bae oli stap long dek we i hae antap olgeta. Bakegen, ol man blong bildim sip oli 
mekem folem tingting blong king, nomata oli save se i no stret.

Long 10 Ogis 1628, Vasa i statem fas trip blong hem. Afta we Vasa i aot nomo 
long haba, wan strong win i fesem hem mo sip ia i stat blong lei. I no longtaem 
afta, “sip i tanem ova mo wota i go insaed long ol hol we ol kanon oli stap long 
hem, mo sloslo, i go daon long solwota, ol sel blong hem mo evri samting i 
draon.”1 Fas trip blong Vasa i 1280 mita.

Tingting blong Gustav Adolf blong wantem wan saen we i bigbigwan tumas i 
spolem gud plan blong wanem i sapos blong wan naesfala sip, sip blong wo we 
i strong moa long taem blong hem. Fasin blong ol man blong bildim sip blong 
no wantem toktok—from oli fraet se king bae i no glad—i mekem se king i no 

Yumi nidim blong no muvmuv long saed blong spirit  
blong save gotru long laef blong yumi long wol mo gobak  

sef long hom blong yumi long heven.

STAP ORAET  
OLTAEM LONG SAED 

BLONG SPIRIT:  

I Kam long Elda 
Del G. Renlan
Blong Kworom 
blong Olgeta 
Twelef Aposol

STAP BILDIM WAN SIP  
WE I NO SAVE DRAON

Mekem Folem Advaes mo Stap 
Kam Ol Man o Woman blong 
Lanem Samting long Ful Laef

Sekenwan, yumi nidim blong luklukgud mo mekem 
folem ol advaes we oli kam long ol ples we yumi trastem, 
mo komitim yumiwan blong stap kam ol man o woman 
we i save lanem samting blong ful laef blong yumi.

Wan long ol hol blong kasem save, i hae tingting we i 
kam wetem taem yumi ting se yumi save plante, mekem 
se i nomo gat samting blong lanem bakegen. Yumi evriwan 
i luk hemia long olgeta man o woman we oli ting se save 
blong olgeta i bigwan inaf finis. Hem i had tumas blong 
tijim wan we i talem se hem i save evri samting.

From se hem i tingting long saed ia, mo hem i wantem 
blong stap lanem samting ful laef blong hem, Presiden 
Henri B. Aering, Fas Kaonsela long Fas Presidensi i ta-
lem: “Mi wan pikinini yet, mo mi gat fulap samting blong 
lanem. Plante man i save tijim wan samting long mi.” 2 
Taem hem i givim koling long mi blong kam wan Jene-
ral Atoriti, Presiden Aering i tijim mi wan impoten lesen. 
Hem i talem se taem hem i harem wan i talem wan stori 
we hem i bin harem bifo finis, o i yusum wan skripja we 
hem i save gud, hem i askem hemwan: “?From wanem 
Lod i poenemaot hemia bakegen long mi?” mo “?Wanem 
moa nao i stap blong mi lanem yet long stori ia o skripja 
ia?” Sapos yumi wantem se yumi kam antap blong no 
muvmuv tumas long saed blong spirit, bae yumi wantem 
blong lanem samting mo bae yumi gat inaf tingting i stap 
daon blong akseptem blong wan narawan i lidim yumi, 
nomata hamas yia yumi gat mo nomata wanem ekspe-
riens yumi gat.

Hem i rili joes blong yumi. Yumi save lisin long advaes, 
mo mekem folem advaes we ol lida blong Jos oli givim 
long yumi, speseli olgeta lida we yumi sastenem olsem 
ol profet, ol sia, mo ol reveleta; yumi save mekem folem 
ol advaes we yumi kasem long papa mo mama, mo long 
ol fren we yumi trastem,—o no mekem. Yumi save luk-
lukgud blong stap olsem ol man o woman we i lanem 
samting long ful laef—o no mekem. Yumi save kam antap 
blong no muvmuv long saed blong spirit—o no mekem. 
Sapos yumi mestem mo no kam antap long fasin blong 
no muvmuv tumas, bae yumi kam olsem Vasa—wan bot 
we i no flot.

kasem save mo tingting blong olgeta. Evriwan we i stap 
oli lusum tingting long gol blong wok ia: blong protektem 
Swiden mo blong taltalemaot gud blong nesen ia long nara 
ples. Wan sip we i traem blong go agensem ol loa blong 
kriesen i wan bot we bae i no save flot.

Blong yumi save gat sakses blong sel tru long laef blong 
yumi long wol, yumi nidim blong no muvmuv long saed 
blong spirit blong save fesem ol win we oli kam krosem 
yumi, o ol taed we oli kam krosem yumi; yumi no mas 
muvmuv tumas blong save tanem long stret ples mo gobak 
sef long hom blong yumi long heven. I gat samfala sam-
ting we yumi save mekem blong kam antap blong no save 
muvmuv long saed blong spirit. Bae mi tokbaot fo poen.

Stap Obei long Ol Komanmen 
blong God

Faswan i blong stap obei long ol komanmen blong God. 
Semmak olsem we Vasa i bin fesem ol loa blong kriesen, 
yumi mas fesem ol loa long saed blong spirit. I no gat wan 
i save ronwe long hemia. Yumi nid blong obei long ol loa 
long saed blong spirit, we yumi tokbaot se oli ol koman-
men blong God.

Blong wok wetem ol loa blong kriesen long taem we oli 
bin stap bildim sip, maet bae Gustav Adolf i filim se i sto-
pem hem long sam samting, be Vasa bae i no draon bifo 
misin blong hem i stat sapos hem i bin folem ol loa ia. Be, 
bae i gat fridom mo moa janis blong mekem wanem we 
hem i sapos blong mekem.

Yumi tu, taem yumi obei long ol loa blong God, i mekem 
se yumi holemtaet fridom, moa janis, mo paoa blong ka-
sem ful paoa blong yumi. Ol komanmen oli no stap blong 
stopem yumi. Be, fasin blong obei i lidim yumi blong no 
muvmuv tumas long saed blong spirit, mo kasem hapines 
we i stap longtaem.

Fasin blong obei i joes blong yumi. Jisas i givim daerek-
sen ia: “Luk, mi bin givim long yufala ol komanmen; from 
hemia obei ol komanmen blong mi” (3 Nifae 15:10). Hem i 
simpol nomo olsem. Mekem desisen ia. Disaed naoia blong 
obei mo folem samting i stret we i stret. Bae i no gat wan 
samting bae i mekem se yu strong moa blong no muvmuv 
tumas. Bae i no gat wan samting we bae i givim moa fri-
dom blong mekem misin blong yu long laef ia.

blong God

Mekem Folem Advaes mo Stap 
Kam Ol Man o Woman blong 
Mekem Folem Advaes mo Stap 
Kam Ol Man o Woman blong 
Mekem Folem Advaes mo Stap 

Lanem Samting long Ful Laef
Kam Ol Man o Woman blong 
Lanem Samting long Ful Laef
Kam Ol Man o Woman blong 

Givim Seves long Ol Nara Man
Nambatri, blong lidim ol tingting blong yumi long 

ol nara man, blong kea long ol nara man, mo blong givim 
seves long ol nara man, i mekem se yumi kam antap long 
fasin blong no muvmuv tumas long saed blong spirit.

Taem we i no save finis i stap klia long fored taem 
yumi lukluk nomo long ol nara man taem yumi traem 
blong helpem ol pikinini blong Papa long Heven. Mi 
faenem se i isi moa blong kasem insperesen taem mi 
stap prea blong faenemaot olsem wanem mi save helpem 
ol nara man bitim we taem mi stap prea blong miwan 
nomo.

Yumi save biliv se long samtaem long fiuja bae yumi 
stap long wan moa gud ples blong save help. Long ril 
laef, taem hem i naoia. Yumi mekem mistek sapos yumi 
ting se bae i moa gud blong help taem bae yumi gat moa 
taem, moa mane, o moa long eni samting blong save 
givim seves long ol nara man. Nomata wanem situesen 
blong yumi, yumi gat wan joes. ?Bae yumi helpem ol 
nara man o nogat? Yumi no pasem wan bigfala tes blong 
laef long wol ia sapos yumi jusum blong helpem olgeta 
we oli stap long nid. Mo, sapos yumi help, yumi kam 
antap long fasin blong no muvmuv tumas long saed 
blong spirit.

Mekem Jisas Kraes I Fandesen 
blong Yumi

Nambafo, laswan, mo i moa impoten, fasin blong yumi 
blong no stap muvmuv tumas long saed blong spirit i kam 
antap folem hamas yumi putum Jisas Kraes i stap olsem 
fandesen blong yumi.

Sapos i no gat Kraes, bae yumi stap olsem wan sip ia, 
we wef i saksakem olbaot. Bae yumi no gat paoa from 
se sel blong yumi i no gat. Bae yumi stap muvmuv tu-
mas, speseli long taem blong strong win, from se yumi 
no gat angka. Yumi no gat ples blong go long hem o 
stamba tingting from se yumi no gat wan samting blong 
stiarem yumi wetem. Yumi mas mekem Kraes i fandesen 
blong yumi.

Blong save fesem, winim, mo rere from ol win we oli 
kam krosem yumi, from ol taed we oli kam krosem yumi 
long laef, yumi mas obei long ol komanmen blong God, 
yumi mas gat tingting i stap daon, yumi mas wantem 
mekem samting, mo yumi mas gat strong tingting blong 
lanem samting long ful laef, mo putum Jisas Kraes i fande-
sen blong laef blong yumi. Sapos yumi mekem olsem, bae 
yumi kam antap long fasin blong no muvmuv tumas long 
saed blong spirit. Bae yumi no olsem Vasa. Bae yumi save 
gobak long wan sef haba, we yumi kasem ples we yumi 
wantem go long hem. ◼
I kam long wan divosen blong Brigham Yang Yunivesiti,  
16 Sept. 2014. Blong ful toktok long Inglis, go long speeches.byu.edu.

OL NOT
 1. Leta we i kam long Kaonsel blong Haekot blong Swiden we i go long 

King Gustav Adolf; oli kwotem translesen blong Richard O. Mason 
“The Vasa Capsizes,” virtualschool.edu/mon/CaseStudies/Vasa/vasa.
html. I gat plante stori blong Vasa we i stap; eksampol, luk long 
vasamuseet.se/en blong luk histri mo ol nara link.

 2. Henry B. Eyring, insaed long Robert I. Eaton and Henry J. Eyring, 
I Will Lead You Along: The Life of Henry B. Eyring (2013), 409.

Mekem Jisas Kraes I Fandesen 
blong Yumi

Daniel Kata i putum tugeta mo i stretem
Dipatmen blong Jos Miusik mo Kalja Art

!LAN BLONG PLEI WAN HYM 
long 10 Minit!

Stap Rere blong  
Plei long Piano

1.  Taem yu sidaon long piano, 
mo putum fingga blong yu 
antap long kibod, muvum jea 
i gobak biaen inaf blong elbo 
blong yu i ben smol nomo.

2.  Sidaon long medel blong stul 
o jea, stret long fored blong 
medel blong kibod.

3.  Sidaon kolosap long fored 
blong stul wetem bak blong 
yu i stret mo hevi blong bodi 
blong yu i go fored.

4.  Putum leg blong yu i flat gud 
long floa.

5.  Sidaon gud mo holemtaet 
wan gudfala wei blong 
sidaon.

6.  Meksua se i gat wan gudfala 
laet blong yu luk miusik mo 
kibod.

Sapos yu neva bin plei piano bifo be yu wantem blong lanem, hemia nao janis blong yu. Wanem yu nidim,  
i wan miusik kibod. Nomata se yu no gat wan long hom, yu save tekem atikol ia wetem yu long wan ples  
we i gat wan piano, o wan kibod blong yu stat blong lan.

Lesen ia i simpol tumas mo i isi, mekem se bae yu save plei wan hym taem yu finisim lesen ia. Yes, i posibol 
blong yu save plei miusik blong hym long lesen ia long 10 minit nomo.

?Yu Rere? !Go!

Plei wetem Ol Fingga  
Namba

Blong helpem yu putum stret 
fingga long wanwan ki, oli givim 
wan namba long ol fingga olsem 
oli soem long ples ia. Ol fingga 

namba, oli raetem long saed blong 
ol not long pej.

Putum han blong yu antap long 
grup blong ol faef ki, mo putum 
wanwan fingga antap long wan ki. 
Praktisim ol fingga namba taem 

yu plei ol ki wetem stret fingga 
olsem we oli soem. Ol not wetem 
stik i go antap, oli blong raet han. 
Ol not wetem stik i kam daon, oli 
blong lef han.

7.  Stanap. Slakem tufala han 
blong yu long saed blong 
bodi blong yu, mo mekem 
oli rilaks. Yu luk se oli ben 
smol, olsem we oli holem 
wan balong. Taem yu si-
daon bakegen, putum ol 
fingga blong yu antap long 
kibod, mo livim i ben 
smol semmak olsem we 
i bin stap taem yu bin 
stanap.

8. Putum ol han blong 
yu antap long kibod, 
mo letem ol fingga 
blong yu oli tajem, 

kolosap long medel blong 
bigfala ples ia we i gat ol 
waet ki, mo putum antap 
long ol waet ki. Holem flat 
ples blong han blong yu 
antap long kibod, be yu no 
mekem i slip antap long  
ol ki o long wud andanit 
long ol ki.

9.  Kilim ki wetem flat ples 
andanit long fingga blong yu. 
Mekem ol fingga blong yu 
oli ben, stat long stat blong 
fingga. Taem yu kilim ki, 
holem ol joen blong fingga 
oli ben i stap.

OL NOT
 1. Blong oda long Key-

board Course Kit, go 
long store.lds.org.

 2. Luk long Laura Lewis 
Brown, “The Benefits 
of Music Education,” 
pbs.org; Jessica Velasco, 
“How the Arts Can Help 
Students Excel,” the 
Science of Learning Blog, 
Dec. 11, 2012, scilearn.
com/blog/how- arts- help- 
students- excel; “Music 
Helps Children Learn 
Maths,” The Telegraph, 
Mar. 22, 2012, telegraph.
co.uk.

Plei long “I Gat Wan  
Hil I Stap Longwe”

Putum han blong yu antap long 
kibod olsem we oli soem daon ia.

Yusum ol grup blong tu o tri 
blak ki blong helpem yu faenem 
stret posisen.

Plei long hym ia, folem ol 
fingga namba olsem we oli soem. 
Ol not wetem stik i go antap, oli 
blong raet han, mo ol not wetem 
stik i kam daon, oli blong lef han. 
Praktisim hym ia kasem taem yu 
harem se i stret. Yusum ol prinsi-
pol blong gud teknik blong fingga 
we oli listim daon long ol naen 
poen jeklis.

Nao, oli soem yu olsem wa-
nem blong plei long piano mo 
yu bin lanem wan simpol miusik 
blong hym. Blong plei ol nara 
hym, yu nid blong lanem samfala 
besik prinsipol abaot bit blong 
miusik, longfala blong bit, mo  
ol not.

Hemia bes pat: lesen we yu  
jes lanem i fas lesen insaed long 
Jos Kibod Kos, we i stap long 
sikis lanwis, mo i stap long Jos 
distribusen senta.1 Instraksen  
plan we i stap insaed i isi blong 
folem blong yu lanem yuwan o 
blong yu lanem long grup. Maet 
yu save mekem ful famli i kam 

blong lanem piano tugeta olsem 
wan famli haos naet aktiviti. Kos 
ia, oli save finisim nomo long 
sikis wik.

Plante stadi oli soem se ol 
praevet lesen oli helpem ol studen 
blong lukluk gud long wan sam-
ting, blong oli wok gud long skul, 
mo blong oli save olsem wanem 
blong tingting.2

Taem yumi lanem ol skil blong 
miusik, yumi developem ol talen 
we Lod i bin givim long yumi, kam 
antap long save, mo lanem plante 
defren wei we yumi save yusum 
save mo talen blong bildimap 
kingdom blong Hem. ◼

I Kam long Gretjen Blakben

Mi spid i go long haos, ae 
blong mi i fulap long wota 
afta we mi gat wan nara 

piano lesen we i bin go gud. Hem 
i nambafo yia we mi stap tekem 
piano, mo mi no bitim singsing ia 
“Twinkle, Twinkle, Little Star.” Tija 
blong mi i traem blong faenem wan 
samting we i gud blong talem abaot 
nogud wei we mi stap plei, be mi 
stap harem nogud moa. Papa mo 
mama blong mi i stap pem mane 
blong ol lesen blong piano we mi 
no bin wantem mo mi nomo gat 
hop from.

Mi wantem papa mo mama 
oli letem mi blong mi stop. Mi 
plis long tufala: “Plis. Bae mi me-
kem eni samting. ?Bae mi mekem 
wanem moa?”

Afta we tufala i storian, tufala i 
talem: “Sapos yu lanem 50 hym, bae 
mitufala i letem yu blong yu stop.”

Mi stat blong praktis wantaem. 
Mi wantem stop kwiktaem mo mi 
glad nomo blong spendem sam moa 
taem long piano. Fas hym, “Tangkyu 
Papa God Yu Givim Profet,” (STSP, 
pej 36), i tekem kolosap wan manis 
blong mi save gud. Mi gat tingting 
yet blong stop, mekem se mi gohed 
blong praktis.

Wan gudfala samting i hapen: 
naoia i moa isi blong plei ol hym. 
Mi filim se mi hapi moa evri dei. Mi 
stap singsing ol hym long dei taem 
mo singsing laod moa long sakra-
men miting.

Long en, mi stop blong kaon-
tem hamas hym mi bin save. Taem 
skil blong mi blong plei piano i 
stap kam gud moa, mi luksave se 
mi save lanem wan niu hym long 
30 minit nomo.

Taem mi ademap olgeta evriwan, 
mi bin lanem ova long 50 hym. 

Mo i no gat wei nating blong mi 
stop blong plei long piano. Mi kam 
blong mi trastem mi moa long paoa 
blong mi blong plei, mo mi bin 
filim paoa blong ol hym long laef 
blong mi.

Ol hym oli olsem ol skripja; oli 
stap tokbaot trutok. Taem mi plei 
ol hym, mi filim olsem se mi stap 
draonem miwan insaed long ol 
skripja. Blong lanem olsem wanem 
blong plei i wan stat blong bildi-
map testemoni blong mi mo blong 
stap lanem trutok. Mi stap gotru 
ol toktok blong ol defren hym 
blong helpem mi truaot long dei. 
Blong stap plei long piano i bin 
mekem testemoni blong mi i kam 
strong moa mo i bin openem ol doa 
long mi long weaples mi stap go 
long hem. ◼
Man we i raet i stap laef long  
Niu Yok, YSA.

Ol skil blong mi long piano oli kam gud, iven afta plante yia blong praktis.  
Papa mo mama blong mi, tufala i talem se mi save stop long 

wan kondisen nomo: Mi mas lanem 50 hymn.

MI BIN PUTUM TINGTING BLONG Stop

Taem mi lukluk tru long eksperiens blong laef blong mi  
we i moa nogud mi bin filim se Papa long Heven i bin  

stap wetem mi long ful wokbaot blong mi.

I Kam long Paola Sajupi

Hem i long wan moning, long yia 2008, taem mama 
blong mi i wekemap mi blong go long skul. Mi 
bin rili hapi long moning ia, be mi no bin save se 

bae i kam dei we i moa nogud long laef blong mi, o bae 
i las taem ia nao we bae mi stap wetem hem. Mi no bin 
finisim ol klas blong mi long dei ia from wan fren blong 
famli blong mifala i kam pikimap mi, mo talem long mi 
se mama blong mi i bin kilimded hemwan. Mi bin gat 
12 yia nomo.

Mi bin tingting se: “?Olsem wanem nao bae mi laef we 
i no gat mama blong mi?” Hem i bes fren blong mi.

Mi bin krae blong plante manis. Mi no laekem blong go 
long skul from se ol nara pikinini oli mekem mi mi defren, 
mo oli filim sori long mi. Mi no save nating wanem mi mas 
mekem; mi save nomo se mi mas stap strong blong helpem 
evri narawan.

Wan dei, faef o sikis manis afta we mama blong mi i 
ded, mi bin stap miwan long rum blong mi, long windo, 
mi stap krae, mi traem blong andastanem se mi stap ia 
from wanem. Wantaem mi harem wan voes long hed blong 
mi: “Yu gel blong mi; bae mi no letem yu yu safa.” Mi bin 
save hem i God. Be mi bin sapraes from se mi nomo biliv 
long Hem finis, speseli stat long taem ia we God nao i bin 
tekemaot mama blong mi long mi. Nomata se mi no save 
wanem nao Hem i minim long taem ia, mi bin filim se mi 
sef i stap.

Tri yia afta, mi bin go long Rom, Itali, blong visitim 
anggel blong mi. Hem i stap wokem tokbaot long mi jos ia 

we hem i stap go long hem. Wan Sandei, hem i tekem mi i 
go wetem hem. Oltaem mi stap tingbaot we mi wokbaot i 
go from ol doa blong Jos blong fas taem mo filim lav blong 
Papa long Heven taem mi go insaed. Mi filim olsem mi stap 
long hom.

Mi stat blong go long jos evri Sandei, mo stap go long 
evri aktiviti long wik. Mi lavem blong stap wetem ol yut 
blong Jos. Oli mekem mi mi hapi moa. Oli bin tingting 
mo bilivim ol semfala samting we mi bin biliv long olgeta. 
Afta, afta long tri manis, holidei blong mi i finis mo mi mas 
gobak long Albania.

Taem mi gobak hom, mi talem long papa blong mi ol 
filing we mi bin gat mo olsem wanem mi bin filim hapi 
long ful taem ia. Hem i no laekem samting ia nating. Hem 
i talem long mi se bae hem i no letem mi blong go long jos 
mo lanem moa abaot jos ia. Mekem se mi mas wet blong ol 
nekis tri yia kasem taem we bae mi kasem 18 yia. Afta long 
hemia, bae mi save disaed miwan mo kasem baptaes.

Long taem ia, mi bin gat blesing wetem plante pipol we 
bae oli kam talemaot wanem oli bin lanem long evri Sandei 
long Jos. Wan long olgeta ia, hem i Stefani. Hem i bin stap 
long Itali taem anggel blong mi i joenem Jos, be hem i mas 
gobak long hom blong hem long Yunaeted Stet. Anggel 
blong mi i ting se bae i gud blong mifala i stap raetraet 
long mifala, mekem se mi ademap hem olsem wan fren 
long Fesbuk.

Nomata mitufala i neva mit olsem we mitufala i fesem 
mitufala, oltaem bae mi talem tangkyu long hem blong 

SEKSEK, HAREM 
NOGUD MO PLAN 

BLONG GOD

bildimap fet blong mi mo lanem moa 
abaot gospel blong Jisas Kraes. Hem 
i raet i stap kam long mi evri Sandei, 
mo talem evri samting we hem i bin 
lanem long Jos, mo afta, bae hem i 
ansarem ol kwestin blong mi. Hem i 
wan gudfala fren blong mi.

Nao, afta plante yia blong save wet 
longtaem, mi bin kasem baptaes tu 
dei nomo afta long namba 18 betdei 
blong mi. Mo i no longtaem bae mi 
serem wetem mama blong mi, hapi-
nes we mi bin filim long dei ia, from 
se bae mi mekem baptaes blong hem. 
Mi save se bae hem i praod long laef 
we mi bin jusum.

Mi bin filim se Papa long Heven 
i blesem mi from se Hem i bin stap 
wetem mi long ful wokbaot blong mi 
long plante wei. Mi jes nidim nomo 
blong wet, mo save wet longtaem 
from se Hem i bin gat wan plan 
blong mi. Hem nao i bin givim mi 
paoa blong go tru long evri jalenj we 
mi bin fesem. Hem i bin stap oltaem, 
we i bin stap helpem mi blong stap 
hapi moa. ◼
Woman ia we i raet i stap long Albania.

Trastem Lod, mo bae Hem i blesem  
yu long ol hadwok blong yu blong serem gospel.

I V E N  S A P O S  

Elda Jose A. Teksira
Blong Olgeta Seventi

Taem mi wan niu misin presiden long Brasil, mi bin stap aem mi wan niu misin presiden long Brasil, mi bin stap 
intaviu long sam elda. Mi bin askem wan blong tokbaot intaviu long sam elda. Mi bin askem wan blong tokbaot 
hem long mi.

“Mi mi stap fraetfraet,” hem i talem. Hem i stap wari se frae“Mi mi stap fraetfraet,” hem i talem. Hem i stap wari se frae-
tfraet blong hem i stap blokem hem blong givim seves.tfraet blong hem i stap blokem hem blong givim seves.

Mi askem: “?Yu ting se Lod i save helpem yu blong stap wan Mi askem: “?Yu ting se Lod i save helpem yu blong stap wan 
gudfala misinari nomata long hemia?”

“Mi biliv se Lod i save mekem eni samting.”
“Be olsem, letem Hem i helpem yu. ?Yu ting se yu save me“Be olsem, letem Hem i helpem yu. ?Yu ting se yu save me-

kem hemia?”
“Mi ting se,” hem i talem.
Mi mas konfes se taem hem i wokbaot i go, mi tingting long Mi mas konfes se taem hem i wokbaot i go, mi tingting long 

miwan: “Mi hop se bae i wok.”
Sam wik i pas mo i no longtaem afta ol sem misinari oli kam Sam wik i pas mo i no longtaem afta ol sem misinari oli kam 

bakegen blong gat intaviu. Long taem ia kompanion blong fraebakegen blong gat intaviu. Long taem ia kompanion blong frae-
tfraet elda ia i talem: “Presiden, mi no save se yu talem wanem tfraet elda ia i talem: “Presiden, mi no save se yu talem wanem 
long hem, be hem i wok. Hem i kam gud blong toktok long ol long hem, be hem i wok. Hem i kam gud blong toktok long ol 
man.” Mekem se mi stap glad finis se bae mi mitim hem bakegen.man.” Mekem se mi stap glad finis se bae mi mitim hem bakegen.

Taem hem i kam long ofis blong mi, hem i stap lukluk leg Taem hem i kam long ofis blong mi, hem i stap lukluk leg 
blong hem.

YU STAP 
FRAET-FRAET-
FRAETFRAET

“Mi gat sam gudfala nius,” hem i talem. “Mi stap fraetfraet 
yet, be mi askem Lod blong helpem mi. Afta mi openem 
maot blong mi mo stat blong toktok. ?Mo yu save wanem? 
Mi mekem evri taem naoia. Mi no save tingbaot wanem mi 
stap talem. Wanem we i gud tumas, i we ol pipol oli laekem. 
Oli filim Spirit. Oli storian long mi mo oli storian long wa-
nem mi bin talem long olgeta.”

Mi bin sapraes blong luk olsem wanem misinari ia i jenis 
bigwan taem hem i bin putum tras blong hem long Lod. 
Hem i kam wan gudfala tul blong mekem plante pipol oli 
kam hapi.

Stap Winim Fraet
Taem yumi serem gospel, samtaem yumi fraet smol. Be 

semmak olsem misinari ia i soem, Lod bae i lidim yumi sa-
pos yumi trastem Hem. Tabu Spirit bae i helpem yumi save 
wanem blong talem (luk long 2 Nifae 32:2–3), mo taem ol 
pipol oli filim Spirit, plante taem oli mekem folem. Plante oli 
tingting plante long wanem yumi stap biliv long hem mo oli 
wantem save moa.

Bigfala Glad
Mi gat wan testemoni se Papa long Heven bae i lidim 

yumi long ol hadwok blong yumi blong serem gospel, mo 
long rod ia, bae yumi filim wan bigfala glad. Wanem we i 
tru, i we, glad ia bae i no stap nomo wetem yumi naoia, be 
tu, long wol we i stap kam. (Luk long D&C 18:16.) Hemia i 
wan gudfala risen blong kamaot long gudfala ples blong yu, 
mo mekem wan samting, iven sapos yu fraetfraet. ◼

TRIFALA KAEN FRAET WE  
YU SAVE WINIM

I gat fasin blong stap fraetfraet, mo i gat trifala narafala fraet 
we mi save long olgeta se i mekem se sam long yumi i stap talem: 
“Mi fraet se sapos mi tokbaot gospel, bae mi lusum ol fren blong 
mi.” Tangkyu tumas we, wetem fet, yumi save winim olgeta fraet ia.
1.  MI NO SAVE INAF.

Sapos yu no gat inaf save long gospel, ol fultaem misinari 
oli save helpem yu. Oli save tijim yumi abaot mesej blong 
Kambak blong Gospel, helpem yumi blong mekem fet blong 
yumi long Lod Jisas Kraes i kam strong moa, helpem yumi 
blong andastanem wanem i fasin blong sakem sin mo olsem 
wanem blong praktisim long laef blong yumi, mo from wanem 
baptaes mo presen we i Tabu Spirit oli impoten. Wan nara 
bigfala ples blong kasem save, hem i insaed long buk ia, Prijim 
Gospel blong Mi. Bae mi leftemap tingting blong evri yang man 
mo yang woman blong gat wan kopi mo mekem i kam pat 
blong evri dei stadi wetem ol skripja.

2.  MI NEVA MEKEM HEMIA BIFO.
Sapos yu no gat inaf eksperiens, !praktisim hemia wetem ol 
misinari! Oli save helpem yu blong save wanem blong talem, 
o wanem blong no talem long samfala situesen. Taem yu stap 
spendem taem wetem ol misinari, bae yu filim lav we oli gat 
long gospel mo ol fren blong olgeta. Oli gat paoa long tingting 
blong serem gospel; oli save helpem yu blong mekem sem 
samting.

3.  MI FRAET BLONG SEREM GOSPEL.
Taem yumi serem testemoni blong yumi, yumi stap helpem ol 
fren blong yumi blong oli luk ol samting we oli hae moa, mo oli 
stat blong respektem yumi mo lavem yumi long wan defren 
wei. Hemia i hapen plante taem. Plante yang pipol oli talem: 
“Mi bin fraet, be mi toktok long fasin blong stap ones, fren 
blong mi i stat blong trastem mi mo askem moa kwestin.” Yumi 
no sapos blong fraet blong serem wan samting we yumi gat. 
Hem i sas tumas from se hem i kam long God. Mo, ?wanem 
nao wan nara wei we i gud moa blong soem lav long ol fren 
blong yumi? Hem i blong serem wetem olgeta wanem we 
yumi save se i tru.

“Mi stap fraetfraet yet, 
be mi askem Lod blong 

helpem mi.”

MI GAT BLESING FROM MI OBEI LOA BLONG TAETING
Sabrina T., Sao Paolo, Brasil

SPES BLONG YUMI

STAP ONES LONG EVRI SAMTING
Alivsi H., Jalisko, Meksiko

Taem mi smol, famli blong mi mo mi i gotru long sam 
tes long saed blong faenens we i stap gogo kasem taem 

we mi gat samples 10 yia. Papa blong mi i no save faenem 
wok, mekem se hem i stap salem samting long rod mo i 
winim smol mane nomo. Mama blong mi i stap long haos 
blong lukaot long mi mo smol brata blong mi.

Be iven taem mifala i stap pas tru long ol hadtaem ia, 
mifala i gat wan testemoni blong pem taeting mo givim  
ol nara ofring. Mifala i bin fetful blong pem taeting evri 
manis mo mifala i neva sot long wan samting. Mifala i  
save gud se mifala i stap gohed blong kasem blesing from 
kaen fasin blong Lod i bigwan mo from se Hem i stap 

holem promes blong Hem taem yumi stap obei long ol 
komanmen blong Hem.

Ol dei blong tes long faenens oli kam blong finis. Ol 
blesing we Lod i bin givim long yumi long ol las yia, oli bin 
bigwan tumas.

Mi save se, olgeta we oli fetful blong pem taeting, mo oli 
stap pem ofring blong olgeta wetem lav wetem gol ia blong 
blesem laef blong ol narafala man, bae oli no sot long wan 
samting, mo wan samting we i gud moa bae i save hapen 
long olgeta, semmak olsem i bin hapen long mi mo famli 
blong mi. Ol blesing bae oli kam antap. Mi save hemia. 
Mi gotru long hemia. ◼

Long stat blong evri semesta long 
skul, mifala i stap kasem ol fri sam-

ting we i gat wan notbuk, wan ajenda, 
mo sam nara samting moa. Long wan 
yia, mi laenap blong kasem ol samting 
blong mi, mo mi luksave se wanem 
we mi bin kasem, bae i helpem mi 
plante.

Long en blong dei, mi bin luk se oli 
bin stap givim tu samting we i sem-
semmak. Bae i isi nomo blong laenap 
bakegen mo kasem wan moa set 
blong ol fri samting ia, mo mi disaed 
blong mekem. Yes, oli fri nomo, mo 
mi nidim samting ia.

Mi go kwik long toelet, mo mi luk 
wan mobaelfon we wan gel i fogetem 

i stap. Hem i wan 
long ol niu model, mo 
mi jes lusum fon blong 
mi wan wik i pas. Be mi 
no tingting nating blong 
holemtaet. “Hemia stil ia” mi 
talem long miwan.

Afta, taem mi stap go blong 
laenap from ol fri samting, mi luk-
save se hemia tu bae i no ones 
semmak olsem i no ones blong 
holemtaet fon ia from se bae mi mas 
giaman mo talem se mi no kasem 
wan fri set yet.

Mi glad tumas from smol eksperiens 
ia we i tijim mi wan bigfala lesen. Mi 
givimbak fon mo mi go hom wetem 

wan notbuk, wan ajenda mo wan fri 
samting, be wetem wan naesfala filing 
se mi bin tru long evri samting, i no-
mata se i smol olsem wanem. ◼

“Oli stap jikim mi long skul from 
mi mi wan LDS. Mi save se mi 
nidim blong stanap from bilif 
blong mi, !be hem i had tumas! 
?Olsem wanem nao mi save gat 
strong tingting?”

Yu talem stret ia se i nidim fasin blong gat strong paoa 
long tingting blong fesem situesen ia. I tru we Jisas 
Kraes i givim komanmen long yumi blong girap mo 
saenaot, blong laet blong yumi i kam wan flag long 
evri nesen (luk long D&C 115:5). Be blong gat strong 

paoa long tingting blong saenemaot laet blong yumi i save, o i 
no save minim blong tokbak long olgeta we oli stap jikim yu.

Long tufala kes ia, yu save letem wanem i kam agensem yu 
blong i givim insperesen long yu blong kam gud moa. Taem yu 
wokhad blong mekem testemoni blong yu i kam strong moa, 
yu save developem kaen kwaet paoa long tingting ia we bae i 
helpem yu blong tokbak, o blong gohed nomo blong mekem 
wanem we i raet iven sapos ol narawan oli stap jik.

Taem man i jikim yu, i save mekem yu kros, be tingbaot se 
yu save prea blong jareti i fulumap yu blong mekem se ol nara-
wan oli save filim lav blong Kraes tru long yu (luk long Moronae 
7:48). From se evri situesen i defren, lukaotem Spirit blong i 
lidim yu blong save olsem wanem blong ansa wetem fasin olsem 
hemia blong Kraes long evri situesen.

Dipen long situesen, maet i moa gud blong toktok long prae-
vet wetem olgeta we oli jes jikim yu, o jes no wantem save long 
ol nogud toktok mo gohed blong laef folem ol bilif blong yu. 
Sapos ol narawan oli no intres blong lisin long wanem yu gat 
blong talem, eksampol blong yu blong stap kaen, stap fogiv, 
mo stap tru, bae i mesej we i moa gud we yu save sendem.

Soem Tru Paoa long Tingting
Olgeta we oli stap jikim yu, bae oli no 
save stop from se yu gat strong ting-
ting blong askem olgeta blong stop, 
be oli save stop taem yu soem strong 
paoa long tingting blong yu blong laef 
folem huia yu—wan Lata- dei Sent. 
Bifo yu save, bae i saenaot long yu se 
Papa long Heven i agri wetem yu, mo 
wetem hop, bae i openem ae blong 
olgeta long gospel ia we i kambak we 
i stap long laef blong yu.
Braet U., 17 yia, Imo Stet, Naejeria

Faenem Paoa long  
Ol Stamba Prinsipol
Fasin blong prea mo livim kakae  
oli impoten from se oli helpem yu 
blong save fesem ol jik mo ol jalenj 
long skul, semmak olsem Jisas Kraes 
i fesem fulap jik taem Hem i bin stap 
long ples ia, long wol. Bae oli helpem 
yu blong developem moa lav mo moa 
fasin blong save wet longtaem wetem 
ol pipol.
Wolta K. 15 yia, Jayen, Peru

Lod I Lid tru long Prea
Blong wan longfala 
taem mi mi wan memba 
nomo insaed long skul 
blong mi. Olgeta fren 
blong mi we oli kolosap 

long mi oli andastanem mi, be ol nara 
fren long skul oli stap jikim mi. Wan 
dei, mi bin prea mo filim nid blong 
toktok wetem wan long olgeta we i pu-
sum ol narawan blong jikim mi. Mi bin 
eksplenem se mi no kros long hem, be 
mi askem hem blong hem i respektem 
mi semmak olsem hem i wantem mi 
respektem hem. Afta we hem i harem 
storian blong mitufala, wan long ol tija 

Ol ansa ia oli blong help mo blong gat tingting, oli no ol ofisol 
toktok we oli kam long Jos abaot doktrin blong Jos.

O L  K W E S T I N  M O  A N S A

blong mi i stap difendem mi oltaem 
taem hem i luk se bae wan samting 
bae i hapen. Mi save se Lod God bae 
i stap wetem yu taem yu stap toktok 
wetem ol pipol ia.
Sanela, 14 yia, Panganisan, Filipin

Bildimap Testemoni blong Yu.
Faswan, kasem wan tru testemoni 
abaot ol trutok we yu wantem serem 
wetem ol narawan. Afta, gat lav long 
ol pipol we oli stap jikim yu mo no 
traem blong raorao, from se God i no 
sapotem ol raorao (luk long 3 Nifae 
11:29). Wanem i moa impoten i we yu 
traehad blong gat Spirit i stap wetem 
yu oltaem. Spirit bae i helpem yu 
blong gat moa lav mo moa paoa long 
tingting, mo bae Hem i mekem se 
toktok blong yu i gat paoa.
Julia F. 19 yia, Hesi, Jemani

Lavem Enemi blong Yu
Mi bin fesem semmak 
situesen. Sapos yu gat 
fet mo putum tingting 
blong yu i stap daon, 
bae Lod i blesem yu 

wetem paoa mo fet we yu nidim 
blong lavem ol enemi blong yu mo 
blesem olgeta we oli stap sakem 
nogud tok agensem yu. mo bae yu 
save prea from olgeta. (luk long Matiu 
5:44). Bae mi leftemap tingting blong 
yu blong luklukgud insaed long ol 
skripja blong kasem ansa long wei 
blong stap strong. Prea taem yu filim 
se yu stap yuwan wetem bilif blong 
yu. Rom 8:31 i talem se: “?Taem yumi 
stap tingbaot ol samting ya, bambae 
yumi talem olsem wanem? God i stap 
wetem yumi, mo i no gat man nating 
we i strong moa we bambae i save 

STRONG PAOA LONG  
TINGTING BLONG SOEM 
STRONG BILIF BLONG YUMI
“Plante taem i had blong stap defren 
mo stanap yuwan long medel blong 
grup. I fasin blong man blong fraet 
long wanem narawan bae i tingting o 
talem. Toktok long Ol Sam i mekem 
hat i kwaet, i talem: “Hae God, hemi 
laet blong mi, mo hemi stap sevem 
mi. Mi bambae mi no save fraet long 
man, Hae God i strong ples blong 
haed blong mi. Bambae mi no save 
fraet.” [Ol Sam 27:1]. Taem yumi 
putum Kraes long medel blong laef 
blong yumi, bae fraet blong yumi i 
go lus, mo strong paoa long tingting 
from ol strong bilif blong yumi i 
tekem ples blong hem.”
Presiden Tomas S. Monson “Be an Example and 
a Light,” Liahona, Nov. 2015, 88.

KWESTIN WE I  STAP K A M

agens long yumi.” !Yu gat God we i 
stap long saed blong yu! Eni samting 
i posibol.
Regan T. 15 yia, Yuta, YSA

Yu No Fraet
Tokbaot relijin blong 
yu plante moa, o mi-
nim blong mekem 
samting blong tokbaot 
relijin blong yu. Mi bin 

fesem sem situesen mo mi bin raetem: 
“Mi Lavem blong Stap Wan LDS” long 
skulbag blong mi. Taem mi mekem 
olsem, mi bin openem doa long 
plante janis blong mekem misinari 
wok mo soem ol pipol se mi no fraet 
blong letem olgeta oli save se mi mi 
wan LDS. Wanem samting yu mekem, 
no letem narawan i mekem yu. Prea 
from olgeta mo prea from yuwan. I no 
longtaem bae yu luk se sapos yu luk-
luk nomo blong sevem sol blong ol 
narawan, bae yu no save fraet blong 
letem olgeta oli save trutok abaot gos-
pel blong Papa blong yumi.
Savana P. 14 yia, Teksas, YSA

?Olsem wanem 
bae mi save se 
God i stap lisin 
long ol prea 
blong mi?

Sendem ansa blong yu mo, sapos yu wantem, 
wan kwaliti foto bifo long 1 Mei 2015 long 
liahona. lds. org, o tru long imel long liahona@ 
ldschurch. org, o tru long postofis  
(luk long adres long pej 3).

Yufala i mas putum ol infomesen ia mo ol raet 
ia long imel o leta blong yufala: (1) ful nem, 
(2) deit we yu bon long hem, (3) wod o branj, 
(4) stek o distrik, (5) leta blong yu blong givim 
raet, mo, sapos yu no gat 18 yia yet, papa o 
mama blong yu i mas raetem leta i kam blong 
givim raet (oli akseptem tu tru long imel) blong 
pablisim ansa mo foto blong yu.

Bae oli save jekem mo oli save katemaot sam 
pat blong ol ansa blong oli stret gud mo oli klia 
blong man i andastanem.

Ol Aposol oli ol wokman blong Lod. Oli travel blong 
visitim ol memba blong Jos raon long wol.

Fas taem we mi travel olsem wan Aposol, mi bin mitim wan 
man we i gat hadtaem blong laef folem Tok blong Waes. Mi ta-
lem long hem: “Lod i sendem mi long ples ia blong givim yu wan 
simpol mesej nomo: ‘Yu save mekem hemia. Mi promesem yu, se 
bae yu gat help blong Hem taem yu fesem jalenj ia.’”

?Bae Lod i save sendem wan long olgeta Twelef Aposol blong 
Hem i go raon long wol blong helpem wan man nomo? Ansa 
hem i, yes. Hem i mekem hemia evri taem. ◼

I kamaot long Fes tu Fes Wol Brodkas blong Elda mo Sista Bedna

?Wanem Nao  
Ol Aposol Oli Mekem?

O L  A N S A  W E  O L I  K A M  L O N G  W A N  A P O S O L

I Kam long Elda 
Deved A. Bedna
Blong Kworom  
blong Olgeta  
Twelef Aposol

Taem mi gat eit yia, mi bin luk 
profet, Presiden Deved O. MaKei 

(1873–1970). Hem i bin kam blong 
dediketem wan niu bilding blong 
Jos long Palmaera, Niu Yok, YSA. 
Famli blong mi i go long dedikesen. 
Plante pipol oli bin kam tu. !Mifala 
evriwan i glad tumas blong luk 
profet!

Mi bin smol mekem se i had 
blong mi lukluk raon mo luk evri 
pipol. Be mi bin save filim lav blong 
Presiden MaKei. Blong wan minit 
nomo, mi luk waet hea blong hem, 
mo fes blong hem we i kaen. Mi 
tingting: “Wan profet blong God i 
luk olsem nao.” Mi bin ridim abaot 
ol profet insaed long ol skripja, be 

hemia i bin fas taem blong mi blong 
luk wan profet o eni nara Jeneral 
Atoriti. Mi bin luksave se ol profet 
oli ol ril pipol. !Mo oli lavem yumi! 
Bae oltaem mi tingbaot lav mo pis 
we mi bin filim long dei ia.

Taem mi bin gat 11 yia, mi bin 
gat wan nara eksperiens we i bin 
helpem mi filim pis long hat blong 
mi. Stek konfrens i stap kam ko-
losap, mo bae mi singsing long 
stek kwaea. !Mi glad tumas! Mi bin 
werem wan naes waet sot mo mi 
filim spesel tumas. Singsing we bae 
mifala i singsing long hem i ka-
maot long Jon 14:27, “Mi putum pis 
blong mi i stap wetem yufala. Mi 
nomo mi givim pis ya long yufala. 

Pis Insaed long  
Hat blong Mi

Mo pis ya we mi mi givim i no 
olsem pis we ol man blong wol oli 
save givim. Yufala i no letem ting-
ting blong yufala i trabol, yufala 
i no fraet.”

Ol toktok ia oli tajem hat blong 
mi, mo mi bin tingbaot olgeta stat 
long tetaem ia. Taem mi bin sing-
sing long ol toktok ia, mi save se 
oli tru. Mi filim se Tabu Spirit i 
talem long mi se blong folem Jisas 
Kraes, i helpem yumi blong filim 
pis. Stat long taem ia, wanem jalenj 
we mi gat, skripja ia i kam long 
maen blong mi mo i givim pis long 
mi. Trutok we mi bin lanem taem 
mi yangfala i bin blesem mi ful 
laef blong mi. ◼

I kam long  
Karol F. 
MakKonki
Fas Kaonsela long 
Yang Woman 
Jeneral Presidensi

I Kam long Lari Hila
I kamaot long wan tru stori

“Lisin, lisin. Bae Tabu Spirit i toktok 
kwaet long yu. Lisin, lisin long kwaet 
smol voes (Children’s Songbook, 106).

Itan i sidaon long taem blong sering 
taem mo lukluk i go long bes fren 

blong hem Sam i stap serem testemoni 
blong hem. Fren blong hem, Sara, i stap 
sidaon antap long stan, i stap wet long 
taem blong hem. Sam i tokbaot wan 
seves projek we hem i bin mekem. 
Hem i gat wan testemoni long saed 
blong givim seves. Sara i talem 
testemoni blong hem long saed 
blong ol famli. Tija blong Itan 
tu i bin serem testemoni blong 
hem. Hem i tokbaot tempol 
wok. Evriwan long olgeta 
oli testifae se Jos i tru. I luk 
olsem se evriwan i gat wan 
testemoni, be Itan i no gat.

“?Mi gat wan testemoni 
long saed blong wanem?” Itan 
i askem hemwan.

Hem i tingtingbak long sam yia i pas, 
taem hem mo ol fren blong hem oli 
bin baptaes. Praemeri tija blong hem, 
Sista Kolda, i bin givim wan toktok long 
saed blong Tabu Spirit.

“Tabu Spirit i save givim yu wan 
filing we i bon insaed long hat blong 
yu. Hem i save helpem yu blong 
save wanem we i tru,” tija i talem. 
“Mo hemia nao wei we yu kasem 
wan testemoni long saed blong 
wanem yu stap biliv long hem.”

Itan i traem blong mekem wa-
nem we i raet blong hem i save 
filim Tabu Spirit. Hem 
i ridim ol skripja mo 

TESTEMONI 
blong Itan

I luk olsem se evriwan 
i gat wan testemoni, 
be Itan i no gat.

prea. Be hem i neva gat filing ia we 
i mekem hat i bon olsem ol pipol oli 
tokbaot. ?Hemia i minim se hem i 
no gat wan testemoni?

Kwestin ia i stap nomo long hed 
blong Itan ful nekis dei. Hem i stap 
tingbaot hemia yet taem we hem mo 
Sam, tufala i stap ron long sketbod 
afta long skul. Hem i stap askem 
hemwan long olsem wanem hem 
i save askem Sam long saed blong 
samting ia.

Nao Itan i talem: “!Hey Sam! Yu 
yu bin fraet taem yu bin talem 
testemoni blong yu yestedei?”

Sam i jiamaot long sketbod 
blong hem mo wokbaot long gras. 
Hem i sidaon nao i talem: “No, no 
tumas.” “Mi bin serem testemoni 
blong mi long famli naet bifo.”

Itan i joenem hem mo i putum 
sketbod blong hem long leg blong 
hem. “?Be olsem wanem nao yu 
save se yu gat wan testemoni?”

“Mi bin prea mo mi bin filim gud 
long hemia.”

Itan i agri wetem hed blong hem 
mo i holem wan wil long han blong 
hem. Hem tu i wantem filim olsem.

Long naet ia, taem haos i tudak 
mo i kwaet, Itan i nildaon long saed 
blong bed blong hem blong prea.

OL PIKJA OLI KAM LONG MELISA MANWIL

Hem i talem: “Papa long Heven, 
plis helpem mi blong gat wan teste-
moni. Helpem mi blong save se Jos 
i tru. Se Josef Smit i wan profet. Mo 
se Buk blong Momon i tru.”

Long medel blong prea blong 
hem, Itan i stop. Hem i tingting 
smol taem. Afta i askem hemwan: 
“Hey, be ?mi save wan samting finis 
o no yet?”

Mo afta, wan filing we i kwaet, 
i gat pis i kam long hem. I no wan 
strong filing we i bonem hat blong 
hem. Be Itan i bin save se, hemia 
nao i Tabu Spirit.

Wan tingting i kam long maen 
blong Itan: “Mi save se mi save.” 
Taem tingting ia i kam long hem, 
hem i bin luksave se hem i bin filim 
filing blong pis ia bifo.

Eni taem we hem i stap ridim 
Buk blong Momon, hem i bin filim 
se i gud mo i stret. Nao, hem i bin 
save se filing ia i Tabu Spirit we i 
stap testifae long hem. Taem hem i 
go long Jos, mo hem i filim se i gud 
mo i stret blong stap long jos, hemia 
tu i bin Tabu Spirit we i toktok long 
hem. !Hem i bin kasem wan teste-
moni finis!

Hem i no bin save evri samting 
naoia. Be hem i bin save se Tabu 
Spirit i tru mo i save helpem hem 
blong gohed blong bildimap teste-
moni blong hem.

Itan i stat blong prea bakegen. 
Be long tetaem ia, hem i blong 
talem tangkyu. ◼
Man we i raet i stap long Yuta, YSA.

blong Itan

I Kam long Anjela Penia Dale

“Kipim olgeta komanmen. I gat 
sefti mo pis” (luk long Children’s 
Songbook, 146).

Ana i kakae las pis blong 
totila blong hem. Hem i 

sopsop mo olsem i tes naes 
tumas. Ana i laekem tumas 
ol totila blong bubuwo-
man blong hem. Oli bes 
pat blong kaekae long 
moning.

Ana i lukluk bubu-
woman blong hem, 
Abuela, i wasem 

ol plet.

Hem i semmak olsem evri mo-
ning. Be i gat wan samting we i no 
semmak.

Abuela i stap wokbaot nomo i go 
long maket blong pem kaekae. Be i 
no tedei. Tedei, i no gat mane blong 
pem kaekae.

“?Bae mifala i kakae wanem tu-
moro?” Ana i askem hemwan.

Nao Ana i tingbaot. !Hem i save 
se weaples i gat mane! Las naet, 
hem i luk Abuela i putum sam pesos 
insaed long wan smol waet klos.

“Abuela, ?yu fogetem? Yu gat 
mane blong pem kaekae.”

“?Wanem mane?” Abuela i askem.
Ana i ron blong karem mane i 

kam. Hem i seksekem smol bag ia 
wetem ol koen. !Kling! !Kling!

Abuela i smael. “Hemia taeting 
blong yumitu, Ana. Hemia i mane 
blong Hem.”

“?Bae yumitu kakae wanem  
tumoro?” Ana i askem.

“Yu no wari,” Abuela i talem. 
“Mi gat fet se Papa long Heven  
bae i helpem yumitu.”

Long nekis moning, Abuela i 
givim las kon totila long Ana. Nao 
hem i sidaon long jea blong hem. 
Hem i stap somap ol red flaoa PI

Sam Pesos blong  
Papa long Heven

long wan dres mo i stap talem 
ol stori blong taem we hem i wan 
smol gel. Hem i no luk se hem 
i stap wari.

Nao Ana i harem man i nok-
nok long doa. Ana i ron blong 
openemdoa.

“!Angkel Pedro!”
Angkel Pedro i talem: “Mi gat wan 

filing blong visitim yutufala.” Hem 
i putum tri basket antap long tebol. 
Insaed long wan i gat ol kon totila. 
Long narawan i gat mit. Long nara-
wan moa i gat fres vejetebol we i 
kam long maket.

“O gudfala boe blong mi,” 
Abuela i talem. “!Bae mi mekem 
bes mitbol sup blong yu kakae!”

Angkel Pedro i talem: “Sup 
blong yu i beswan long wol.”

Ana i laf mo klapem han 
blong hem.

Afta hem i stop. I gat wan sam-
ting we hem i bin wantem save. 
“Abuela, yu yu bin save se bae 
Angkel Pedro bae i kam tedei? ?He-
mia nao yu no stap wari long hem?”

“No” Abuela i talem. “Taem mi 
pem taeting blong mi, mi gat fet se 
Papa long Heven bae i blesem mi. 
!Mo Hem i mekem!“

Ana i haggem Abuela. Hem i 
filim se hem i gel we i moa hapi 
long Meksiko. Hem mo Abuela, 
tufala i gat fet long Papa long 
Heven. !Mo naoia, hem i no save 
wet blong kakae gudfala sup blong 
Abuela! ◼
Woman we i raet i stap laef long Not 
Karolina, YSA.

Papa long Heven

Stap Folem Ol Profet 
mo Ol Aposol

God i singaotem ol profet 
mo ol aposol blong tijim 

yumi wanem we God i wantem 
yumi blong save. Insaed long ol 
skripja, yumi save ridim abaot ol 
profet olsem Noa, Nifae, mo Josef 
Smit, mo ol aposol olsem Pita 
mo Pol. !Yumi gat ol profet mo 
ol aposol tedei!

I Kam long Jena Kofod

Wan profet i toktok long 
bihaf blong God.

Wan sia i save luk ol samting 
we oli blong bifo, blong tedei 
mo blong fiuja.

Wan reveleta i talemaot 
(o soemaot) long yumi wa-
nem nao hem i tingting 
blong God.

•  Ol memba blong Fas Presidensi, evriwan 
oli ol profet, sia mo reveleta. I semmak 
long evri Aposol.

•  Presiden blong Jos nomo i gat atoriti ia 
we i kam long God blong lidim ful Jos.

•  ?Hamas profet, sia mo reveleta we oli 
stap laef we yumi gat tedei?

Ansa: 15

12 15 3 1

?Wanem hem i wan 
“profet, sia mo reveleta?”

Wan profet i olsem wan we i stap long taoa mo i stap 
waj (luk long pej 38). Hem i save luk denja we i stap kam 
mo i stap talem long yumi olsem wanem blong stap sef. 
Hem i helpem yumi blong folem Jisas Kraes.

?From wanem hem 
i impoten blong 
folem profet?

?Wanem nao  
profet blong yumi 

i askem yumi 
blong mekem?

Profet blong yumi tedei i Presiden Tomas S. Monson. Hemia sam long  
ol samting we hem i askem yumi blong mekem.

•  Folem eksampol blong Jisas mo lav we Hem i gat long evriwan.

•  Pem taeting mo givim mane long misinari basket.

•  Stap longwe long ol nogud muvi, TV, mo ol nara media.

•  Putum wan pikja blong tempol long evri bedrum.

•  Stadi long ol toktok blong ol jenerol konfrens.

•  Visitim olgeta we oli olfala, mo stap olsem wan gud neiba.

Jusum wan samting long lis ia we yu save mekem long manis ia.  
?Wanem nao yu save mekem? ◼



A lma i wan pris blong nogud king ia, King Noa. Hem i bin lisin long profet Abinadae we i stap tij abaot ol ko-
manmen. Alma i bin save se hem i nid blong jenisim laef blong hem mo folem God, be i no blong mekem ol 

nogud samting. Hem i raetem wanem we Abinadae i bin tijim. Hem i stap blong tijim ol narawa long saed blong 
gospel. Afta long hemia, hem i gat wan famli mo i putum nem long wan long ol boe blong hem se, Alma.

□  Lanem baehat Mosaea 18:9.

□  Raetem o droem wan samting we pro-
fet i bin talem long taem blong jeneral 
konfrens.

□  Jusum wan wei we yu save jenis i kam 
gud moa. Traem mekem samting ia 
long manis ia.

□  Mi givim jalenj long miwan blong . . .

Mi stap plei golkipa mo 
mi stap mekem gud. Nao 
mi tingbaot se mi nidim 
blong sakem sin from mi 
talem wan nogud toktok 
long yestedei. Mi nidim 
blong mekem, mo mi 
stap long medel blong 

plei blong futbol. Nao mi tingbaot wan sam-
ting. !Yu save prea long eni ples we yu nidim 
blong mekem! Afta we mi prea, mi filim gud 
se mi bin sakem sin.
Pita G., 8 yia, Yuta, YSA

!Mi Save Sakem Sin!

A L M A

Alma I Sakem Sin

!Katem, benem, mo kipim jalenj kad ia!

Damon B., 8 yia, Yuta, YSA

Alma i haed long nogud King Noa; hem i haed kolosap long 
wan kwaet ples we oli singaotem Ol Wota blong Momon. 

Plante pipol oli kam harem Alma i tijim gospel. Oli wantem blong 
kasem baptaes. Taem Alma i baptaesem olgeta, ol pipol oli bin 
mekem semfala promes, o kavenan, we yumi stap mekem taem 
yumi kasem baptaes. Yu save ridim moa abaot ol promes ia long 
nekis pej. ◼

Yu save printim moa kopi longliahona.lds.org.

M I  S A V E  R I D I M  B U K  B L O N G  M O M O N

Ol Wota blong Momon

Skripja blong Manis Ia: 
Afta we yu ridim wan skripja, !kalarem 
ol namba we i go wetem skripja ia antap 
long Ol Wota blong Momon!

1   Mosaea 21:14–16, 32–35
2   Mosaea 22:2, 10–16
3   Mosiah 24:8, 10–14
4   Mosaea 27:8, 11, 18–24
5   Mosaea 27:30–37
6   Mosaea 28:3, 5–15, 20
7   Alma 8:11–16, 18–27
8   Alma 11:38–46

Abinadae i wan profet. Hem i tijim 
ol pipol blong oli biliv long Jisas mo 
blong oli stop blong mekem ol nogud 
samting. Wan nogud king, King Noa i kros 
long Abinadae. Noa i no bin wantem blong 
sakem sin.

Alma I Baptaesem Plante Pipol

Wan man, we nem blong hem 
Alma, i bin biliv long Abinadae. 
Hem i ronwe mo i haed long 
king ia we i kros. Hem i filim 
sore se hem i mekem ol rong 
samting, mo hem i sakem sin, 
semmak olsem we Abinadae i 
bin tijim.

Ol pipol oli klap wetem glad. 
Oli promesem blong mekem 
ol narawan oli harem gud. 
Oli promesem blong lavem 
God mo talem long ol nara 
pipol abaot Hem. Oli bin 
rere blong kasem baptaes.

Plante pipol oli 
kam harem Alma i tij 

abaot Jisas Kraes. Alma i tij 
se sapos oli sakem sin mo folem 

Jisas, bae oli save baptaes.

Wan afta wan, Alma i bin baptaesem ol pipol ia. Oli bin hapi 
tumas se oli pat blong Jos blong Jisas.

Taem yumi baptaes, yumi mekem ol semfala promes we ol 
pipol blong Alma oli bin mekem. Mo yumi tu i kam pat blong 
Jos blong Jisas. ◼

I kamaot long Mosaea 16–18.

P E J  B L O N G  K A L A

Sabat I Wan Spesel Dei

Evri man mo woman insaed long 
Jos blong Kraes i save gat ol presen 

blong Spirit blong God, we bae Hem i 
serem long olgeta folem fet blong ol-
geta mo olsem we God i wantem. . . .

?Hamas long yufala i stap lukaotem 
olgeta presen ia we God i bin prome-
sem blong givim? ?Hamas long yufala, 
taem yufala i stap bodaon long fored 
blong Papa blong yufala long Heven 
insaed long ol famle prea, o long ol 
sikret ples, i glad from olgeta presen 
ia we Hem i bin givim long yufala? 
?Hamas long yufala i stap askem Papa, 
long nem blong Jisas, blong Hem i 
soemaot Hemwan long yufala tru long 
ol paoa ia mo ol presen ia? O yu stap 
gogohed, dei afta dei, olsem wan doa 
we i swing long ol inj blong hem, mo i 
no gat filing long topik ia, i no prakti-
sim fet blong hem nating, i glad nomo 
se hem i kasem baptaes mo i memba 
blong Jos, mo i spel long ples ia, mo 
i ting se fasin blong sevem man i stap 
nomo from se yu bin baptaes? . . .

. . . Mi save se God i glad blong 
hilim ol sikman, i glad blong givim 

presen ia blong luksave ol defren 
kaen spirit, presen blong waes ting-
ting, mo presen blong save mo blong 
profesi, mo ol nara presen we bae 
yumi nidim. Sapos eniwan long yumi 
i no stret evriwan, hem i diuti blong 
yumi blong prea from presen ia we 
bae i mekem yumi kam stret evriwan. 
?Mi mi gat sam samting we i no stret 
evriwan? Mi gat fulap. ?Wanem nao 
diuti blong mi? Blong prea long God 
blong Hem i givim mi ol presen ia we 
bae i stretem ol samting ia we oli no 
stret evriwan. Sapos mi mi wan man 
we mi save kros, nao i wok blong mi 
blong prea from jareti, we i save wet 
longtaem mo i wan fasin we i kaen. 
?Mi mi wan man we mi jalus? Hem i 
wok blong mi blong lukaotem jareti, 
we i no gat jalus long hem. I semmak 
wetem evri presen blong gospel. Oli 
stap ia from stamba tingting ia nao. 

STAP LUKAOTEM 
OL PRESEN 
LONG SAED 
BLONG SPIRIT
?Hamas long yufala i stap lukaotem  
olgeta presen ia we God i bin promesem 
blong givim?

K A S E M  T A E M Y U M I  M I T  B A K E G E N

I no gat man i save talem: “O, hemia 
mi no save jenisim; i fasin blong mi.” 
Hem i no wan eskius; from se risen 
we God i promesem blong givim 
paoa i blong stretem olgeta samting ia, 
mo blong givim ol presen we bae oli 
waepemaot ol nogud fasin ia. Sapos 
wan man i no gat waes, hem i wok 
blong hem blong askem long God 
blong kasem waes tingitng. I semmak 
wetem evri nara samting. Hemia nao 
plan blong God long saed blong Jos 
blong Hem. Hem i wantem blong 
olgeta Sent blong Hem blong oli kam 
stret evriwan long saed blong trutok. 
From stamba tingting ia, Hem i givim 
olgeta presen ia mo i givim olgeta 
presen ia long olgeta we oli askem 
olgeta, blong mekem se oli kam ol 
pipol we oli stret evriwan long fes 
blong wol ia, nomata we oli gat fulap 
wiknes, from se God i bin promesem 
blong givim ol presen we oli nidim 
blong oli kam stret evriwan. ◼

I kam long The Latter- day Saints Millennial Star, 
Epril 23, 1894, 258–61; oli stretem fasin blong 
raetem ol sentens. FO

I Kam long  
Presiden  
Joj K. Kanon 
(1827–1901)
Fas Kaonsela long  
Fas Presidensi



SAM NIU TINGTING

?Olsem wanem nao bilif taem i smol i gro i kam save mo wan witnes?

Elda Ronal A. Rasban blong Kworom blong Olgeta Twelef Aposol “I Stand All Amazed,” Liahona, Nov. 2015, 90.

“Mi no tingbaot se mi no stap biliv long Papa long Heven mo Jisas Kraes. Mi bin lavem Tufala stat long taem we mi 
lanem abaot Tufala long leg blong enjel mama blong mi, taem mitufala i stap ridim skripja mo ol stori blong gospel. 
Bilif ia we mi gat taem mi smol, naoia i gro i kam wan save mo wan witnes long wan Papa long Heven we i stap 
harem mo stap ansarem ol prea blong yumi.”



I Stap Tu Insaed long Magasin Ia
BLONG OL YANG ADALT

BLONG OL YUT

BLONG OL PIKININI

p. 72

p. 44 Stap Luksave  

Hemia i wan ki rod blogn faenemaot wanem 
i defren bitwin ol giaman blong Setan mo ol 
trutok blong Lod.

I V E N  S A P O S  

?Yu bin filim we yu fraetfraet o yu bin  
fraet tumas blong serem gospel?  

Hemia trifala tingting:

Stap Folem Ol Profet 
mo Ol Aposol
?Wanem wan samting we yu save  
mekem long manis ia blong folem profet,  
Presiden Tomas S. Monson?

Ol Giaman Kopi  
blong Setan

YU STAP 
FRAET-
FRAET

p. 60

